


 
Վրաստանի օրենք
Վրաստանի ընդհանուր վարչական օրենսգիրք
(2025 թվականի հոկտեմբերի 1-ի դրությամբ)

[bookmark: _GoBack]Գլուխ I. Հիմնական դրույթներ
Հոդված 1. Օրենսգրքի նպատակը
1. Սույն օրենսգիրքը սահմանում է վարչական մարմինների կողմից վարչաիրավական ակտերի ընդունման և կիրառման, վարչական բողոքի և դիմումի քննարկման, վարչական գործարքի պատրաստման, կնքման և իրականացման կարգը։
2. Օրենսգրքի նպատակն է ապահովել վարչական մարմինների կողմից մարդու իրավունքների և ազատությունների, հանրային շահերի և օրենքի գերակայության պաշտպանություն։

Հոդված 2. Տերմինների սահմանումը
1. Սույն օրենսգրքում օգտագործված տերմիններն ունեն հետևյալ իմաստները՝
ա) Վարչական մարմին – բոլոր պետական ​​կամ մունիցիպալ մարմինները/հաստատությունները, հանրային իրավունքի իրավաբանական անձինք (բացառությամբ քաղաքական և կրոնական միավորումների), ինչպես նաև ցանկացած այլ անձ, որը Վրաստանի օրենսդրության հիման վրա իրականացնում է հանրային իրավական լիազորություններ։
բ) Շահագրգիռ կողմ – ցանկացած ֆիզիկական կամ իրավաբանական անձ, վարչական մարմին, որոնց հետ կապված ընդունվել է վարչաիրավական ակտ, ինչպես նաև որի օրինական շահի վրա ուղղակիորեն և անմիջականորեն ազդում է վարչաիրավական ակտը կամ վարչական մարմնի գործողությունը։
գ) Վարչաիրավական ակտ – վարչական մարմնի կողմից օրենսդրության հիման վրա ընդունված իրավական ակտ։
դ) Անհատական ​​վարչաիրավական ակտ – վարչական մարմնի կողմից Վարչական օրենսդրության հիման վրա ընդունված անհատական ​​իրավական ակտ, որը սահմանում, փոփոխում, դադարեցնում կամ հաստատում է անձի կամ անձանց սահմանափակ շրջանակի իրավունքներն ու պարտականությունները։ Անհատական ​​վարչաիրավական ակտ է համարվում նաև վարչական մարմնի կողմից կայացված որոշումը իր իրավասությանը վերապահված, դիմումատուի հարցի բավարարումը մերժելու մասին, ինչպես նաև վարչական մարմնի կողմից ընդունված կամ հաստատված փաստաթուղթը, որին կարող են հաջորդել իրավական հետևանքներ։
դ1) Էլեկտրոնային անհատական ​​վարչաիրավական ակտ – կառավարման ավտոմատացված գործիքների կիրառմամբ էլեկտրոնային եղանակով ընդունված անհատական ​​վարչաիրավական ակտ, որը բավարարում է «Էլեկտրոնային փաստաթղթի և էլեկտրոնային վստահելի ծառայության մասին» Վրաստանի օրենքի պահանջները։
ե) Նորմատիվ վարչաիրավական ակտ – իրավազոր վարչական մարմնի կողմից օրենսդրական ակտի հիման վրա ընդունված իրավական ակտ, որը ներառում է դրա մշտական ​​կամ ժամանակավոր և բազմակի օգտագործման վարքագծի ընդհանուր կանոնները։
զ) Հնարավորություն տվող վարչաիրավական ակտ – վարչաիրավական ակտ, որը շահագրգիռ կողմին շնորհում է որևէ իրավունք կամ օգուտ։ 
է) Վարչական պայմանագիր – վարչական մարմնի կողմից հանրային լիազորություն իրականացնելու նպատակով ֆիզիկական կամ իրավաբանական անձի, ինչպես նաև այլ վարչական մարմնի հետ կնքված քաղաքացիական-իրավական պայմանագիր։ 
ը) Դիմում – իրավունք ստանալու համար անհատական ​​վարչաիրավական ակտի ընդունմամբ շահագրգիռ անձի կողմից սույն օրենսգրքով սահմանված կարգով  ներկայացված գրավոր պահանջ։ 
թ) Վարչական բողոք – շահագրգիռ անձի կողմից իրավազոր վարչական մարմին սույն օրենսգրքով սահմանված կարգով ներկայացված գրավոր պահանջ՝ խախտված իրավունքը վերականգնելու նպատակով նույն կամ ենթակա մարմնի կողմից ընդունված վարչաիրավական ակտը անվավեր ճանաչելու, փոփոխելու կամ նոր վարչաիրավական ակտ ընդունելուց, կամ վարչական մարմնի կողմից այնպիսի գործողություն կատարելուց կամ այնպիսի գործողություն կատարելուց ձեռնպահ մնալու մասին, որը չի ենթադրում անհատական ​​վարչաիրավական ակտի ընդունում։
ժ) Վարչական վարույթ – վարչական մարմնի գործունեություն՝ վարչաիրավական ակտ պատրաստելու, ընդունելու և կիրառելու, վարչական բողոքը լուծելու, ինչպես նաև վարչական պայմանագիր պատրաստելու, կնքելու կամ չեղարկելու նպատակով։ 
ժա) Հայեցողական լիազորություն – լիազորություն, որը վարչական մարմնին կամ պաշտոնատար անձին ազատություն է շնորհում հանրային և մասնավոր շահերի պահպանման հիման վրա օրենսդրության համապատասխան մի քանի որոշումներից ընտրելու առավել ընդունելի որոշումը։ 
ժբ) Հանրային տեղեկություն – պաշտոնական փաստաթուղթ (այդ թվում, գծագիր, մանրակաղապար, հատակագիծ, սխեմա, լուսանկար, էլեկտրոնային տեղեկատվություն, տեսա- և աուդիոձայնագրություններ), այսինքն՝ հանրային ​​հաստատությունում պահպանված, ինչպես նաև հանրային ​​հաստատության կամ ծառայողի կողմից ծառայողական գործունեության հետ կապված ընդունված, մշակված, ստեղծված կամ ուղարկված տեղեկություն, ինչպես նաև հանրային հաստատության կողմից նախաձեռնողաբար հրապարակված տեղեկություն։
ժգ) Գաղտնի տեղեկություն – հանրային ​​հաստատությունում պահպանված, ինչպես նաև, հանրային հաստատության կամ ծառայողի կողմից ծառայողական գործունեության հետ կապված ստացված, մշակված, ստեղծված կամ ուղարկված տեղեկություն, որը պարունակում է անձնական տվյալներ, պետական ​​կամ առևտրային գաղտնիքներ։ 
 2. Եթե օրենքով այլ բան սահմանված չէ, սույն հոդվածի առաջին մասում նշված տերմիններին այլ իրավական ակտով չի կարող տրվել այլ իմաստ։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2001 թվականի հոկտեմբերի 26-ի Վրաստանի №1138 օրենք – ՎՕՏI, №33, 10.11.2001թ., հոդվ․134
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․245
2009 թվականի սեպտեմբերի 24-ի Վրաստանի №1698 օրենք – ՎՕՏI, №29, 12.10.2009թ., հոդվ․181
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2020 թվականի հուլիսի 15-ի Վրաստանի №6880 օրենք – կայք, 28.07.2020թ․
2021 թվականի մարտի 30-ի Վրաստանի №419 օրենք – կայք, 13.04.2021թ․

Հոդված 3. Օրենսգրքի գործողության շրջանակը
1. Սույն օրենսգրքի գործողությունը տարածվում է պետական ​​և մունիցիպալ մարմինների և հաստատությունների, ինչպես նաև այն անձանց գործունեության նկատմամբ, որոնք համաձայն սույն օրենսգրքի համարվում են վարչական մարմիններ։
2. Սույն օրենսգրքի գործողությունը, բացառությամբ III գլխի, չի տարածվում հետևյալ պետական ​​մարմինների գործունեության նկատմամբ՝
ա) Վրաստանի խորհրդարան, Աբխազիայի և Աջարիայի ինքնավար հանրապետությունների բարձրագույն ներկայացուցչական մարմիններ,
բ) Վրաստանի նախագահի և Վրաստանի կառավարության խորհրդատվական մարմիններ,
գ) Վրաստանի ժողովրդական պաշտպան,
դ) Վրաստանի դատական ​​իշխանության մարմիններ,
ե) Վրաստանի Արդարադատության գերագույն խորհուրդ, 
զ) (հանվել է՝ 24.06.2025, №700),
զ1) Անձնական տվյալների պաշտպանության ծառայություն, 
է) Վրաստանի դիվանագիտական ​​առաքելություններ ու հյուպատոսական հիմնարկներ արտասահմանում։
3. Սույն օրենսգրքի գործողությունը տարածվում է սույն հոդվածի 2-րդ մասում նշված մարմինների և այդ մարմինների պաշտոնատար անձանց այն գործունեության նկատմամբ, որը կապված է վարչական գործառույթների իրականացման հետ։
4. Սույն օրենսգիրքը չի տարածվում գործադիր իշխանության մարմինների այն գործունեության նկատմամբ, որը կապված է.
ա) հանցագործություն կատարելու պատճառով անձի քրեական հետապնդման և քրեական գործի վարման հետ,
բ) օպերատիվ-հետախուզական գործունեության հետ,
գ) դատարանի կողմից կայացված և օրինական ուժի մեջ մտած որոշման կատարման հետ,
գ1) «Կատարողական վարույթների մասին» Վրաստանի օրենքով նախատեսված ակտերի կատարման հետ,
դ) ռազմական հարցերով որոշման կայացման հետ, ինչպես նաև զինվորական կարգապահության հարցերով որոշումների կայացման հետ, եթե դա չի վերաբերում Վրաստանի Սահմանադրությամբ անձին տրված իրավունքներին և ազատություններին։
ե) Վրաստանի Նախագահի կողմից անձանց Վրաստանի Սահմանադրությամբ նախատեսված պաշտոնների նշանակելու և պաշտոններից ազատելու լիազորությունների հետ, ինչպես նաև Վրաստանի Սահմանադրության 52-րդ հոդվածի առաջին կետի «ա»-«դ», «զ» և «ը» ենթակետերով և 3-րդ կետով, 56-րդ հոդվածի 5-րդ կետով, 57-րդ հոդվածի 3-րդ կետով, 71-րդ հոդվածի 1-ին–4-րդ կետերով և «Աջարիայի Ինքնավար Հանրապետության մասին» Վրաստանի սահմանադրական օրենքի 4-րդ հոդվածի 3-րդ կետով սահմանված լիազորությունների հետ,
զ) միջազգային պայմանագրերի և համաձայնագրերի կատարման և արտաքին քաղաքականության իրականացման հետ։ 
5. Սույն օրենսգրքի III գլխի գործողությունը չի տարածվում գործադիր իշխանության մարմինների այն գործունեության վրա, որը կապված է միջազգային արբիտրաժային, օտար երկրի կամ միջազգային դատարաններում նրանց կողմից մինչև վերջնական որոշման կայացումն ընթացող գործերի վարույթի և գործերի քննությանը Վրաստանի պետության մասնակցության հետ։ Մինչև դատարանի կողմից վերջնական որոշում կայացնելը տեղեկությունը տրամադրվում է Վրաստանի միջազգային պայմանագրին և համաձայնագրին և(կամ) այս մասով նախատեսված դատարանների կանոններին համապատասխան։
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999թ․, հոդվ․216
2007 թվականի դեկտեմբերի 28-ի Վրաստանի №5671 օրենք – ՎՕՏI, №1, 03.01.2008թ․, հոդվ․3
2008 թվականի հուլիսի 15-ի Վրաստանի №228 օրենք – ՎՕՏI, №17, 28.07.2008թ․, հոդվ․143
2009 թվականի սեպտեմբերի 24-ի Վրաստանի № 1698 օրենք – ՎՕՏI, №29, 12.10.2009թ․, հոդվ․ 181
2010 թվականի հուլիսի 21-ի Վրաստանի №3511 օրենք – ՎՕՏI, №45, 03.08.2010թ․, հոդվ․ 277
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2012 թվականի հունիսի 12-ի Վրաստանի №6439 օրենք – կայք, 22.06.2012թ․
2013 թվականի սեպտեմբերի 20-ի Վրաստանի №1263 օրենք – կայք, 08.10.2013թ․
2018 թվականի հուլիսի 21-ի Վրաստանի №3280 օրենք – կայք, 09.08.2018թ․
2018 թվականի հոկտեմբերի 31-ի Վրաստանի №3619 օրենք – կայք, 21.11.2018թ․
2018 թվականի դեկտեմբերի 27-ի Վրաստանի №4242 օրենք – կայք, 29.12.2018թ․
2018 թվականի 2019 թվականի մայիսի 8-ի Վրաստանի №4591 օրենք – կայք, 08.05.2019թ․
2020 թվականի հուլիսի 15-ի Վրաստանի №6880 օրենք – կայք, 28.07.2020թ․
2021 թվականի դեկտեմբերի 30-ի Վրաստանի №1321 օրենք – կայք, 13.01.2022թ․
2025 թվականի հունիսի 24-ի Վրաստանի №700 օրենք – կայք, 25.06.2025թ․


Հոդված 4. Օրենքի առջև հավասարությունը
1. Բոլորը հավասար են օրենքի և վարչական մարմնի առաջ։
2. Անթույլատրելի է վարչաիրավական հարաբերություններին մասնակցող որևէ կողմի օրինական իրավունքներն ու ազատությունները, օրինական շահերը սահմանափակելը կամ դրանց իրականացմանը խոչընդոտելը, ինչպես նաև նրանց օրենքով չնախատեսված որևէ առավելություն կամ որևէ կողմի նկատմամբ ձեռնարկել որևէ խտրական միջոց տրամադրելը։
3. Գործի հանգամանքների նույնականության դեպքում անթույլատրելի է տարբեր անձանց նկատմամբ տարբեր որոշումներ կայացնելը, բացառությամբ օրենքով նախատեսված հիմքերի առկայության։

Հոդված 5. Օրենքի հիման վրա լիազորության իրականացումը
1. Վարչական մարմինն իրավունք չունի ձեռնարկել օրենքի պահանջներին հակասող որևէ գործողություն։
2. Վարչական մարմնի կողմից վարչաիրավական ակտի ընդունումը կամ որևէ այլ տեսակի գործողությունը, որը հանգեցնում է անձի՝ Վրաստանի Սահմանադրությամբ շնորհված իրավունքների կամ ազատությունների սահմանափակման, թույլ է տրվում է միայն Վրաստանի Սահմանադրության երկրորդ գլխի համաձայն, օրենքով կամ դրա հիման վրա ընդունված ենթաօրենսդրական ակտով շնորհված լիազորությունների հիման վրա։
3. Լիազորությունների վերազանցմամբ ընդունված վարչաիրավական ակտը, ինչպես նաև վարչական մարմնի կողմից ձեռնարկված գործողությունը, իրավական ուժ չունեն և պետք է անվավեր ճանաչվեն։
4. Վարչական մարմնի պաշտոնատար անձանց կողմից ծառայողական լիազորությունը պատշաճ կերպով չկատարելը կամ ծառայողական լիազորությունը վերազանցելը ենթադրում է օրենքով սահմանված պատասխանատվություն։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8

Հոդված 6. Հայեցողական լիազորության իրականացման կարգը
1. Եթե վարչական մարմնին որևէ հարց լուծելու համար տրված են հայեցողական լիազորություններ, նա պարտավոր է այդ լիազորությունն իրականացնել օրենքով սահմանված շրջանակներում։
2. Վարչական մարմինը պարտավոր է հայեցողական լիազորությունն իրականացնել միայն այն նպատակով, որին հասնելու համար  իրեն տրված է այդ լիազորությունը։

Հոդված 7. Հանրային և մասնավոր շահերի համամասնությունը
1. Հայեցողական լիազորություն իրականացնելիս չի կարող ընդունվել վարչաիրավական ակտ, եթե անձի օրենքով պաշտպանված իրավունքներին և շահերին պատճառված վնասը զգալիորեն գերազանցում է այն օգուտը, որի համար այն ընդունվել է։
2. Հայեցողական լիազորության իրականացման ընթացքում ընդունված վարչաիրավական ակտով նախատեսված միջոցները չեն կարող հարուցել անձի օրինական իրավունքների և շահերի չհիմնավորված սահմանափակում։

Հոդված 8. Գործի անաչառ լուծումը
1. Վարչական մարմինը պարտավոր է իր լիազորությունն իրականացնել անաչառ։
2. Վարչական վարույթին չի կարող մասնակցել պաշտոնատար անձը, որն ունի անձնական շահ կամ գոյություն ունի այլ հանգամանք, որը կազդի գործի վճռման վրա։ 

Հոդված 9. Վարչական մարմնի խոստումը
1. Վարչական մարմնի խոստումը վարչական մարմնի գրավոր փաստաթուղթ է, որը հաստատում է, որ տվյալ գործողությունը կձեռնարկվի, ինչը կարող է շահագրգիռ կողմի օրինական վստահության հիմք դառնալ։
2. Վարչական մարմնի խոստման նկատմամբ օրինական վստահություն չի կարող գոյություն ունենալ, եթե՝
ա) այն հիմնված է վարչական մարմնի հակաօրինական խոստման վրա,
բ) համապատասխան նորմատիվ ակտի փոփոխության պատճառով անձը այլևս չի կարող բավարարել սահմանված պահանջները,
գ) դրա հիմքում դրված է շահագրգիռ կողմի անօրինական գործողությունը։ 
3. Վարչական մարմինն իրավազոր է վարչաիրավական ակտ ընդունելու խոստում տալ միայն շահագրգիռ կողմերի կողմից իրենց կարծիքները ներկայացնելուց և այն վարչական մարմնի գրավոր համաձայնությունից հետո, որն օրենսդրության համաձայն պարտադիր է խոստացված վարչաիրավական ակտն ընդունելու համար։ 
4. Վարչական մարմնի կողմից տրված խոստման նկատմամբ կիրառվում են անհատական ​​վարչաիրավական ակտի բողոքարկման համար օրենքով սահմանված կանոնները։
2001 թվականի մարտի 2-ի Վրաստանի №772 օրենք – ՎՕՏI, № 6, 20.03.2001թ., հոդվ․ 8
2005 թվականի հունիսի 24-ի Վրաստանի №1801 օրենք – ՎՕՏI, № 37, 14.07.2005թ., հոդվ․245

Հոդված 10. Հրապարակային լինելը
1. Յուրաքանչյուր ոք իրավունք ունի ծանոթանալու վարչական մարմնում առկա հանրային տեղեկությանը, ինչպես նաև ստանալու դրա պատճենը, եթե այդ տեղեկությունը չի պարունակում պետական, մասնագիտական ​​կամ առևտրային գաղտնիք կամ անձնական տվյալներ։ Դատական ​​բաց նիստի արդյունքում ընդունված դատական ​​ակտի տեքստը որպես հանրային տեղեկություն տրամադրելու և հրապարակելու հարցերը լուծվում են «Ընդհանուր դատարանների մասին» Վրաստանի օրգանական օրենքի համաձայն։
2. Վարչական մարմնում պահվող հանրային տեղեկություններին ծանոթանալու, ինչպես նաև դրանց պատճենները ստանալու կարգը սահմանվում է սույն օրենսգրքի III գլխով։
3. Վարչական մարմինը պարտավոր է ապահովել հարցի հանրային քննարկում, եթե դա նախատեսված է օրենքով։
2012 թվականի մայիսի 25-ի Վրաստանի №6327 օրենք – կայք, 12.06.2012թ.
2023 թվականի հունիսի 13-ի Վրաստանի № 3131 օրենք – կայք, 27.06.2023թ.

Հոդված 11. Գաղտնիությունը
Վարչական վարույթին մասնակցող հանրային ​​ծառայողն իրավունք չունի բացահայտել կամ ոչ ծառայողական նպատակներով օգտագործել վարչական վարույթի ժամանակ ստացված կամ ստեղծված գաղտնի տեղեկությունը: Այդպիսի տեղեկության բացահայտման կամ օգտագործման համար պատասխանատվությունը սահմանվում է օրենքով սահմանված կարգով: Սա չի կարող հիմք հանդիսանալ սույն օրենսգրքի 10-րդ հոդվածով նախատեսված պարտականությունը կատարելուց հրաժարվելու համար:
2001 թվականի մարտի 2-ի Վրաստանի №772 օրենք – ՎՕՏI, № 6, 20.03.2001, հոդվ․8

Հոդված 12. Վարչական մարմին դիմելու իրավունքը
1. Յուրաքանչյուր անձ իրավունք ունի դիմել վարչական մարմին՝ վերջինիս իրավազորությանը հատկացված այն հարցի լուծման համար, որն անմիջականորեն և ուղղակիորեն վերաբերում է անձի իրավունքներին ու օրինական շահերին:
2. Եթե օրենքով այլ բան նախատեսված չէ, վարչական մարմինը պարտավոր է քննարկել իր իրավազորությանը հատկացված հարցի վերաբերյալ ներկայացված դիմումը և կայացնել համապատասխան որոշում:
3. Վարչական մարմինը առաջնահերթություն պետք է շնորհի երեխայի հետ կապված դիմումի և վարչական բողոքի քննարկմանը։
2019 թվականի սեպտեմբերի 20-ի Վրաստանի № 5011 օրենք – կայք, 27.09.2019թ․
2020 թվականի մայիսի 21-ի Վրաստանի № 5911 օրենք – կայք, 25.05.2020թ․

Հոդված 13. Շահագրգիռ կողմի սեփական կարծիքը ներկայացնելու իրավունքը
1. Վարչական մարմինն իրավունք ունի քննարկել և վճռել որևէ հարց միայն այն դեպքում, եթե շահագրգիռ կողմին, որի իրավունքը կամ օրինական շահը սահմանափակվում է վարչաիրավական ակտով, տրվել է սեփական կարծիքը ներկայացնելու հնարավորություն։ Բացառությունը սահմանում է օրենքը։
2. Սույն հոդվածի 1-ին մասում նշված անձը պետք է տեղեկացվի վարչական վարույթի մասին, և պետք է ապահովվի նրա մասնակցությունը գործին։

Հոդված 14. Վարչական վարույթի լեզուն
Վարչական վարույթի լեզուն վրացերենն է, իսկ Աբխազիայում՝ նաև աբխազերենը։

Հոդված 15. Ժամկետների հաշվարկը
Սույն օրենսգրքում նշված ժամկետները հաշվարկելիս Վրաստանի աշխատանքային օրենսդրությամբ սահմանված ոչ աշխատանքային և հանգստյան օրերը չեն հաշվվում։

Գլուխ II. Վարչական մարմինների գործունեության ընդհանուր դրույթները

Հոդված 16. Վարչական մարմինների փոխօգնության պարտավորությունը
1. Վարչական մարմինը պարտավոր է իր իրավասության շրջանակներում և իր տրամադրության տակ գտնվող միջոցներով անհրաժեշտ իրավական օգնություն ցուցաբերել մեկ այլ վարչական մարմնի` համապատասխան գրավոր խնդրանքի հիման վրա։
2. Իրավական օգնություն չի համարվի՝
ա) վերադաս կամ ենթակա մարմնի որևէ խնդրանքի կատարումը,
բ) ցանկացած գործողություն, որի կատարման պարտականությունը վարչական մարմնին վերապահված է օրենսդրությամբ։ 

Հոդված 17. Իրավական օգնության պայմանը և շրջանակը
Վարչական մարմինն իրավունք ունի դիմել այլ վարչական մարմնի՝ իրավական օգնություն ցուցաբերելու խնդրանքով, եթե՝
ա) չի կարող ինքնուրույն կատարել գործողությունը իրավական կամ փաստական ​​պատճառներով,
բ) չունի գործողությունը կատարելու համար անհրաժեշտ փաստերի վերաբերյալ բավարար գիտելիքներ, իսկ այդ գիտելիքներին տիրապետում է համապատասխան վարչական մարմինը,
գ) հարցը լուծելու համար անհրաժեշտ փաստաթղթերը կամ որևէ այլ ապացույց գտնվում են համապատասխան վարչական մարմնում,
դ) գործողությունը սեփական միջոցներով կատարելու համար անհրաժեշտ ծախսերը զգալիորեն գերազանցում են այլ վարչական մարմնի կողմից իրավական օգնություն ցուցաբերելու համար կատարվելիք ծախսերը։

Հոդված 18. Իրավական օգնություն տրամադրելուց հրաժարվելը
1. Վարչական մարմինն իրավունք ունի հրաժարվել իրավական օգնություն տրամադրելուց, եթե՝
ա) դա գերազանցում է օրենքով իրեն վերապահված լիազորության շրջանակը,
բ) իրավական օգնության տրամադրումը վնասում է պետության կամ մունիցիպալիտետի շահերին կամ օրենքով վարչական մարմնին վերապահված պարտականությունների կատարմանը։
2. Եթե վարչական մարմինը հրաժարվում է իրավական օգնություն տրամադրելուց, նա պարտավոր է 3 օրվա ընթացքում գրավոր տեղեկացնել այդ մասին այն վարչական մարմնին, որը խնդրանքով դիմել է իրեն։ 
3. Վարչական մարմինների միջև իրավական օգնություն տրամադրելու վերաբերյալ վեճը լուծում է ընդհանուր վերադաս վարչական մարմինը, իսկ նման մարմնի բացակայության դեպքում՝ դատարանը։
4. Հայցը դատարան է ներկայացվում միայն համապատասխան վարչական մարմնի վերադաս մարմնից իրավական օգնություն տրամադրելու մասին գրավոր մերժում ստանալուց հետո։
2009 թվականի սեպտեմբերի 24-ի Վրաստանի №1698 օրենք – ՎՕՏ I, № 29, 12.10.2009թ․, հոդվ․181
2020 թվականի հուլիսի 15-ի Վրաստանի №6880 օրենք – կայք, 28.07.2020թ․

Հոդված 19. Իրավական օգնության համար կատարված ծախսերի հատուցումը
1. Վարչական մարմինը, որը իրավական օգնություն է խնդրում, պարտավոր է հատուցել իրավական օգնություն ցուցաբերելու համար անհրաժեշտ ծախսերը, եթե դրանք գերազանցում են 50 լարին։
2. Եթե սպասվում են սույն հոդվածի առաջին մասում նշված գումարը գերազանցող ծախսեր, վարչական մարմինը պետք է նախապես տեղեկացվի այդ մասին։

Հոդված 20. Փաստաթուղթը պաշտոնապես վավերացնելու իրավունքը
1. Վարչական մարմինն իրավազոր է վավերացնել իր կամ իր ենթակա մարմնի կողմից ընդունված վարչական ակտերի կամ այլ փաստաթղթերի պատճենները, եթե բնօրինակի և պատճենի բովանդակությունը համապատասխանում են իրար։
2. Վարչական մարմնի կողմից պատշաճ կերպով վավերացված և ընդունված փաստաթղթերի պատճեններն ունեն պաշտոնական ուժ և հաստատում են դրանց նույնականությունը բնօրինակի հետ։
3. Փաստաթուղթը, որի բովանդակությունը փոփոխվել է կամ որի ամբողջականությունը խախտվել է, չի կարող վավերացվել։
4. Փաստաթղթի վավերացման ժամանակ կազմվում է վավերացման թերթիկ, որը պետք է պարունակի հետևյալ տվյալները՝
ա) փաստաթղթի ճշգրիտ անվանումը,
բ) պատճենի բնօրինակի հետ համապատասխանության հաստատումը,
գ) վավերացման ժամանակը և վայրը,
դ) պատասխանատու պաշտոնատար անձի ստորագրությունը, ծառայողական կնիքը։
5. Վավերացված պատճենի յուրաքանչյուր էջ պետք է կնքվի ծառայողական կնիքով և ստորագրվի պաշտոնատար անձի կողմից։
6. Վարչական ակտի կամ այլ փաստաթղթի վավերացումը սահմանված կարգով պետք է գրանցվի վարչական մարմնում։

Հոդված 21. Հանրային փորձագետ
1. Հանրային փորձագետ կհամարվեն ֆիզիկական կամ իրավաբանական անձը, ինչպես նաև վարչական մարմնի կողմից օրենսդրությամբ սահմանված կարգով ստեղծված գիտախորհրդատվական (փորձագիտական) մարմինները։ Փորձագետ կհամարվի նաև հասարակական փորձագիտական ​​հաստատության անդամը։
2. Օրենքով նախատեսված դեպքում վարչական մարմինը պարտավոր է դիմել փորձագիտական ​​հաստատության կամ հասարակական փորձագետի՝ փորձագիտական ​​կարծիք ստանալու համար։
3. Վարչական մարմինը պարտավոր է փորձագետին տրամադրել փորձագիտական ​​կարծիքի համար անհրաժեշտ տեղեկություններ։
4. Հանրային փորձագետը պարտավոր է իր եզրակացությունը ներկայացնել օրենքի կամ վարչական մարմնի կողմից սահմանված ժամկետում։
5. Եթե օրենքով այլ բան սահմանված չէ, հանրային փորձագետի կողմից ժամկետը չպահպանելը չի ​​կարող խոչընդոտել վարչաիրավական ակտի ընդունմանը։
6. Վարչաիրավական ակտի վերաբերյալ եզրակացություն ներկայացնող փորձագետի ինքնությունը պետք է նշվի վարչաիրավական ակտի հիմնավորման մեջ, բացառությամբ սույն հոդվածի 7-րդ մասով նախատեսված դեպքի։
7. Այն փորձագետների ինքնությունը, որոնք ապահովում են գիտական ​​դրամաշնորհային, ինչպես նաև նորարարական նախագծի ֆինանսավորման մրցույթի/մրցույթների շրջանակներում ներկայացված նախագծերի գնահատումը, գաղտնի է։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ․, հոդվ․8
2017 թվականի հունիսի 16-ի Վրաստանի №1046 օրենք - կայքէջ, 27.06.2017թ․

Հոդված 22. Հանրային փորձագետի կողմից եզրակացություն ներկայացնելը
1. Հանրային փորձագետը պարտավոր է անաչառ և բարեխղճորեն կատարել իրեն վերապահված պարտականությունը։
2. Հանրային փորձագետն իր պարտականությունները չկատարելու կամ ոչ պատշաճ կատարելու համար պատասխանատվություն է կրում օրենքով սահմանված կարգով։

Հոդված 23. Գաղտնի տեղեկության պահպանումը
Հանրային փորձագետը պարտավոր է չբացահայտել իր պարտականությունները կատարելու ընթացքում իրեն հայտնի դարձած գաղտնի տեղեկությունը։ Այս պարտավորությունը ուժի մեջ է մնում նույնիսկ այն բանից հետո, երբ հանրային փորձագետը դադարեցնում է իր պարտականությունների կատարումը։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001, հոդվ․8

Հոդված 24. Ծախսերի հատուցումը
Հանրային փորձագետին հատուցվում են պարտականությունների կատարման ընթացքում նրա կողմից կատարված բոլոր անհրաժեշտ ծախսերը: Նման ծախսեր կատարելու անհրաժեշտության մասին վարչական մարմինը նախապես պետք է տեղեկացվի։ 

Հոդված 25. Փորձագիտական ​​եզրակացության իրավաբանական ուժը
Եթե օրենքով այլ բան սահմանված չէ, հանրային փորձագետի եզրակացությունը պարտադիր չէ վարչական մարմնի համար: Փորձագետի եզրակացությունը նախատեսելուց հրաժարվելը պետք է հիմնավորվի:

Հոդված 26. Հանրային փորձագետի պարտականության դադարեցումը
Հանրային փորձագետին իր պարտականությունների կատարումից վաղաժամկետ ազատում է այն մարմինը, որը կայացրել է նրա նշանակման մասին որոշումը, եթե նա՝ 
ա) կոպտորեն խախտում է իրեն վերապահված պարտականությունը,
բ) չի բավարարում այդ պաշտոնը զբաղեցնելու համար սահմանված պահանջները, 
գ) անձնական դիմումի հիման վրա հրաժարվում է եզրակացություն տրամադրելուց։ 

Գլուխ III․ Տեղեկությունների ազատությունը   

Հոդված 27. Տերմինների սահմանումը
Սույն գլխի նպատակների համար այս գլխում օգտագործվող տերմիններն ունեն հետևյալ իմաստները՝
ա) Հանրային ​​հաստատություն – վարչական մարմին, պետական կամ մասնավոր իրավունքի իրավաբանական անձ, որը ֆինանսավորվում է պետական ​​կամ համայնքային բյուջեից՝ նման ֆինանսավորման շրջանակներում։
բ) Կոլեգիալ պետական ​​հաստատություն – հանրային ​​հաստատություն, որի ղեկավար կամ խորհրդատվական մարմինը բաղկացած է մեկից ավելի անձանցից, և որում որոշումները համատեղ կայացնում կամ պատրաստում են մեկից ավելի անձինք։
գ) Կոլեգիալ հանրային ​​հաստատության անդամ – հանրային ​​ծառայող, որը ձայնի իրավունքով մասնակցում է կոլեգիալ հանրային ​​հաստատության կողմից որոշման կայացմանը կամ նախապատրաստմանը։
դ) Պաշտոնատար անձ – «Կոռուպցիայի դեմ պայքարի մասին» Վրաստանի օրենքի 2-րդ հոդվածով սահմանված պաշտոնատար անձ։
ե) Նիստ – հանրային ​​հաստատության անունից որոշում կայացնելու կամ նման որոշում պատրաստելու նպատակով հաստատության անդամների կողմից հարցի քննարկում։
զ) Հրապարակում – օրենքով սահմանված կարգով Հանրային ռեեստրում հանրային տեղեկության մուտքագրում և հանրային տեղեկությանը հանրային հասանելիության ապահովում, ինչպես նաև տեղեկության պրոակտիվ հրապարակում։
է) Հանրային տվյալների բազա – հանրային ​​հաստատության կամ հանրային ​​ծառայողի կողմից համակարգված կերպով հավաքված, մշակված և պահպանված տվյալներ։
ը) (Հանվել է՝ 25.05.2012, №6327)։
թ) Գործադիր արտոնություն – հանրային ​​հաստատությունների և պետական ​​ծառայողների ազատում սույն գլխով նախատեսված պարտավորություններից։
ժ) Անհետաձգելի անհրաժեշտություն – օրենսդրության խախտման վտանգ կամ իրավիճակ, երբ ժողովրդավարական հասարակությունում վտանգ է ստեղծվում հանրային ​​հաստատությունների գործունեությանը։
ժա) Պրոակտիվ հրապարակում – համապատասխան ենթաօրենսդրական նորմատիվ ակտով սահմանված կարգով հանրային ​​հաստատության կողմից հանրային հետաքրքրություն ներկայացնող հանրային տեղեկության տեղադրումը էլեկտրոնային ռեսուրսներում։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2015 թվականի հոկտեմբերի 27-ի Վրաստանի №4355 օրենք – կայք, 11.11.2015թ․
2016 թվականի դեկտեմբերի 21-ի Վրաստանի №159 օրենք – կայք, 28.12.2016թ․
2020 թվականի հուլիսի 15-ի Վրաստանի №6880 օրենք – կայք, 28.07.2020թ․
2022 թվականի նոյեմբերի 30-ի Վրաստանի №2223 օրենք – կայք, 15.12.2022թ․

Հոդված 271. Անձնական տվյալներ
Անձնական տվյալներ հասկացությունը, դրանց պաշտպանության և մշակման հետ կապված հարաբերությունները կարգավորվում են «Անձնական տվյալների պաշտպանության մասին» Վրաստանի օրենքով։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 272. Առևտրային գաղտնիք
1. Առևտրային գաղտնիք – տեղեկություն առևտրային արժեք ունեցող պլանի, բանաձևի, գործընթացի, միջոցի մասին կամ ցանկացած այլ տեղեկություն, որն օգտագործվում է ապրանքի արտադրության, պատրաստման, վերամշակման կամ ծառայությունների մատուցման համար, և(կամ) որը ներկայացնում է նորություն կամ տեխնիկական գործունեության նշանակալի արդյունք, ինչպես նաև այլ տեղեկություն, որի բացահայտումը կարող է վնասել անձի մրցունակությանը։ 
2. Վարչական մարմնի մասին տեղեկությունը առևտրային գաղտնիք չէ։
3. Տեղեկություն ներկայացնելիս անձը պարտավոր է նշել, որ այդ տեղեկությունը իր առևտրային գաղտնիքն է։ Հանրային ​​հաստատությունը պարտավոր է 10 օրվա ժամկետում սույն հոդվածի առաջին մասով նախատեսված տեղեկությունը համարել առևտրային գաղտնիք, բացառությամբ այն դեպքի, երբ տեղեկության բաց լինելու պարտավորությունը սահմանված է օրենքով։ Եթե ​​տեղեկության ներկայացման պահին հանրային ​​հաստատությունը չի համարում այդ տեղեկությունը առևտրային գաղտնիք, ապա այն որոշում է կայացնում դրա բաց լինելու վերաբերյալ, ինչի մասին անհապաղ տեղեկացնում է համապատասխան անձին։ Որոշումը կայացնելուց 15 օր հետո տեղեկությունը դառնում է բաց, եթե անձը, որի սեփականությունն է այս տեղեկությունը, մինչև այս ժամկետը լրանալը չի բողոքարկել տեղեկության բաց լինելու վերաբերյալ որոշումը վերադաս վարչական մարմին, իսկ Վրաստանի դատավարական օրենսդրությամբ սահմանված կարգով՝ դատարան, ինչն անհապաղ պետք է տեղեկացնի հանրային ​​հաստատությանը։
4. Ցանկացած անձ իրավունք ունի վերադաս վարչական մարմնում, իսկ Վրաստանի դատավարական օրենսդրությամբ սահմանված կարգով՝ դատարանում բողոքարկել հարցը տեղեկությունը առևտրային գաղտնիք համարելու վերաբերյալ։
5. Հանրային ​​հաստատությունը պարտավոր է Հանրային ռեեստրում մուտքագրել տեղեկությունը՝ երրորդ անձի կամ հանրային ​​հաստատության կողմից առևտրային գաղտնիքի վերաբերյալ պահանջի, պահանջի ամսաթվի, պահանջ ներկայացնողի ինքնության և հասցեի մասին։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ., հոդվ․8
2007թ. դեկտեմբերի 28-ի Վրաստանի №5671 օրենք – ՎՕՏ I, №1, 03.01.2008թ., հոդվ․3

Հոդված 273. Մասնագիտական ​​գաղտնիք
Մասնագիտական ​​գաղտնիքի է պատկանում այն տեղեկությունը, որը հանդիսանում է մեկ այլ անձի անձնական տվյալ կամ առևտրային գաղտնիք և անձին հայտնի է դարձել՝ կապված մասնագիտական ​​պարտականության կատարման հետ: Մասնագիտական ​​գաղտնիք չի կարող լինել այն տեղեկությունը, որը չի հանդիսանում մեկ այլ անձի անձնական տվյալ կամ առևտրային գաղտնիք:
2001թ. մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2012թ. մայիսի 25-ի Վրաստանի №6327 օրենք – կայք, 12.06.2012թ.

Հոդված 274. Պետական ​​գաղտնիքը
Պետական ​​գաղտնիքին հատկացված տեղեկությունը սահմանվում է պետական ​​գաղտնիքի մասին օրենսդրությամբ:
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8

Հոդված 28. Հանրային տեղեկության հասանելիությունը
1. Հանրային տեղեկությունը բաց է, բացառությամբ օրենքով նախատեսված դեպքերի և սահմանված կարգով պետական, մասնագիտական ​​կամ առևտրային գաղտնիքին կամ անձնական տվյալներին հատկացված տեղեկության: Դատական ​​բաց նիստի արդյունքում ընդունված դատական ​​ակտի տեքստը որպես հանրային տեղեկություն տրամադրելու և հրապարակելու հարցերը լուծվում են «Ընդհանուր դատարանների մասին» Վրաստանի օրգանական օրենքի համաձայն:
2. Հանրային ​​հաստատությունը պարտավոր է ապահովել հանրային տեղեկության պրոակտիվ հրապարակում՝ համապատասխան ենթաօրենսդրական նորմատիվ ակտով սահմանված կանոններով և պայմաններով:
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2018 թվականի հունիսի 29-ի Վրաստանի №2767 օրենք – կայք, 19.07.2018թ․
2023 թվականի հունիսի 13-ի Վրաստանի №3131 օրենք – կայք, 27.06.2023թ․

Հոդված 29. Գործադիր արտոնություն
Պաշտոնատար անձի կողմից որոշումների պատրաստման գործընթացին մասնակցող այլ հանրային ​​ծառայողների (բացառությամբ պետական​​-քաղաքական պաշտոնատար անձանց) ինքնությունը պաշտպանված է բացահայտումից գործադիր արտոնությամբ։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ․, հոդվ․8

Հոդված 30. Հանրային տեղեկության գաղտնիացման վերաբերյալ որոշումը
Հանրային տեղեկության գաղտնիացման վերաբերյալ որոշում կարող է կայացվել այն դեպքում, եթե օրենքը սահմանում է այն բացահայտումից պաշտպանելու ուղղակի պահանջ, սահմանում է տեղեկությունը բացահայտումից պաշտպանելու որոշակի չափանիշներ և ներառում է գաղտնի պահվող տեղեկությունների սպառիչ ցանկ։

Հոդված 31. Հանրային տեղեկության գաղտնիացման ժամկետը
1. Բացառությամբ օրենքով նախատեսված դեպքերի, մասնագիտական ​​և առևտրային տեղեկությունը գաղտնիացվում է անորոշ ժամկետով։ Առևտրային գաղտնիքը պետք է հայտարարվի բաց, եթե այն այլևս չունի այն արժեքը, որի համար համարվել էր այդպիսին։
2. Հանրային տեղեկության գաղտնիացման և դրա ժամկետի երկարաձգման վերաբերյալ որոշումը գրանցվում է Հանրային ռեեստրում։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 32. Նիստերի հանրային լինելը
Յուրաքանչյուր կոլեգիալ հանրային ​​հաստատություն պարտավոր է իր նիստերը անցկացնել բաց և հրապարակային, բացառությամբ սույն օրենսգրքի 28-րդ հոդվածով նախատեսված դեպքերի։

Հոդված 33. Գաղտնի տեղեկության հրապարակման կարգը
Գաղտնիությանը հատկացված տեղեկությունը հանելուց հետո գաղտնի հանրային տեղեկության, ինչպես նաև կոլեգիալ հանրային հաստատության փակ նիստի արձանագրության ողջամիտ սահմաններում առանձնացվող ցանկացած մաս պետք է հրապարակվի։ Նման դեպքում տեղեկությունը հրապարակելիս նշվում է տեղեկությունը գաղտնիացնող անձը, տեղեկությունը գաղտնի համարելու հիմքը և գաղտնիացման ժամկետը։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8

Հոդված 34. Կոլեգիալ հանրային ​​հաստատության նիստը
1. Կոլեգիալ հանրային հաստատությունը պարտավոր է մեկ շաբաթ առաջ հրապարակավ հայտարարել առաջիկա նիստի, դրա վայրի, ժամանակի և օրակարգի մասին, իսկ համապատասխան որոշում կայացնելիս՝ նաև դրա փակման մասին։
2. Անհետաձգելի անհրաժեշտության դեպքում կոլեգիալ հանրային ​​հաստատությունն իրավունք ունի նիստ անցկացնել առանց սույն հոդվածի առաջին մասով նախատեսված կանոնների պահպանման։ Այս դեպքում հանրային ​​հաստատությունը պարտավոր է անհապաղ հայտարարել նիստի վայրի, ժամանակի և օրակարգի մասին, իսկ համապատասխան որոշում կայացնելիս՝ նաև դրա փակման մասին։
3. Կոլեգիալ հանրային ​​հաստատության կողմից անհետաձգելի անհրաժեշտության դեպքում նիստ անցկացնելու, կամ նիստը փակելու դեպքում հաստատությունը պարտավոր է որոշման կայացումից հետո 3 օրվա ընթացքում պարզաբանել նիստի ընթացքում ընդունված որոշումը բողոքարկելու կարգը։ Կոլեգիալ հանրային ​​հաստատությունը պարտավոր է ռեեստրում գրանցել նիստի փակման մասին որոշում կայացնելու համար անցկացված անվանական քվեարկության արդյունքները, ինչպես նաև նիստի արձանագրության տվյալները՝ համաձայն 33-րդ հոդվածով նախատեսված կարգի։
4. Արտակարգ իրավիճակում անցկացված նիստի, ինչպես նաև նիստի փակման օրինականության վերաբերյալ հայցը պետք է ներկայացվի դատարան՝ կոլեգիալ պետական ​​հաստատության նիստի օրվանից հետո, մեկ ամսվա ընթացքում։ Կոլեգիալ հանրային ​​հաստատության նիստը օրենքով սահմանված կանոնների խախտմամբ անցկացնելու դեպքում դատարանն այս նիստում ընդունված որոշումն անվավեր է ճանաչում։ 
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001, հոդվ․8

Հոդված 35. Հանրային ռեեստրը
Հանրային հաստատությունը պարտավոր է այդ հաստատությունում առկա հանրային տեղեկությունը մուտքագրել Հանրային ռեեստր։ Հանրային ռեեստրում պետք է մուտքագրվի հանրային տեղեկության մասին հղումը՝ այն ստանալուց, ստեղծելուց, մշակելուց կամ հրապարակելուց հետո 2 օրվա ընթացքում՝ նշելով հանրային տեղեկության անվանումը, ստացման, ստեղծման, մշակման, հրապարակման ամսաթիվը, այն ֆիզիկական կամ իրավաբանական անձի, պետական ​​ծառայողի, պետական ​​հիմնարկի անվանումը, որից ստացվել և(կամ) որին ուղարկվել է այս տեղեկությունը։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․ 8

Հոդված 351. Գործավարության կառավարման միասնական ավտոմատացված միջոցներ
Վարչական մարմինն իրավազոր է գործավարության և տեղեկությունների հասանելիության նպատակով կիրառել ծրագրային ապահովում և կառավարման միասնական ավտոմատացված միջոցներ, ցանկացած տեղեկություն և(կամ) փաստաթուղթ ստանալ, ընդունել կամ տրամադրել՝ օգտագործելով կառավարման միասնական ավտոմատացված միջոցներ, եթե շահագրգիռ անձը չի ընտրել տեղեկություն ստանալու սույն գլխով սահմանված այլ ձև։ Վարչական մարմինն իրավազոր է էլեկտրոնային պատճենի տեսքով պահպանել և տրամադրել իր կողմից ստեղծված կամ իր կողմից պահվող ցանկացած փաստաթուղթ։ Վարչական մարմնի կողմից ընդունված կամ տրամադրված փաստաթղթի մեջ տվյալները կարող են մուտքագրվել մեխանիկական և(կամ) էլեկտրոնային միջոցներով։ 
2012 թվականի մարտի 2-ի Վրաստանի №5747 օրենք – կայք, 15.03.2012թ.
2017 թվականի հունիսի 28-ի Վրաստանի №1109 օրենք – կայք, 10.07.2017թ.

Հոդված 36. Հանրային տեղեկության հասանելիության ապահովումը
Հանրային հաստատությունը պարտավոր է սահմանել հանրային տեղեկության հասանելիության ապահովման և տեղեկության պրոակտիվ հրապարակման համար պատասխանատու հանրային ծառայող։ 
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 37. Հանրային տեղեկության պահանջը
1. Յուրաքանչյուր ոք իրավունք ունի պահանջել հանրային տեղեկություն՝ անկախ դրա ֆիզիկական ձևից և պահպանման վիճակից, և ընտրել հանրային տեղեկություն ստանալու ձևը, եթե այն գոյություն ունի տարբեր ձևերով, ինչպես նաև տեղեկությանը ծանոթանալ բնօրինակում։ Եթե կա բնօրինակի վնասման վտանգ, հանրային ​​հաստատությունը պարտավոր է ապահովել վերահսկողության ներքո դրան ծանոթանալու հնարավորություն կամ ներկայացնել համապատասխան կարգով վավերացված պատճենը։
2. Հանրային տեղեկություն ստանալու համար անձը ներկայացնում է գրավոր դիմում։ Պարտադիր չէ դիմումում նշել հանրային տեղեկություն պահանջելու դրդապատճառը կամ նպատակը: Այլ անձի առևտրային գաղտնիք պահանջելու դիմում ներկայացնելիս դիմումատուն, բացառությամբ օրենքով նախատեսված դեպքերի, ներկայացնում է համապատասխան անձի նոտարական կարգով կամ վարչական մարմնի կողմից վավերացված համաձայնությունը։
3. Հանրային տեղեկությունը կարող է պահանջվել էլեկտրոնային եղանակով՝ հանրային հաստատության էլեկտրոնային ռեսուրսների միջոցով։
4. Հանրային տեղեկության էլեկտրոնային եղանակով պահանջելու չափորոշիչը հաստատվում է համապատասխան ենթաօրենսդրական ակտերով։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 371. Հանրային ​​հաստատության համար անձնական տվյալներին և առևտրային գաղտնիքին հատկացված տեղեկությունների հասանելիությունը
1. Հանրային ​​հաստատությունը պարտավոր է պատշաճ գրավոր խնդրանքի հիման վրա մեկ այլ հանրային ​​հաստատության տեղեկանքի տեսքով տրամադրել իր մոտ պահվող անձնական տվյալներ կամ առևտրային գաղտնիք համարվող տեղեկություն, որն անհրաժեշտ է հանրային հաստատության կողմից հարցը լուծելու համար, եթե այն ներկայացնի այն անձի գրավոր համաձայնությունը, որի անձնական տվյալները կամ առևտրային գաղտնիքը հանդիսանում է համապատասխան տեղեկությունը։
2. Սույն հոդվածի առաջին մասում նշված գրավոր համաձայնությունը համարվում է տրված, եթե անձը դիմումի մեջ կամ որևէ այլ գրավոր փաստաթղթում արտահայտում է իր համաձայնությունը, որ հանրային ​​հաստատությունը, որից նա պահանջում է հարցի լուծում, ինքը պահանջի անձնական տվյալները կամ առևտրային գաղտնիք համարվող տեղեկությունը համապատասխան հանրային հաստատությունից։
3. Ուրիշի անձնական տվյալներ կամ առևտրային գաղտնիք համարվող տեղեկություն տրամադրող և պահանջող մարմինները պարտավոր են պահպանել նշված տվյալների կամ տեղեկության գաղտնիությունը։
2005 թվականի դեկտեմբերի 27-ի Վրաստանի №2542 օրենք – ՎՕՏ I, №1, 04.01.2006, հոդվ․8

Հոդված 38. Հանրային տեղեկության պատճենի հասանելիությունը
Հանրային հաստատությունը պարտավոր է ապահովել հանրային տեղեկության պատճենների հասանելիություն: Հանրային տեղեկության տրամադրման համար թույլատրելի չէ որևէ տեսակի վճար սահմանել, բացառությամբ պատճենահանման համար անհրաժեշտ գումարի վճարման:

Հոդված 39. (Հանվել է)
2012 թվականի մայիսի 25-ի № Վրաստանի 6327 օրենք – կայք, 12.06.2012թ․

Հոդված 40. Հանրային տեղեկության տրամադրումը
1. Հանրային հաստատությունը պարտավոր է անհապաղ տրամադրել հանրային տեղեկություն, այդ թվում՝ էլեկտրոնային ձևով պահանջվող հանրային տեղեկություն, անհապաղ կամ ոչ ուշ, քան 10 օրվա ընթացքում, եթե հանրային տեղեկության պահանջին պատասխան տալը պահանջում է ․
ա) այլ բնակավայրում գտնվող նրա կառուցվածքային միավորից կամ այլ հանրային հաստատությունից տեղեկատվության որոնում և մշակում, 
բ) զգալի ծավալի իրար հետ չկապակցված առանձին փաստաթղթերի որոնում և մշակում,
գ) այլ բնակավայրում գտնվող նրա կառուցվածքային ստորաբաժանման կամ այլ հանրային ​​հաստատության հետ խորհրդակցություն։ 
2. Եթե հանրային տեղեկության տրամադրման համար պահանջվում է 10-օրյա ժամկետ, հանրային ​​հաստատությունը պարտավոր է պահանջելուն պես այդ մասին տեղեկացնել դիմումատուին։ 
3. Հանրային տեղեկության պրոակտիվ հրապարակումը հանրային հաստատությանը չի ազատում նույն կամ այլ հանրային տեղեկություն պահանջելու դեպքում այն սահմանված կարգով տրամադրելու պարտավորությունից։  
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․ 8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 41. Հանրային տեղեկության տրամադրման մերժումը
1. Հանրային հաստատության կողմից հանրային տեղեկության տրամադրումը մերժելու մասին անհապաղ տեղեկացվում է դիմումատուն։
2. Հանրային տեղեկություն տրամադրելը մերժելու դեպքում, հանրային ​​հաստատությունը պարտավոր է որոշում կայացնելուց հետո 3 օրվա ընթացքում գրավոր բացատրել անձին նրա իրավունքները և բողոքարկման կարգը, ինչպես նաև նշել այն կառուցվածքային ստորաբաժանումը կամ պետական ​​հաստատությունը, որի հետ խորհրդակցել է տեղեկություն տրամադրելը մերժելու մասին որոշում կայացնելիս։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8

Հոդված 411. Հանրային տեղեկություն տրամադրելու կամ տրամադրելը մերժելու մասին որոշումը
[bookmark: _Hlk216981099]Սույն օրենսգրքի 272 հոդվածի 3-րդ մասով նախատեսված դեպքում հանրային ​​հաստատությունը հանրային տեղեկություն տրամադրելու կամ տրամադրելը մերժելու մասին որոշումը կայացնում է սույն հոդվածում նշված ժամկետները լրանալուն պես։ 
Վրաստանի 2001 թվականի մարտի 2-ի №772 օրենք – ՎՕՏ I, №6, 20.03.2001, հոդվ․ 8

Հոդված 42. Տեղեկություն, որի գաղտնիացում թույլ չի տրվում 
Յուրաքանչյուր ոք իրավունք ունի իմանալ.
ա) տեղեկություններ շրջակա միջավայրի մասին, ինչպես նաև տվյալներ իր կյանքին կամ առողջությանը սպառնացող վտանգի մասին,
բ) հանրային ​​հիմնարկի գործունեության հիմնական սկզբունքներն ու ուղղությունները,
գ) հանրային ​​հիմնարկի կառուցվածքի նկարագրությունը, ծառայողների գործառույթները որոշելու և բաշխելու, ինչպես նաև որոշումները կայացնելու կարգը,
դ) հանրային ​​հիմնարկի այն պետական ​​և հանրային ​​ծառայողների ինքնությունը և ծառայողական հասցեն, որոնք զբաղեցնում են պաշտոն կամ պատասխանատու են հանրային տեղեկության գաղտնիության պահպանման կամ հասարակայնության հետ կապերի և քաղաքացիներին տեղեկություններ տրամադրելու համար,
ե) կոլեգիալ հանրային ​​հիմնարկում որոշում կայացնելու համար անցկացված բաց քվեարկության արդյունքները,
զ) ընտրովի պաշտոնում անձի ընտրության հետ կապված բոլոր տեղեկությունները,
է) հանրային ​​հիմնարկի գործունեության վերաբերյալ աուդիտորական եզրակացությունների և վերստուգումների արդյունքները, ինչպես նաև դատարանի ​​նյութեր այն գործերով, որոնցում հանրային​​հիմնարկը կողմ է,
ը) հանրային ​​հիմնարկի տօրինման մեջ եղած հանրային տվյալների բազայի անվանումը և գտնվելու վայրը, ինչպես նաև հանրային տվյալների բազայի համար պատասխանատու անձի և անձնական տվյալների պաշտպանության սպայի (եթե այդպիսին կա) ինքնությունը և ծառայողական հասցեն,
թ) հանրային ​​հիմնարկի կողմից տվյալների հավաքագրման, մշակման, պահպանման և տարածման նպատակները, օգտագործման ոլորտները և իրավական հիմքը,
ժ) հանրային տվյալների բազայում նրա անձնական տվյալների առկայությունը կամ բացակայությունը, ինչպես նաև դրանց ծանոթանալու կարգը, այդ թվում, այն ընթացակարգի, որով տեղի կունենա անձի նույնականացում, եթե անձը (նրա ներկայացուցիչը) ներկայացրել է պահանջ իր մասին տվյալներին ծանոթանալու կամ դրանցում փոփոխության մասին, 
ժա) այն անձանց կատեգորիան, որոնք օրենքով իրավունք ունեն ծանոթանալ հանրային տվյալների բազայում պահվող անձնական տվյալներին,
ժգ) հանրային տվյալների բազայում պահվող տվյալների կազմը, աղբյուրները և այն անձանց կատեգորիան, որոնց մասին հավաքվում, մշակվում և պահվում են տեղեկություններ,
ժդ) օրենքով նախատեսված դեպքերում և սահմանված կարգով նախատեսված բոլոր մյուս տեղեկությունները, որոնք չեն համարվում պետական, առևտրային կամ մասնագիտական ​​գաղտնիք կամ չեն հանդիսանում անձնական տվյալներ։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․ 8
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2015 թվականի հոկտեմբերի 27-ի Վրաստանի №4355 օրենք – կայք, 11.11.2015թ․
2016 թվականի դեկտեմբերի 21-ի Վրաստանի №159 օրենք – կայք, 28.12.2016թ․
2018 թվականի հունիսի 29-ի Վրաստանի №2767 օրենք – կայք, 19.07.2018թ․
2023 թվականի հունիսի 14-ի Վրաստանի №3146 օրենք – կայք, 03.07.2023թ

Հոդված 43. (Հանվել է)
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001, հոդվ․ 8
2012 թվականի մայիսի 25-ի Վրաստանի № 6327 օրենք – կայք , 12.06.2012թ․

Հոդված 44. Անձնական տվյալների գաղտնիությունը
Հանրային ​​հաստատությունը չի կարող բացահայտել անձի անձնական տվյալները առանց այդ անձի համաձայնության, բացառությամբ օրենքով նախատեսված դեպքերի, երբ դա անհրաժեշտ է պետական ​​կամ հասարակական անվտանգությունն ապահովելու, հանրային շահերը, առողջությունը կամ այլոց իրավունքները պաշտպանելու համար: Պաշտոնատար անձի, ինչպես նաև պաշտոնի համար առաջադրված թեկնածուի անձնական տվյալները հանրային են: Դատական ​​բաց նիստի արդյունքում ընդունված դատական ​​ակտի տեքստը որպես հանրային տեղեկություն տրամադրելու և ընդունելու հարցերը լուծվում են «Ընդհանուր դատարանների մասին» Վրաստանի օրգանական օրենքի համաձայն:
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2018 թվականի հունիսի 29-ի Վրաստանի №2767 օրենք – կայք, 19.07.2018թ․
2023 թվականի հունիսի 13-ի Վրաստանի №3131 օրենք – կայք, 27.06.2023թ․

Հոդված 45. (Հանվել է)
2012 թվականի մայիսի 25-ի Վրաստանի №6327 օրենք – կայք, 12.06.2012թ

Հոդված 46. (Հանվել է)
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 47. Որոշման չեղարկումը կամ փոփոխումը։ Վնասի հատուցումը
1. Անձն իրավունք ունի դիմել դատարան՝ հանրային ​​հիմնարկի, պետական ​​ծառայողի կամ հանրային ծառայողի որոշումը չեղարկելու կամ փոփոխելու, ինչպես նաև պահանջել գույքային և ոչ գույքային վնասի հատուցում՝ 
ա) հանրային տեղեկության տրամադրումը մերժելու, կոլեգիալ հանրային ​​հիմնարկի նիստը լրիվ կամ մասնակի փակելու ժամանակ, հանրային տեղեկության գաղտնիացման ժամանակ, 
բ) ոչ ճիշտ հանրային տեղեկություն ստեղծելու և մշակելու դեպքում,
գ) հանրային ​​հիմնարկի, պետական ​​ծառայողի կամ հանրային ծառայողի կողմից այս գլխի այլ պահանջների խախտման ժամանակ։
2. Ապացուցման բեռը կրում է պատասխանող հանրային ​​հիմնարկը, պետական ​​ծառայողը կամ հանրային ծառայողը։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ․, հոդվ․ 8
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2015 թվականի հոկտեմբերի 27-ի Վրաստանի №4355 օրենք – կայք, 11.11.2015թ.
2016 թվականի դեկտեմբերի 21-ի Վրաստանի №159 օրենք – կայք, 28.12.2016թ.

Հոդված 48. Դատարանի կողմից գաղտնիացված տեղեկություն պահանջելը
Դատարանն իրավունք ունի պահանջել և քննարկել գաղտնիացված հանրային տեղեկությունը դրա լրիվ կամ մասնակի գաղտնիացման օրինականությունը ստուգելու նպատակով: Դատարանն իրավունք ունի այս քննարկումը կողմի միջնորդությամբ վարել փակ նիստում:
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001, հոդվ․8

Հոդված 49. Հաշվետվության ներկայացումը և հրապարակումը
Հանրային ​​հաստատությունը պարտավոր է յուրաքանչյուր տարվա դեկտեմբերի 10-ին Վրաստանի խորհրդարանին, Վրաստանի նախագահին և Վրաստանի վարչապետին ներկայացնել, ինչպես նաև «Վրաստանի օրենսդրական տեղեկատուում» հրապարակել հաշվետվություն՝
ա) հանրային ​​հաստատությունում ստացված հանրային տեղեկության տրամադրման և հանրային տեղեկության մեջ ուղղում կատարելու վերաբերյալ պահանջների քանակի և պահանջը մերժելու վերաբերյալ կայացված որոշումների քանակի վերաբերյալ,
բ) պահանջը բավարարելու կամ պահանջը մերժելու վերաբերյալ կայացված որոշումների քանակի, որոշումը կայացնող պետական ​​ծառայողի ինքնության, ինչպես նաև կոլեգիալ հանրային հաստատության կողմից իր նիստը փակելու մասին կայացված որոշման մասին, 
գ) հանրային տվյալների բազաների և պետական ​​հաստատությունների կողմից անձնական տվյալների հավաքագրման, մշակման, պահպանման և փոխանցման մասին,
դ) հանրային ​​ծառայողների կողմից սույն օրենսգրքի պահանջների խախտումների քանակի և պատասխանատու անձանց նկատմամբ կարգապահական տույժերի կիրառման մասին, 
ե) այն օրենսդրական ակտերի մասին, որոնց վրա հիմնվել է հանրային ​​հաստատությունը հանրային տեղեկություն տրամադրելը մերժելիս կամ կոլեգիալ հանրային ​​հաստատության նիստը փակելիս,
զ) հանրային տեղեկություն տրամադրելը մերժելու վերաբերյալ կայացված որոշման բողոքարկման մասին, 
է) հանրային ​​հաստատության կողմից տեղեկության մշակման և տրամադրման,  ինչպես նաև հանրային տեղեկություն տրամադրելը մերժելու մասին կայացված որոշումը կամ կոլեգիալ հանրային ​​հաստատության նիստը փակելու մասին կայացված որոշումը բողոքարկելու հետ կապված ծախսերի, այդ թվում, կողմի օգտին վճարած գումարների մասին։ 
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․
2013 թվականի սեպտեմբերի 20-ի Վրաստանի №1263 օրենք – կայք , 08.10.2013թ․

Հոդված 50. Նախկինում գոյություն ունեցած հանրային տեղեկության բաց լինելը
Սույն օրենսգրքի 28-րդ և 29-րդ հոդվածներով նախատեսված հանրային տեղեկությունը, բացառությամբ անձնական տվյալների, առևտրային և մասնագիտական ​​գաղտնիքների, բաց է, եթե այն ստեղծվել, ուղարկվել կամ ստացվել է մինչև 1990 թվականի հոկտեմբերի 28-ը, այս տեղեկության մեջ հիշատակված անձանց նույնականացումը նրանց կենդանության օրոք բացառող ձևով։ 
2012 թվականի մայիսի 25-ի Վրաստանի №6327 օրենք – կայքէջ, 12.06.2012թ․

Գլուխ IV. Վարչաիրավական ակտ
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ․, հոդվ․8

Հոդված 51. Անհատական ​​վարչաիրավական ակտի ձևը
1. Անհատական ​​վարչաիրավական ակտը ընդունվում է գրավոր կամ բանավոր։
2. Շահագրգիռ կողմի պահանջով, ինչպես նաև այն դեպքում, եթե անհատական ​​վարչաիրավական ակտը սահմանափակում է անձի օրինական իրավունքներն ու շահերը, ինչպես նաև օրենքով ուղղակիորեն նախատեսված այլ դեպքերում, բանավոր անհատական ​​վարչաիրավական ակտը ընդունելուց հետո 3 օրվա ժամկետում պետք է հրապարակվի գրավոր։ 
3. Բանավոր ընդունված անհատական ​​վարչաիրավական ակտի վրա չեն տարածվում սույն օրենսգրքի 52-րդ–58-րդ հոդվածների պահանջները։ «Էլեկտրոնային փաստաթղթերի և էլեկտրոնային վստահելի ծառայությունների մասին» Վրաստանի օրենքի համաձայն ընդունված էլեկտրոնային անհատական ​​վարչաիրավական ակտի նկատմամբ տարածվում են սույն օրենսգրքի 54-րդ–58-րդ հոդվածների պահանջները, եթե օրենքով այլ բան սահմանված չէ։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ․, հոդվ․245
2017 թվականի հունիսի 28-ի Վրաստանի №1109 օրենք – կայք, 10.07.2017թ․
2021 թվականի մարտի 30-ի Վրաստանի №419 օրենք – կայք, 13.04.2021թ․

Հոդված 52. Անհատական ​​վարչաիրավական ակտի վավերապայմանները
1. Անհատական ​​վարչաիրավական ակտը պետք է ներառի.
ա) անհատական ​​վարչաիրավական ակտի տեսակը,
բ) անհատական ​​վարչաիրավական ակտը ընդունող մարմինը,
գ) անհատական ​​վարչաիրավական ակտի վերնագիրը,
դ) իրավազոր պաշտոնատար անձի ազգանունը, անունը և ստորագրությունը,
ե) ընդունման ժամանակը և վայրը,
զ) անհատական ​​վարչաիրավական ակտն ընդունող մարմնի կողմից շնորհված գրանցման համարը։
2. Գրավոր ձևով ընդունված անհատական ​​վարչաիրավական ակտում պետք է նշվի այն մարմինը, որին կարող է բողոքարկվել անհատական ​​վարչաիրավական ակտը, դրա հասցեն և բողոքը ներկայացնելու վերջնաժամկետը։
3. Վրաստանի պետական ​​մարմնի կողմից ընդունված անհատական ​​վարչաիրավական ակտի վրա պետք է պատկերված լինի Վրաստանի պետական ​​զինանշանը։ Մունիցիպալ մարմնի կողմից հրապարկված անհատական ​​վարչաիրավական ակտի վրա սեփական զինանշանի առկայության դեպքում պատկերվում է Վրաստանի պետական ​​փոքր զինանշանը (դիտողի կողմից վերին ձախ անկյունում), իսկ սեփական զինանշանի բացակայության դեպքում՝ միայն Վրաստանի փոքր պետական զինանշանը (կենտրոնում)։ 
2005 թվականի հունիսի 24-ի Վրաստանի №1801 օրենք – ՎՕՏI, № 37, 14.07.2005թ., հոդվ․245
2009 թվականի սեպտեմբերի 24-ի Վրաստանի №1698 օրենք – ՎՕՏI, № 29, 12.10.2009թ., հոդվ․181
2010 թվականի ապրիլի 20-ի Վրաստանի №2947 օրենք – ՎՕՏI , № 23, 04.05.2010թ., հոդվ․126
2020 թվականի հուլիսի 15-ի Վրաստանի №6880 օրենք – կայք, 28.07.2020թ.

Հոդված 521. Նորմատիվ վարչաիրավական ակտի վավերապայմանները
1. Յուրաքանչյուր նորմատիվ վարչաիրավական ակտը պետք է ունենա հետևյալ վավերապայմանները՝
ա) նորմատիվ ակտի տեսակը,
բ) նորմատիվ ակտի վերնագիրը,
գ) նորմատիվ ակտի ընդունման (ընդունման) ամսաթիվը և վայրը (եթե նորմատիվ ակտում կատարվել է փոփոխություն կամ լրացում, նաև դրանց ներկայացման ամսաթիվը),
դ) նորմատիվ ակտի ուժի մեջ մտնելու ամսաթիվը և ակտի գործողության ժամկետը (եթե այն ընդունվել է որոշակի ժամկետով),
ե) իրավազոր պաշտոնատար անձի ստորագրությունը,
զ) նորմատիվ ակտն ընդունող (արձակող) մարմնի կողմից շնորհված գրանցման համարը, իսկ նորմատիվ ակտերի պետական ռեեստրում մուտքագրվելուց հետո՝ նաև պետական ​​գրանցման կոդը։
11. Նորմատիվ վարչաիրավական ակտը պետք է բավարարի «Նորմատիվ ակտերի մասին» և «Էլեկտրոնային փաստաթղթերի և էլեկտրոնային վստահելի ծառայության մասին» Վրաստանի օրենքներով սահմանված պահանջները։
2. Վրաստանի բարձրագույն պետական ​​մարմինների (պաշտոնատար անձանց) նորմատիվ ակտերի վրա պետք է պատկերված լինի Վրաստանի պետական ​​զինանշանը, իսկ մունիցիպալ մարմնի նորմատիվ ակտերի վրա՝ Վրաստանի փոքր պետական ​​զինանշանը և համապատասխան մունիցիպալիտետի զինանշանը (եթե այդպիսին կա)։ 
2005 թվականի հունիսի 24-ի Վրաստանի № 1801 օրենք – ՎՕՏI, № 37, 14.07.2005թ., հոդվ․245
2010 թվականի ապրիլի 20-ի Վրաստանի № 2947 օրենք – ՎՕՏI, № 23, 04.05.2010թ., հոդվ․126
2017 թվականի հունիսի 28-ի Վրաստանի № 1109 օրենք – կայք, 10.07.2017թ.
2020 թվականի հուլիսի 15-ի Վրաստանի № 6880 օրենք – կայք, 28.07.2020թ.

Հոդված 53. Վարչաիրավական ակտի հիմնավորումը
1. Գրավոր ձևով ընդունված անհատական ​​վարչաիրավական ակտը պետք է պարունակի գրավոր հիմնավորում։
2. Հիմնավորումը պետք է նախորդի վարչաիրավական ակտի որոշման հատվածին։
3. Վարչաիրավական ակտում պետք է նշվի այն օրենսդրական կամ ենթաօրենսդրական նորմատիվ ակտը կամ դրան համապատասխան նորմը, որի հիման վրա ընդունվել է այս վարչաիրավական ակտը: Վարչաիրավական ակտում կարող են նշվել նաև «Մարդու իրավունքների և հիմնարար ազատությունների պաշտպանության» եվրոպական կոնվենցիայի և դրա լրացուցիչ արձանագրությունների նորմերը, ինչպես նաև Մարդու իրավունքների եվրոպական դատարանի նախադեպերը նմանատիպ իրավական հարցի վերաբերյալ, որոնք օգտագործվել են որոշում կայացնելիս։
4. Եթե վարչական մարմինը վարչաիրավական ակտն ընդունելիս գործում էր իր հայեցողական լիազորությունների շրջանակներում, գրավոր հիմնավորման մեջ նշվում են բոլոր այն փաստական ​​հանգամանքները, որոնք էական նշանակություն են ունեցել վարչաիրավական ակտն ընդունելիս։
5. Վարչական մարմինն իրավազոր չէ իր որոշումը հիմնել այն հանգամանքների, փաստերի, ապացույցների կամ փաստարկների վրա, որոնք վարչական վարույթի ընթացքում չեն հետազոտվել և ուսումնասիրվել։
6. Եթե օրենսդրությունը նախատեսում է վարչաիրավական ակտի կայացման համար փորձագիտական ​​եզրակացության առկայություն, ապա գրավոր հիմնավորման մեջ պետք է նշվի այդ եզրակացության բովանդակությունը։
7. Գրավոր ձևով ընդունված անհատական ​​վարչաիրավական ակտը չի պահանջում հիմնավորում, եթե՝
ա) այն ընդունվել է շահագրգիռ կողմի պահանջի հիման վրա և չի սահմանափակում երրորդ անձանց օրինական իրավունքներն ու շահերը,
բ) շահագրգիռ կողմին հայտնի են այն փաստական ​​և իրավական նախադրյալները, որոնց հիման վրա ընդունվել է այս անհատական ​​վարչաիրավական ակտը,
գ) օրենքը նախատեսում է այն առանց հիմնավորման ընդունելու հնարավորություն։
8. Անհետաձգելի անհրաժեշտության դեպքում, առանց հիմնավորման գրավոր անհատական ​​վարչաիրավական ակտի ընդունման դեպքում, գրավոր հիմնավորումը պետք է հրապարակվի անհատական ​​վարչաիրավական ակտի ընդունման օրվանից հետո, մեկ շաբաթվա ընթացքում։
2001 թվականի մարտի 2-ի Վրաստանի №772 օրենք – ՎՕՏI, № 6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, № 37, 14.07.2005թ., հոդվ․245
2022 թվականի հոկտեմբերի 18-ի Վրաստանի №1922 օրենք – կայք, 24.10.2022թ․

Հոդված 54. Անհատական ​​վարչաիրավական ակտն ուժի մեջ մտնելը
1. Եթե օրենքով այլ բան սահմանված չէ, անհատական ​​վարչաիրավական ակտն ուժի մեջ է մտնում օրենքով սահմանված կարգով կողմին ծանոթացնելու պահից կամ հրապարակման օրը։
2. Օրենքով սահմանված դեպքերում անհատական ​​վարչաիրավական ակտը կարող է ուժի մեջ մտնել նաև մինչև հրապարակումը կամ պաշտոնական ծանոթացումը, եթե հապաղումը կարող է էական վնաս հասցնել պետական ​​կամ հասարակական շահերին, հանցագործության կանխարգելմանը կամ բացահայտմանը, ինչպես նաև անձի իրավունքներին կամ օրինական շահերին։
3. Շահագրգիռ կողմին փոստով ուղարկված անհատական ​​վարչաիրավական ակտն ուժի մեջ է մտնում ուղարկելուց հետո ոչ ուշ, քան 7-րդ օրը, բացառությամբ այն դեպքերի, երբ շահագրգիռ կողմը չի ստացել անհատական ​​վարչական-իրավական ակտ։
2005 թվականի հունիսի 24-ի Վրաստանի №1801 – ՎՕՏ I, №37, 14.07.2005թ., հոդվ.245

Հոդված 55. Անհատական ​​վարչաիրավական ակտի ընդունումը
1. Անհատական ​​վարչաիրավական ակտը ընդունվում է օրենքով նախատեսված դեպքերում։
2. Եթե անհատական ​​վարչաիրավական ակտը վերաբերում է 50-ից ավելի անձանց, դրա պաշտոնական ծանոթացումը կարող է փոխարինվել հրապարակմամբ։ Նման դեպքում անհատական ​​վարչաիրավական ակտը ծանոթացման համար փոխանցվում է միայն դիմումատուին, իսկ եթե դիմումը ստորագրում են մի քանի անձինք՝ այն անձին, որի ստորագրությունը դիմումի մեջ առաջինն է։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 56. Անհատական ​​վարչաիրավական ակտի հրապարակման կարգը
1. Անհատական ​​վարչաիրավական ակտը պետք է հրապարակվի համապատասխան վարչական մարմնի պաշտոնական տպագիր մարմնում։ 
2. Եթե վարչական մարմինը չունի պաշտոնական տպագիր մարմին, անհատական ​​վարչաիրավական ակտը պետք է հրապարակվի տպագիր մարմնում, որը տարածվում է վարչական մարմնի ամբողջ գործողության տարածքում և հրատարակվում է շաբաթը առնվազն մեկ անգամ, կամ հայտարարվի հրապարակավ։
3. Վարչական մարմինը պարտավոր է նախապես որոշել սույն հոդվածի 2-րդ մասում նշված անհատական ​​վարչաիրավական ակտի հրապարակման կամ հրապարակային հայտարարման կարգը։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 57. Հանրային հայտարարում
Հրապարակավ հայտարարումը նշանակում է անհատական ​​վարչաիրավական ակտը վարչական մարմնում՝ բոլորի համար տեսանելի տեղում փակցնել, բացահայտ։ Անհրաժեշտության դեպքում անհատական ​​վարչաիրավական ակտը հրապարակավ հայտարարվում է նաև այլ հանրային վայրում։
2005 թվականի հունիսի 24-ի Վրաստանի №1801 օրենք – ՎՕՏI , №37, 14.07.2005թ., հոդվ․245

Հոդված 58. Անհատական ​​վարչաիրավական ակտին պաշտոնական ծանոթացման կարգը
1. Եթե օրենքով այլ բան սահմանված չէ, շահագրգիռ կողմին անհատական ​​վարչաիրավական ակտի պաշտոնական ծանոթացումը նշանակում է նրան անհատական ​​վարչաիրավական ակտը հանձնելը կամ այն ​​փոստի միջոցով ուղարկելը։
2. Փոստի միջոցով ուղարկված անհատական ​​վարչաիրավական ակտը չընդունելու դեպքում անձն իրավունք ունի վարչական մարմնից ստանալ դրա պատճենը։ Անհատական ​​վարչաիրավական ակտի պատճեն տրամադրելու համար որևէ վճար չի գանձվում։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 59. Անհատական ​​վարչաիրավական ակտում սխալների ուղղումը
1. Վարչական մարմինն իրավազոր է ուղղել իր կողմից ընդունված անհատական ​​վարչաիրավական ակտում տեխնիկական և հաշվարկման ժամանակ թույլ տրված սխալները։
2. Անհատական ​​վարչաիրավական ակտում էական փոփոխություն կատարելը նշանակում է նոր անհատական ​​վարչաիրավական ակտի ընդունում։
3. Սխալների ուղղումը պետք է հրապարակվի կամ փոխանցվի պաշտոնական ծանոթացման նույն կարգով, որը սահմանված է անհատական ​​վարչաիրավական ակտի հրապարակման կամ ծանոթացման համար։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․ 245

Հոդված 60. Առոչինչ վարչաիրավական ակտը
1. Վարչաիրավական ակտը համարվում է առոչինչ ընդունման պահից, եթե՝
ա) անհնար է որոշել այն հրապարակող մարմինը,
բ) այն հրապարակվել է ոչ իրավազոր մարմնի կամ ոչ իրավազոր անձի կողմից,
գ) դրա կատարումը անհնար է փաստական ​​պատճառներով,
դ) դրա կատարումը կհանգեցնի քրեական կամ վարչական իրավախախտման։
2. Առոչինչ ակտերի նկատմամբ չեն տարածվում վարչաիրավական ակտերի բողոքարկման համար սույն օրենսգրքով սահմանված ժամկետները։ Վարչաիրավական ակտը ընդունող մարմինը պարտավոր է վարչաիրավական ակտը անվավեր ճանաչել սեփական նախաձեռնությամբ կամ շահագրգիռ կողմի պահանջով։ 
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ․, հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ․, հոդվ․245

Հոդված 601. Վարչաիրավական ակտի անվավեր ճանաչումը
1. Վարչաիրավական ակտն անվավեր է, եթե այն հակասում է օրենքին կամ եթե էապես խախտված են դրա պատրաստման կամ ընդունման վերաբերյալ օրենսդրությամբ սահմանված այլ պահանջները։
2. Վարչաիրավական ակտի պատրաստման կամ ընդունման կարգի էական խախտում է համարվում վարչաիրավական ակտի ընդունումը սույն օրենսգրքի 32-րդ կամ 34-րդ հոդվածներով նախատեսված կարգի խախտմամբ անցկացված նիստում կամ օրենքով նախատեսված վարչական վարույթի տեսակի խախտմամբ, կամ օրենքի այնպիսի խախտումը, որի բացակայության դեպքում տվյալ հարցի վերաբերյալ կկայացվեր այլ որոշում։
3. Վարչաիրավական ակտն անվավեր է ճանաչում այն ​​կայացրած վարչական մարմինը, իսկ բողոքի կամ դատական ​​հայցի դեպքում՝ վերադաս վարչական մարմինը կամ դատարանը։
4. Անթույլատրելի է անօրինական լիազորող վարչաիրավական ակտն անվավեր ճանաչել, եթե շահագրգիռ կողմն ունի վարչական իրավական ակտի նկատմամբ օրինական վստահություն, բացառությամբ այն դեպքերի, երբ վարչաիրավական ակտը էապես խախտում է պետական, հասարակական կամ այլ անձի օրինական իրավունքները կամ շահերը։ 
5. Շահագրգիռ կողմի օրինական վստահություն գոյություն ունի այն դեպքում, եթե նա վարչաիրավական ակտի հիման վրա կատարել է իրավաբանական նշանակություն ունեցող գործողություն և անօրինական վարչաիրավական ակտի անվավեր ճանաչման հետևանքով նրան վնաս կհասցվի: Օրինական վստահություն գոյություն չունի, եթե դրա հիմքում դրված է շահագրգիռ կողմի անօրինական գործողություն։ 
6. Եթե անվավեր է ճանաչվել լիազորող վարչաիրավական ակտը, որը խախտում է պետական, հասարակական կամ այլ անձի օրինական իրավունքները կամ օրինական շահերը,  սույն հոդվածի 5-րդ մասով նախատեսված հանգամանքի առկայության դեպքում շահագրգիռ կողմի մասնավոր և հանրային շահերի հավասարակշռման հիման վրա պետք է փոխհատուցվի վարչաիրավական ակտի անվավեր ճանաչմամբ պատճառված գույքային վնասը։ 
7. Վարչական մարմինը կամ դատարանը վարչաիրավական ակտի անվավեր ճանաչման հետ մեկտեղ սահմանում է վարչաիրավական ակտի գործողությունը դադարեցնելու իրավական հետևանքները: Հնարավոր է վարչաիրավական ակտի գործողությունը դադարեցնել․ 
ա) դրա ուժի մեջ մտնելու օրվանից,
բ) դրա անվավեր ճանաչման օրվանից,
գ) ապագայում՝ նշելով որոշակի ամսաթիվ։ 
71. «Վրաստանի Ազգային բանկի մասին» Վրաստանի օրգանական օրենքի հիման վրա Վրաստանի Ազգային բանկի կողմից իր ռեզոլյուցիոն լիազորությունների իրականացման շրջանակներում ընդունված վարչաիրավական ակտի անվավեր ճանաչման դեպքում դատարանը  Վրաստանի Ազգային բանկին կարող է նշանակել միայն փաստացի պատճառված վնասի փոխհատուցում: Մինչև նշված ակտի անվավեր ճանաչումը գոյություն ունեցող վիճակի վերականգնումն անթույլատրելի է, եթե այդ իրավիճակի վերականգնումը կարող է վտանգել ֆինանսական ոլորտի կայուն գործունեությունը։
8. Վարչաիրավական ակտը անվավեր է ճանաչվում վարչաիրավական ակտի ընդունման համար սահմանված կարգով։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245
2019 թվականի դեկտեմբերի 20-ի Վրաստանի №5661 օրենք – կայք, 31.12.2019թ․

Հոդված 61. Վարչաիրավական ակտն ուժը կորցրած հայտարարել 
1. Վարչաիրավական ակտը ուժը կորցրած հայտարարելու իրավունք ունի վարչաիրավական ակտը ընդունող վարչական մարմինը։ 
2. Վարչական մարմինը իրավազոր չէ ուժը կորցրած հայտարարել օրենքի համաձայն ընդունված լիազորող վարչաիրավական ակտը, բացառությամբ այն դեպքի, եթե․ 
ա) դա ուղղակիորեն նշված է օրենքում կամ դրա հիման վրա կայացված վերադաս մարմնի ենթաօրենսդրական ակտում,
բ) օրենսդրությանը համապատասխան դա ուղղակիորեն նշված է կայացված վարչաիրավական ակտում,
գ) շահագրգիռ կողմը չի կատարել վարչաիրավական ակտով սահմանված պարտավորությունը, որի չկատարումը կարող է վարչաիրավական ակտը օրենսդրությանը համապատասխան անվավեր ճանաչելու համար հիմք հանդիսանալ,
դ) համապատասխան նորմատիվ ակտն ուժը կորցրած է ճանաչվել կամ փոփոխվել է, ինչը զրկում է վարչական մարմնին նման վարչաիրավական ակտ կայացնելու հնարավորությունից, և վարչական ակտի ազդեցությունը կարող է էական վնաս հասցնել պետական ​​կամ հանրային շահերին,
ե) առկա է նոր հայտնաբերված կամ նոր բացահայտված հանգամանք, ինչպես նաև համապատասխան գիտատեխնիկական հայտնագործություն կամ գյուտ, որը զրկում է վարչական մարմնին նման վարչաիրավական ակտ կայացնելու հնարավորությունից, և վարչական ակտի ազդեցությունը կարող է էական վնաս հասցնել պետական ​​կամ հանրային շահերին։
3. Վարչաիրավական ակտն ուժը կորցրած է հայտարարվում վարչաիրավական ակտ հրապարակելու համար սահմանված կարգով։
4. Սույն հոդվածի 2-րդ մասի «դ» և «ե» ենթակետերով նախատեսված դեպքերում  շահագրգիռ կողմին, որը վնաս է կրել, իր պահանջի հիման վրա տրվում է փոխհատուցվում է, եթե նա ուներ օրինական վստահության հիմք վարչաիրավական ակտի ազդեցության նկատմամբ։ Նման դեպքում կիրառվում է սույն օրենսգրքի 60-րդ հոդվածի 5-րդ մասը։
5. Վնասի փոխհատուցման չափը հանրային և մասնավոր շահերի միջև փոխադարձ հավասարակշռման հիման վրա որոշում է վարչաիրավական ակտն անվավեր ճանաչած վարչական մարմինը։
6. Ուժը կորցրած ճանաչելը նշանակում է վարչաիրավական ակտի գործողության դադարեցում այն ուժը կորցրած հայտարարելու օրվանից։ Սույն հոդվածի երկրորդ մասի «գ» ենթակետով նախատեսված հիմքով վարչաիրավական ակտն ուժը կորցրած հայտարարելու դեպքում հնարավոր է սահմանվի այն ուժի մեջ մտնելուց ծագած իրավական հետևանքների չեղարկում։  
7. Վարչաիրավական ակտն ուժը կորցրած հայտարարելը չի հարուցում մինչև ուժը կորցրած հայտարարելը ծագած իրավական հետևանքների չեղարկում։  
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․245

Հոդված 62. Վարչաիրավական ակտի մասն անվավեր կամ ուժը կորցրած հայտարարելը
1. Վարչաիրավական ակտի մասն անվավեր կամ ուժը կորցրած հայտարարելը պետք է տեղի ունենա սույն օրենսգրքի 60-րդ և 61-րդ հոդվածների պահանջների պահպանմամբ։
2. Վարչաիրավական ակտի մասը անվավեր կամ ուժը կորցրած հայտարարելը չի հանգեցնում այս վարչաիրավական ակտի մյուս մասերն անվավեր կամ ուժը կորցրած հայտարարման։
2001 թվականի մարտի 2-ի Վրաստանի №772 օրենք – ՎՕՏI , №6, 20.03.2001թ., հոդվ․8

Հոդված 63. Վարչաիրավական ակտում փոփոխություններ և լրացումներ կատարելը
1. Վարչաիրավական ակտում փոփոխություն կամ լրացում կատարելու իրավունք ունի այդ վարչաիրավական ակտն ընդունող վարչական մարմինը։ 
2. Վարչաիրավական ակտում փոփոխություն կամ լրացում կատարվում է այս վարչաիրավական ակտի պատրաստման և ընդունման համար սահմանված կարգով։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8

Հոդված 64. Փաստաթղթի վերադարձը
Անհատական ​​վարչաիրավական ակտը անվավեր կամ ուժը կորցրած հայտարարելուց հետո, իրավազոր վարչաիրավական մարմինը կարող է անձից պահանջել վերադարձնել այդ անհատական ​​վարչաիրավական ակտի հիման վրա տրված և որևէ իրավունք հավաստող փաստաթուղթը։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Գլուխ V. Վարչական պայմանագիրը
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 65. Վարչական մարմնի կողմից վարչական պայմանագիր կնքելու լիազորությունը
1. Եթե օրենքով այլ բան սահմանված չէ, վարչաիրավական հարաբերությունների առաջացումը, փոփոխումը կամ դադարեցումը կարող է կատարվել վարչական պայմանագիր կնքելու միջոցով։ Վարչական մարմինն իրավազոր է որոշակի վարչաիրավական հարաբերությունը, որի կարգավորման լիազորությունը նրան տրվել է օրենքով, կարգավորել անհատական ​​վարչաիրավական ակտ ընդունելու միջոցով, վարչական պայմանագիր կնքելով:
2. Վարչական մարմնի կողմից վարչական պայմանագիր կնքելիս կիրառվում են սույն օրենսգրքի նորմերը և Վրաստանի քաղաքացիական օրենսգրքով նախատեսված լրացուցիչ պահանջները պայմանագրերի մասին:
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 651. Վարչական մարմնի լիազորությունը՝ մասնավոր իրավունքի պայմանագիր կնքելու համար
1. Մասնավոր իրավունքի հարաբերություններում վարչական մարմինը հանդես է գալիս որպես քաղաքացիական իրավունքի սուբյեկտ:
2. Վարչական մարմնի կողմից քաղաքացիական իրավունքի պայմանագիր կնքելիս կիրառվում են Վրաստանի քաղաքացիական օրենսգրքի համապատասխան նորմերը։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 66. Հատուկ պահանջներ, որոնց պետք է պատասխանի վարչական պայմանագիրը
1. Վարչական պայմանագիր կնքելիս վարչական մարմինը գործում է միայն օրենքով իրեն շնորհված լիազորությունների սահմաններում։
2. Վարչական մարմնի կողմից կնքված վարչական պայմանագիրը չպետք է հակասի Վրաստանի Սահմանադրությանը և օրենսդրությանը։
3. Վարչական պայմանագրով թույլատրելի չէ խախտել Վրաստանի Սահմանադրության երկրորդ գլխում նշված մարդու իրավունքներն ու ազատությունները։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․245

Հոդված 67. Երրորդ կողմի մասնակցությունը վարչական պայմանագրի կնքմանը
1. Վարչական պայմանագիրը, որը սահմանափակում է երրորդ կողմի իրավունքները կամ նրան վերապահում է որևէ պարտավորություն, կարող է ուժի մեջ մտնել միայն երրորդ կողմի կողմից գրավոր համաձայնություն ներկայացնելուց հետո։
2. Մինչև վարչական պայմանագիր կնքելը վարչական մարմինը պարտավոր է տեղեկացնել այդ մասին երրորդ կողմին, որի շահերին այն կանդրադառնա։
3. Սույն հոդվածի 1-ին և 2-րդ մասերում նշված շահագրգիռ կողմն իրավունք ունի մինչև վարչական պայմանագիր կնքելը ներկայացնել սեփական տեսակետը։ 
2005 թվականի հունիսի 24-ի Վրաստանի №1801 օրենք - ՎՕՏI, №37, 14.07.2005թ., հոդվ․245

Հոդված 68. Այլ վարչական մարմնի համաձայնությունը
 Վարչական պայմանագիրը, որը կնքվել է վարչական ակտի ընդունման փոխարեն, ուժի մեջ է մտնում այս վարչական մարմնի գրավոր համաձայնությունից հետո, որն ըստ օրենսդրության համապատասխանաբար պարտադիր է համապատասխան վարչաիրավական ակտ ընդունելու համար։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 69. Վարչական պայմանագրի ձևը
Եթե օրենքով այլ բան սահմանված չէ, վարչական պայմանագիրը կարող է կնքվել միայն գրավոր։
2005 թվականի հունիսի 24-ի Վրաստանի №1801 օրենք – ՎՕՏI ժողով, №37, 14.07.2005թ., հոդվ․245

Հոդված 70. Վարչական պայմանագրի անվավեր հայտարարումը
1. Վարչական մարմնի կողմից կնքված պայմանագրի անվավեր հայտարարումը կարգավորվում է Վրաստանի քաղաքացիական օրենսգրքով։
2. Վարչական մարմնի կողմից կնքված պայմանագիրը անվավեր է նաև այն վարչաիրավական ակտի անվավեր հայտարարման դեպքում, որի հիման վրա կնքվել է պայմանագիրը։
2005 թվականի հունիսի 24-ի Վրաստանի №1801 օրենք – ՎՕՏI , №37, 14.07.2005թ., հոդվ․245

Հոդված 71. Վարչական գործարքի փոփոխումը
1. Հանգամանքների էական փոփոխության դեպքում, որը վնասում է կողմին կամ հանրային շահին, կողմն իրավունք ունի մյուս կողմից պահանջել համաձայնություն վարչական պայմանագիրը փոփոխելու համար։
2. Եթե պայմանագրի փոփոխությունը էականորեն հակասում է պայմանագրի բովանդակությանը, կողմն իրավունք ունի պահանջել պայմանագրի չեղարկում։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․245

Գլուխ VI. Վարչական վարույթի ընդհանուր դրույթները։ Պարզ վարչական վարույթ

Հոդված 72. Վարչական վարույթի տեսակները
1. Վարչական վարույթի տեսակներն են՝
ա) պարզ վարչական վարույթ,
բ) պաշտոնական վարչական վարույթ,
գ) հանրային վարչական վարույթ։
2. Եթե օրենքը չի նախատեսում վարչական վարույթի այլ տեսակների կիրառում, վարչական մարմինը անհատական ​​վարչաիրավական ակտը պատրաստում է պարզ վարչական վարույթի կարգով։
3. Վարչական մարմնի կողմից վարչական վարույթի հարցի հետ կապված որոշում կայացնելիս (անհատական ​​վարչաիրավական ակտ ընդունելիս) առանձին վարչական վարույթ չի սկսվի, եթե օրենքով այլ բան նախատեսված չէ։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․245

Հոդված 73. Վարչական վարույթի կողմերը
1. Վարչական վարույթի կողմ կարող է լինել վարչական մարմին, ֆիզիկական կամ իրավաբանական անձ։
2. Վարչական վարույթը վարում է իրավազոր վարչական մարմինը։
3. Վարչական վարույթն իրականացվում է վրացերեն, իսկ Աբխազիայում՝ նաև աբխազերեն։
4. Եթե շահագրգիռ կողմի դիմումը կամ նրա կողմից ներկայացված այլ փաստաթուղթ կազմված է ոչ պետական ​​լեզվով, շահագրգիռ կողմը վարչական մարմնի կողմից սահմանված ժամկետում պարտավոր է ներկայացնել դիմումի կամ փաստաթղթի նոտարական վավերացված թարգմանությունը։
5. Եթե օրենքը սահմանում է ժամկետ, որի ընթացքում վարչական մարմինը պարտավոր է կատարել որոշակի գործողություն, այդ ժամկետը սկսվում է միայն թարգմանության ներկայացումից հետո, այսպիսինի անհրաժեշտության դեպքում։
6. Եթե օրենքը սահմանում է ժամկետ, որի ընթացքում շահագրգիռ կողմը պարտավոր է ներկայացնել որևէ դիմում կամ փաստաթուղթ, այդ ժամկետը համարվում է պահպանված նույնիսկ այն դեպքում, երբ փաստաթուղթը ներկայացվում է ոչ պետական ​​լեզվով։
7. Վարչական մարմինն իրավազոր է սահմանել ներկայացված փաստաթղթի թարգմանության ժամկետ, որը չի կարող պակաս լինել երեք օրից։ Այս ժամկետի բացթողումը կարող է հիմք հանդիսանալ շահագրգիռ կողմի դիմումի քննարկումը մերժելու համար։

Հոդված 74. Վարչական գործունակությունը
1. Եթե օրենքով այլ բան սահմանված չէ, վարչական վարույթին մասնակցող անձի գործունակության նկատմամբ կիրառվում են Վրաստանի քաղաքացիական օրենսգրքի 12-րդ–16-րդ հոդվածները։
2. Վարչական վարույթում վարչական մարմինը ներկայացնում է պատասխանատու պաշտոնատար անձը կամ նրա պաշտոնական ներկայացուցիչը։

Հոդված 75. Վարչական վարույթի մասնակիցը
1. Սույն օրենսգրքով սահմանված կարգով վարչական վարույթին մասնակցելու իրավունք ունեն հետևյալ անձինք՝
ա) հայտատուն,
բ) վարչական մարմինը, որն իրավազոր է տվյալ հարցի վերաբերյալ որոշում կայացնել,
գ) Վրաստանի օրենսդրությամբ վարչական վարույթին մասնակցելու իրավունք ստացած անձը,
դ) Վրաստանի օրենսդրությամբ նախատեսված դեպքերում՝ այլ վարչական մարմին,
ե) շահագրգիռ կողմը։
2. Երեխայի իրավունքների հետ կապված  վարչական վարույթին մասնակցող վարչական մարմնի պաշտոնատար անձը պետք է մասնագիտացված լինի Վրաստանի օրենսդրությամբ սահմանված մասնագիտացման չափորոշիչներին համապատասխան։
3. Վարչական մարմինն ապահովում է վարչական վարույթի լրիվ հասանելիությունը՝ համաձայն «Սահմանափակ հնարավորություն ունեցող անձանց իրավունքների մասին» Վրաստանի օրենքի։
2019 թվականի սեպտեմբերի 20-ի Վրաստանի №5011 օրենք – կայք, 27.09.2019թ.
2020 թվականի մայիսի 21-ի Վրաստանի №5911 օրենք – կայք, 25.05.2020թ.
2020 թվականի հուլիսի 14-ի Վրաստանի №6828 օրենք – կայք, 28.07.2020թ.
 
Հոդված 76. Վարչական վարույթի հարուցումը
1. Վարչական վարույթի հարուցման հիմքն է՝
ա) շահագրգիռ անձի դիմումը,
բ) վարչական մարմնին օրենքով վերապահված պարտավորությունը՝ ընդունել անհատական ​​վարչաիրավական ակտ։
2. Սույն հոդվածի առաջին մասի «ա» ենթակետով նախատեսված դեպքում վարչական վարույթը սկսվում է դիմումի գրանցման պահից։
2005 թվականի հունիսի 24-ի Վրաստանի №1801 օրենք – ՎՕ I, №37, 14.07.2005թ., հոդվ․245

Հոդված 77. Դիմումի ներկայացումը
1. Եթե օրենսդրությամբ այլ բան սահմանված չէ, դիմումը պետք է ներկայացվի այն վարչական մարմին, որն իրավազոր է լուծելու դիմումի մեջ բարձրացված հարցը և ընդունելու համապատասխան անհատական ​​վարչաիրավական ակտ։
2. Դիմումը և դրան կից փաստաթղթերը կամ այլ տեղեկությունները ներկայացնելու կարգը , եթե դա սահմանված չէ օրենքով կամ դրա հիման վրա ընդունված ենթաօրենսդրական ակտով, սահմանվում է համապատասխան վարչական մարմնի կանոնակարգով։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005, հոդվ․245

Հոդված 78. Դիմումի բովանդակությունը
1. Դիմումը պետք է լինի գրավոր և ներառի.
ա) այն վարչական մարմնի անվանումը, որին դիմում է դիմումատուն, 
բ) դիմումատուի ինքնությունը և հասցեն,
գ) պահանջը,
դ) դիմումի ներկայացման ամսաթիվը և դիմումատուի ստորագրությունը,
ե) դիմումին կից փաստաթղթերի ցանկը, եթե այդպիսիք կան։
2. Դիմումին պետք է կցվեն բոլոր այն փաստաթղթերը, որոնց ներկայացման պարտավորություն ունի դիմումատուն օրենքով։ 
3. Դիմումատուն իրավունք ունի համապատասխան վարչական մարմին ներկայացնել բոլոր մյուս փաստաթղթերը, որոնք կարող են դիմումատուի կողմից պահանջվող անհատական ​​վարչաիրավական ակտի ընդունման հիմք հանդիսանալ։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005, հոդվ․245

Հոդված 79. Դիմումի գրանցումը
1. Վարչական մարմինը պարտավոր է դիմումը գրանցել օրենքով սահմանված կարգով՝ դրա ստացման օրը, և դրա նշել վրա գրանցման ամսաթիվը և համարը։
2. Վարչական մարմինը պարտավոր է դիմումատուի պահանջելուն պես անհապաղ նրան ուղարկել (փոխանցել) հաստատումը դիմումը գրանցելու մասին։ 

Հոդված 80. Դիմումի ուղարկումը իրավազոր վարչական մարմին
1. Եթե դիմումով պահանջվող հարցի լուծումը պատկանում է այլ վարչական մարմնի իրավազորության, վարչական մարմինը պարտավոր է ոչ ուշ, քան 5 օրվա ընթացքում դիմումը և դրան կից փաստաթղթերն ուղարկել իրավազոր վարչական մարմնին։
2. Եթե օրենքով այլ բան սահմանված չէ, դիմումը իրավազոր պետական ​​մարմնին ուղարկելիս չի թույլատրվում որևէ կարծիք ներկայացնել դիմումում բարձրացված հարցերի լուծման վերաբերյալ։
3. Դիմումը և դրան կից փաստաթղթերն իրավազոր վարչական մարմնին ուղարկելու մասին, համապատասխան հիմնավորմամբ, 2 օրվա ընթացքում գրավոր տեղեկացվում է դիմումատուն։  
4. Եթե դիմումում նշված հարցը ենթակա է դատական ​​քննության կամ անհնար է որոշել լիազորված վարչական մարմինը, վարչական մարմինը դիմումը համապատասխան հիմնավորմամբ վերադարձնում է դիմումատուին՝ դրա ներկայացումից հետո 5 օրվա ընթացքում։
5. Դիմում ներկայացնելու համար օրենսդրությամբ սահմանված ժամկետը համարվում է պահպանված նույնիսկ այն դեպքում, եթե անձն օրենքով սահմանված ժամկետում դիմումը ներկայացրել է ոչ իրավազոր վարչական մարմին։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001, հոդվ․8

Հոդված 81. Օրենքով չնախատեսված պահանջներ սահմանելու անթույլատրելիությունը
1․ Վարչական մարմինն իրավասու չէ բացի օրենքով նախատեսված փաստաթղթից կամ տեղեկությունից դիմումատուից պահանջել ներկայացնել որևէ այլ լրացուցիչ փաստաթուղթ կամ տեղեկություն։
2. Անթույլատրելի է կասեցնել վարչական վարույթը կամ մերժել դիմումի քննարկումը սույն հոդվածի 1-ին մասում նշված հիմքով։

Հոդված 82. Առևտրային գաղտնիք կամ անձնական տվյալներ պարունակող փաստաթղթեր ներկայացնելու կարգը
Դիմումատուն իրավունք ունի պահանջել ներկայացված առևտրային գաղտնիք կամ անձնական տվյալներ պարունակող տեղեկության պաշտպանություն, եթե ցանկանում է ապահովել այդ տեղեկության գաղտնիությունը։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8
2012 թվականի մայիսի 25-ի Վրաստանի №6327 օրենք – կայք, 12.06.2012թ․

Հոդված 83. Լրացուցիչ տեղեկության ներկայացումը։ Դիմումը առանց քննարկման թողնելը
1. Վարչական մարմինը 3 օրվա ընթացքում ստուգում է սույն օրենսգրքի 78-րդ հոդվածի պահանջներին դիմումի համապատասխանությունը։
2. Եթե դիմումատուն վարչական մարմին չի ներկայացնում օրենքով կամ դրա հիման վրա ընդունված ենթաօրենսդրական ակտով նախատեսված որևէ փաստաթուղթ կամ այլ տեղեկություն, որը անհրաժեշտ է գործի լուծման համար, վարչական մարմինը դիմումատուին սահմանում է ժամկետ, որի ընթացքում նա պետք է ներկայացնի լրացուցիչ փաստաթուղթ կամ տեղեկություն։ 
3. Եթե օրենքով այլ բան սահմանված չէ, լրացուցիչ փաստաթուղթ կամ այլ տեղեկություն ներկայացնելու ժամկետը չի կարող պակաս լինել 5 օրից։ Վարչական մարմինն իրավազոր է դիմումատուի պահանջով միայն մեկ անգամ, բայց ոչ ավելի, քան 15 օրով երկարաձգել փաստաթղթի կամ այլ տեղեկության ներկայացման ժամկետը։ 
4. Եթե օրենքով այլ բան նախատեսված չէ, մինչև լրացուցիչ փաստաթղթի կամ այլ տեղեկության ներկայացումը դիմումի քննարկման ժամկետի ընթացքը համարվում է կասեցված։
5. Եթե դիմումատուն սահմանված ժամկետում չի ներկայացնում համապատասխան փաստաթուղթը կամ տեղեկությունը, վարչական մարմինն իրավունք ունի որոշում կայացնել դիմումն առանց քննարկման թողնելու մասին։ 
6. Դիմումի քննարկման ժամկետի ընթացքը վերսկսվում է համապատասխան փաստաթղթի կամ տեղեկության ներկայացման պես։ 

Հոդված 84. Այլ վարչական մարմնի մասնակցությունը վարչական վարույթին
1. Վարչական մարմինը պարտավոր է 78-րդ հոդվածին դիմումի համապատասխանությունը որոշելուց հետո, 3 օրվա ընթացքում դիմումի և դրան կից փաստաթղթերի պատճենն ուղարկել այն վարչական մարմնին կամ հանրային փորձագետին, որին օրենքով շնորհված է վարչական վարույթին մասնակցելու իրավունք։
2. Եթե օրենքով այլ ժամկետ սահմանված չէ, վարչական մարմինը և(կամ) հանրային փորձագետը եզրակացություն են ներկայացնում երկու շաբաթվա ընթացքում։
3. Եթե օրենքով այլ բան որոշված չէ, վարչական մարմնի և(կամ) հանրային փորձագետի կողմից նշված ժամկետում եզրակացություն չներկայացնելը կամ բացասական եզրակացություն ներկայացնելը չի ​​խոչընդոտի դիմումի քննարկմանը և դրանում բարձրացված հարցերի լուծմանը։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001թ․, հոդվ․8

Հոդված 85. Վարչական մարմնի կողմից իրավաբանական օգնություն տրամադրելու պարտականությունը
1. Վարչական մարմինը պարտավոր է շահագրգիռ կողմին բացատրել իր իրավունքներն ու պարտականությունները, ծանոթացնել դիմումի քննարկման կարգը, վարույթի տեսակը և ժամկետները, ինչպես նաև այն պահանջները, որոնք պետք է բավարարի դիմումը կամ վարչական բողոքը, մատնանշել դիմումում թույլ տրված ցանկացած սխալ։
2. Վարչական մարմինը պարտավոր է երեխային տրամադրել տեղեկություն և խորհրդատվություն՝ մշակութային զգայունության նախատեսմամբ, նրա տարիքին, սեռին և անհատական ​​հնարավորություններին համապատասխան, իրեն հասկանալի լեզվով և(կամ) հաղորդակցության այլ օժանդակ միջոցներով։
2019 թվականի սեպտեմբերի 20-ի Վրաստանի №5011 օրենք – կայք, 27.09.2019թ.
2020 թվականի մայիսի 21-ի Վրաստանի №5911 օրենք – կայք, 25.05.2020թ.

Հոդված 86. Ներկայացուցչության իրավունքը
1. Յուրաքանչյուր ոք իրավունք ունի վարչական մարմնի հետ շփվել ներկայացուցչի միջոցով, ինչպես նաև օգտվել պաշտպանի օգնությունից։
2. Վարչական մարմինը պարտավոր է ներկայացուցչից պահանջել իր ներկայացուցչությունը հաստատող փաստաթուղթ։
3. Վարչական մարմինն իրավունք չունի շահագրգիռ կողմից պահանջել վարչական մարմնի հետ շփվել ներկայացուցչի միջոցով, բացառությամբ օրենքով ուղղակիորեն նախատեսված դեպքի։

Հոդված 87. Ներկայացուցիչը վարչական վարույթում
1. Եթե դիմումատուն կամ այլ շահագրգիռ կողմ նշանակել է ներկայացուցիչ, վարչական մարմինը պարտավոր է շահագրգիռ կողմի համար նախատեսված բոլոր փաստաթղթերը ուղարկել նրան։
2. Եթե օրենքով այլ բան սահմանված չէ, վարչական մարմինը վարչական վարույթի բոլոր հարցերով պետք է դիմի ներկայացուցչին։
3. Շահագրգիռ կողմը, որը ներկայացված է այլ անձի միջոցով,  իրավունք ունի մասնակցելու բոլոր բանավոր լսումներին։

Հոդված 88. Ներկայացուցիչ նշանակելու պարտադիր լինելը 
1. Վարչական վարույթին մասնակցող շահագրգիռ կողմը, որը չունի Վրաստանում մշտական ​​բնակության վայր կամ գրանցված է առանց հասցե նշելու, պարտավոր է վարչական մարմնի պահանջից հետո 3 օրվա ընթացքում որպես ներկայացուցիչ նշանակել Վրաստանում սահմանված հասցեում գրանցված գործունակ անձի, որին պետք է ուղարկվեն նրա համար նախատեսված բոլոր փաստաթղթերը։
2. Եթե անձը չի կատարում սույն հոդվածի առաջին մասում նշված պահանջը, վարչական մարմինն ազատվում է պատասխանատվությունից փաստաթուղթը չուղարկելու համար, և դա չի կարող հիմք հանդիսանալ անհատական ​​վարչաիրավական ակտը անվավեր ճանաչելու համար, բացառությամբ օրենքով սահմանված դեպքերի։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․ 245

Հոդված 89. Դիմումատուի կողմից ներկայացուցչի պարտադիր նշանակումը
1. Եթե դիմումը ներկայացնում է 25-ից ավելի անձ, դիմումը ստորագրող անձինք վարչական մարմնի կողմից սահմանված ժամկետում նշանակում են մեկ ներկայացուցիչ, որն իրավազոր է վարել հարաբերությունը վարչական մարմնի հետ։
2. Ներկայացուցիչ կարող է նշանակվել միայն ֆիզիկական անձ։
3. Ներկայացուցչի կողմից իր լիազորությունները կատարելուց հրաժարվելու դեպքում վարչական մարմինը դիմումատուներին ժամկետ է տալիս նոր ներկայացուցիչ նշանակելու համար։

Հոդված 90. Ներկայացուցչի նշանակումը վարչական մարմնի նախաձեռնությամբ
Եթե սույն օրենսգրքի 89-րդ հոդվածի 1-ին մասով նախատեսված անձինք ներկայացուցիչ չեն նշանակի վարչական մարմնի կողմից սահմանված ժամկետում, նրանց ներկայացուցիչ կհամարվի դիմումը առաջինը ստորագրած անձը։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 91. Վարչական վարույթի ծախսերի հատուցումը
Յուրաքանչյուր կողմ ինքն է հատուցում վարչական վարույթի հետ կապված իր կողմից իր իսկ նախաձեռնությամբ կամ իր օգտին կատարված ծախսերը։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8

Հոդված 92. Վարչական վարույթին մասնակցելու անթույլատրելիությունը
1. վարչական վարույթին չի կարող մասնակցել վարչական մարմնի այն պաշտոնատար անձը, որը
ա) ինքը գործով շահագրգիռ կողմ է,
բ) գործին մասնակցող շահագրգիռ կողմի կամ նրա ներկայացուցչի ազգական է, 
գ) գործին մասնակցող շահագրգիռ կողմի ներկայացուցիչ է,
դ) տվյալ հարցի հետ կապված փորձագետ է եղել,
դ1) եղել է միջնորդ նույն գործով կամ այս գործի հետ էականորեն կապված այլ գործով,
ե) աշխատանքային հարաբերությունների մեջ է գործին մասնակցող շահագրգիռ կողմի հետ,
զ) ինքը կամ իր ընտանիքի անդամը շահագրգիռ կողմին ներկայացնող ձեռնարկությունում տիրապետում է բաժնետոմսերի/բաժնեմասերի,
է) գործին մասնակցող շահագրգիռ կողմի կամ նրա ներկայացուցչի ընտանիքի անդամ է։
2. Սույն օրենսգրքի նպատակների համար ազգականներ են համարվում՝
ա) ուղիղ գծի ազգականը,
բ) ամուսինը, ամուսնու քույրը/եղբայրը և ուղիղ գծի ազգականը,
գ) վերընթաց գծի ուղիղ ազգականի քույրը/եղբայրը,
դ) քույրը/եղբայրը, նրանց ամուսինները և երեխաները։
3. Պաշտոնատար անձը պարտավոր է վերադաս պաշտոնատար անձին տեղեկացնել սույն հոդվածի 1-ին մասում նշված հանգամանքի և ինքնաբացարկի մասին։ Ինքնաբացարկի մասին դիմումը քննարկվում է սույն օրենսգրքի 93-րդ հոդվածով սահմանված կարգով։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2019 թվականի սեպտեմբերի 18-ի Վրաստանի №4960 օրենք – կայք, 27.09.2019թ.
2021 թվականի օգոստոսի 2-ի Վրաստանի №879 օրենք – կայք, 04.08.2021թ.

Հոդված 93. Բացարկի դիմումը
1. Վարչական վարույթին մասնակցող շահագրգիռ կողմը, որը համարում է, որ կա վարչական վարույթին մասնակցող վարչական մարմնի պաշտոնատար անձի բացարկի հիմք, սույն օրենսգրքի 91-րդ հոդվածի համաձայն իրավունք ունի մինչև անհատական ​​վարչաիրավական ակտի հրապարակումը գրավոր նրան բացարկ հայտարարել։ 
2․ Բացարկի մասին դիմումը պետք է հիմնավորված լինի։
3. Բացարկի մասին դիմումը քննարկվում և բացարկի կամ ինքնաբացարկի հարցը լուծում է այն պաշտոնատար անձի ղեկավար պաշտոնատար անձը, որի դեմ բացարկ է ներկայացվել, իսկ նման ղեկավարի բացակայության դեպքում՝ վերադաս մարմնի ղեկավարը։
4. Կոլեգիալ մարմնի կազմում ընդգրկված պաշտոնատար անձի բացարկի հարցը լուծում է կոլեգիալ մարմինը՝ առանց այդ պաշտոնատար անձի մասնակցության։
5. Ամբողջ կոլեգիալ մարմնի կամ կոլեգիալ մարմնի անդամների այն քանակի բացարկի կամ ինքնաբացարկի դեպքում, որն անգործունակ է դարձնում այդ մարմինը որոշում կայացնելու համար, ինչպես նաև վերադաս մարմին չունեցող պաշտոնատար անձի բացարկի կամ ինքնաբացարկի դեպքում անհատական ​​վարչաիրավական ակտ է հրապարակում նրա անունից գործող մարմինը կամ այդ հարցը լուծելու համար օրենսդրությանը համապատասխան նշանակված անկախ մարմինը։ 
6. Վարչական վարույթին մասնակցող շահագրգիռ կողմը պարտավոր է բացարկի մասին դիմում ներկայացնել վարչական վարույթը սկսվելուց կամ բացարկի հիմք հանդիսացող փաստի կամ հանգամանքի մասին տեղեկանալու պահից հետո, 2 օրվա ընթացքում։
2001 թվականի մարտի 2-ի Վրաստանի №772 օրենք – ՎՕՏ, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏ, №37, 14.07.2005թ., հոդվ․245

Հոդված 94. Վարչական վարույթի ժամկետը։ Բաց թողնված ժամկետի վերականգնումը
1. Վարչական վարույթի ժամկետը հաշվարկելիս կիրառվում է Վրաստանի քաղաքացիական դատավարության օրենսգրքի 59-րդ–69-րդ հոդվածներով սահմանված կարգը։ 
2. Եթե շահագրգիռ կողմը պարտավոր է պահպանել սահմանված ժամկետը, նշված ժամկետը սկսվում է հաշվարկվել միայն համապատասխան փաստաթուղթը կամ տեղեկությունը շահագրգիռ կողմին փոխանցելու կամ այդ տեղեկությունը պաշտոնական հրապարակելու օրվանից։
3. Բաց թողնված ժամկետը պետք է վերականգնվի, եթե շահագրգիռ կողմը բաց է թողել օրենքով կամ վարչական մարմնի կողմից սահմանված ժամկետը ոչ իր մեղքով՝ անհաղթահարելի ուժի, հիվանդության, վարչական մարմնի պատճառով կամ այլ հարգելի պատճառով։
4. Շահագրգիռ կողմը բաց թողնված ժամկետը վերականգնելու համար գրավոր դիմում է վարչական մարմին ոչ ուշ, քան սույն հոդվածի 3-րդ մասում նշված հանգամանքների վերացումից հետո, 15 օրվա ընթացքում։ Դիմումին պետք է կցվեն համապատասխան փաստաթղթեր և նյութեր, որոնք հաստատում են բաց թողնված ժամկետի հարգելի հիմքի առկայությունը։
5. Վարչական մարմինը բաց թողնված ժամկետը վերականգնելու դիմումը քննարկում է 5 օրվա ընթացքում։
6. Վարչական մարմինն իրավազոր է վերականգնել շահագրգիռ կողմի կողմից հարգելի պատճառով բաց թողնված, նույն վարչական մարմնի կողմից սահմանված ժամկետ ևս, եթե դա արգելված չէ օրենքով և չի վնասում երրորդ անձի իրավունքը կամ օրինական շահը։

Հոդված 95. Շահագրգիռ կողմի մասնակցությունը վարչական վարույթին
1. Վարչական մարմինն իրավազոր է շահագրգիռ կողմին ներգրավել վարչական վարույթին՝ նրա պահանջի հիման վրա, իսկ օրենքով սահմանված դեպքում պարտավոր է ապահովել նրա մասնակցությունը վարչական վարույթին։ 
2. Վարչական մարմինը պարտավոր է տեղեկացնել շահագրգիռ կողմին վարչական վարույթ սկսելու մասին, եթե անհատական ​​վարչաիրավական ակտով կարող է վատթարանալ նրա իրավական վիճակը, և ապահովել նրա մասնակցությունը վարչական վարույթին։
3. Եթե օրենքով այլ բան սահմանված չէ, վարչական մարմինը պարտավոր է վարչական վարույթին ներգրավել նրանում մասնակցելու իրավունք ունեցող անձի՝ վերջինիս գրավոր խնդրանքի հիման վրա։
4. Եթե վարչական վարույթին մասնակցելու իրավունք ունեցող անձանց թիվը գերազանցում է 50-ը, վարչական մարմինը նրանցից յուրաքանչյուրին տեղեկացնելու փոխարեն իրավունք ունի պաշտոնապես հրապարակել վարչական վարույթի մասին ծանուցում։
5. Վարչական վարույթի մասին ծանուցումը պետք է ներառի՝
ա) այն վարչական մարմնի անվանումը և հասցեն, որտեղ իրականացվում է վարչական վարույթը,
բ) վարչական վարույթի սկսման ամսաթիվը,
գ) վարչական վարույթի առարկայի համառոտ նկարագրությունը,
դ) վարույթին մասնակցող շահագրգիռ կողմերի ինքնությունը,
ե) անհատական ​​վարչաիրավական ակտ ընդունելու վերջնաժամկետը։
6. Անհետաձգելի դեպքում, երբ անհատական ​​վարչաիրավական ակտի ընդունման հապաղումը կարող է էական վնաս հասցնել հանրային կամ մասնավոր շահերին, վարչական մարմինն իրավազոր է կայացնել անհատական ​​վարչաիրավական ակտ ընդունելու մասին հիմնավորված որոշում՝ առանց սույն հոդվածի 1-ին և 2-րդ մասերի պահանջները պահպանելու։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 96. Գործի հանգամանքների հետազոտումը
1. Վարչական մարմինը պարտավոր է վարչական վարույթի ընթացքում հետազոտել գործի համար կարևոր բոլոր հանգամանքները և որոշում կայացնել այդ հանգամանքների գնահատման և փոխադարձ համաձայնեցման հիման վրա։
2. Անթույլատրելի է անհատական ​​վարչաիրավական ակտի ընդունումը հիմնել այնպիսի հանգամանքի կամ փաստի վրա, որը օրենքով սահմանված կարգով չի հետազոտվել վարչական մարմնի կողմից։
3. Վարչական մարմինն իրավունք չունի մերժել իր իրավազորության ներքո գտնվող հարցի վերաբերյալ դիմումը կամ միջնորդությունը՝ առանց նախնական հետազոտության, այն հիմքով, որ այդ դիմումը կամ միջնորդությունը անընդունելի է կամ չհիմնավորված։
4. Շահագրգիռ կողմը պարտավոր է օրենքով սահմանված կարգով համագործակցել վարչական մարմնի հետ վարչական վարույթի ժամանակ։
5. Շահագրգիռ կողմը պարտավոր է ներկայանալ վարչական մարմին և բացատրություններ տալ միայն օրենքով ուղղակիորեն նախատեսված դեպքում։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․245

Հոդված 97. Ապացույցների ուսումնասիրությունը վարչական վարույթում
1. Գործի հանգամանքներից ելնելով՝ վարչական մարմինն իրավազոր է՝
ա) պահանջել փաստաթղթեր,
բ) հավաքել տեղեկություններ,
գ) լսել շահագրգիռ կողմերին,
դ) զննել իրադարձության կամ միջադեպի վայրը,
ե) նշանակել փորձաքննություն,
զ) օգտագործել անհրաժեշտ փաստաթղթեր ու ակտեր,
է) կիրառել օրենքով նախատեսված այլ միջոցներ՝ ապացույցներ հավաքելու, ուսումնասիրելու և գնահատելու նպատակով։
2. Վկան կամ փորձագետը պարտավոր է բացատրություն տալ վարչական մարմնին միայն օրենքով հստակ սահմանված դեպքերում։ Բացատրություն ստանալը կատարվում է Վրաստանի քաղաքացիական դատավարության օրենսգրքի համաձայն։

Հոդված 98. Շահագրգիռ կողմի՝ իր կարծիքն արտահայտելու իրավունքը
1. Վարչական վարույթին մասնակցող շահագրգիռ կողմն իրավունք ունի ներկայացնելու ապացույցներ, ինչպես նաև միջնորդություններ՝ գործի հանգամանքների ուսումնասիրության խնդրանքով։
2. Վարչական մարմինը միջնորդության հետ կապված 2 օրվա ժամկետում կայացնում է հետևյալ որոշումներից մեկը.
ա) միջնորդությունը բավարարելու մասին,
բ) միջնորդության բավարարումը մերժելու մասին։
3. Երեխայի լսվելու իրավունքը չի կարելի սահմանափակել՝ մատնանշելով նրա տարիքը կամ այլ հանգամանք։ Երեխային պետք է հնարավորություն տրվի իր ընտրած ձևով արտահայտելու իր կարծիքը։
4. Երեխային հարմարեցված վարչական վարույթը պետք է իրականացվի երեխայի լավագույն շահերի առաջնային նախատեսմամբ, ինչը նշանակում է, որ վարչական վարույթի բոլոր փուլերում ընթացակարգերը պետք է հասանելի և հասկանալի լինեն երեխայի համար։
2019 թվականի սեպտեմբերի 20-ի Վրաստանի №5011 օրենք – կայք, 27.09.2019թ․
2020 թվականի մայիսի 21-ի Վրաստանի №5911 օրենք – կայք, 25.05.2020թ․ 

Հոդված 99. Վարչական վարույթի նյութերին ծանոթանալու իրավունքը
1. Վարչական վարույթին մասնակցող շահագրգիռ կողմն իրավունք ունի ծանոթանալ վարչական վարույթի նյութերին, բացառությամբ այն նյութերի, որոնք հանդիսանում են անմիջապես անհատական ​​վարչաիրավական ակտի պատրաստման հետ կապված ներգերատեսչային բնույթի փաստաթղթեր։ 
2. Եթե փաստաթղթին ծանոթանալու շահագրգռվածությունը գերազանցում է գաղտնիքը պահպանելու շահը, օրենքով նախատեսված դեպքերում դատարանի որոշմամբ շահագրգիռ կողմին ծանոթանալու են ներկայացվում նաև գործի այն նյութերը, որոնք պարունակում են անձնական տվյալներ, պետական ​​կամ առևտրային գաղտնիքներ։ 
3. Շահագրգիռ կողմը վարչական վարույթի նյութերին  կծանոթանա այն վարչական մարմնում, որն իրականացնում է վարչական վարույթը։
 4. Հատուկ դեպքում շահագրգիռ կողմը կարող է գրավոր դիմումի հիման վրա ծանոթանալ վարչական վարույթի նյութերին այլ վարչական մարմնում, ինչպես նաև այլ պետությունում եղած Վրաստանի դիվանագիտական ​​ներկայացուցչությունում կամ հյուպատոսական հիմնարկում։
5. Վարչական վարույթին մասնակցող շահագրգիռ կողմն իրավունք ունի պահանջել վարչական վարույթում գտնվող փաստաթղթերի և այլ նյութերի պատճեններ։ Անձնական տվյալներ, պետական ​​կամ առևտրային գաղտնիք պարունակող գործի նյութերի պատճենները վարչական վարույթին մասնակցող շահագրգիռ կողմին տրամադրվում են միայն օրենքով նախատեսված դեպքերում՝ դատարանի որոշմամբ։
6. Չի կարելի որևէ վճար սահմանվել կամ այլ խոչընդոտ ստեղծվել փաստաթղթի կամ այլ նյութի պատճեն ստանալու, պատճենահանելու, ինչպես նաև այն փոստի միջոցով ուղարկելու համար, բացի անհրաժեշտ գումարի վճարումից։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001, հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245
2012թ. մայիսի 25-ի Վրաստանի №6327 օրենք – կայք, 12.06.2012թ.
2012թ. հունիսի 12-ի Վրաստանի №6439 օրենք – կայք, 22.06.2012թ.

Հոդված 100. Որոշումների կայացումը
1. Եթե օրենքով կամ դրա հիման վրա ընդունված ակտով այլ բան սահմանված չէ, վարչական մարմինը որոշում է կայացնում անհատական ​​վարչաիրավական ակտ ընդունելու կամ այն ​​մերժելու մասին՝ դիմումի ներկայացումից հետո մեկ ամսվա ընթացքում։
2. Եթե օրենքով այլ բան սահմանված չէ, երրորդ անձի շահերին չվերաբերող անհատական ​​վարչաիրավական ակտը պետք է ընդունվի դիմումի ներկայացումից հետո 15 օրվա ընթացքում։
3. Եթե գործի համար էական նշանակություն ունեցող հանգամանքները պարզելու համար անհրաժեշտ է անհատական ​​վարչաիրավական ակտի ընդունման համար օրենսդրությամբ նախատեսված ժամկետից ավելի երկար ժամկետ, վարչական մարմինը վարչական վարույթ սկսելիս  որոշում է կայացնում անհատական ​​վարչաիրավական ակտի ընդունման ժամկետը սահմանելու մասին։
4. Սույն հոդվածի 3-րդ մասով նախատեսված դեպքում անհատական ​​վարչաիրավական ակտի ընդունման ընդհանուր ժամկետը չի կարող գերազանցել 3 ամիսը։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 101. Դիմումատուի կողմից սեփական կարծիքի ներկայացումը անհատական ​​վարչաիրավական ակտի ընդունումը մերժելու դեպքում
1. Մինչև դիմումի բավարարումը մերժելու վերաբերյալ անհատական ​​վարչաիրավական ակտ ընդունելը վարչական մարմինը պարտավոր է դիմումատուին հնարավորություն տալ դիմումը մերժելու հանգամանքների վերաբերյալ իր սեփական կարծիքը ներկայացնելու, եթե՝
ա) մերժումը հիմնվում է դիմումատուի մասին տեղեկության վրա, 
բ) մերժման հիմքում ընկած տեղեկությունը տարբերվում է դիմումատուի կողմից ներկայացված տեղեկությունից։
2. Սույն հոդվածի առաջին մասի պահանջը չի կիրառվում, եթե դիմումատուն արդեն ներկայացրել է իր կարծիքը՝ կապված նշված հանգամանքի հետ, ինչպես նաև անհետաձգելի դեպքերում, երբ անհատական ​​վարչաիրավական ակտի ընդունման հապաղումը կարող է էական վնաս հասցնել հանրային շահերին։ Այդ դեպքում վարչական մարմինը պարտավոր է նշել, թե ինչ անհետաձգելի հանգամանք գոյություն ունի։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 102. Միևնույն հարցով դիմումը կրկին ներկայացնելու կարգը
1. Դիմումն այն հարցի հետ կապված, որի վերաբերյալ կա դիմումը, ինչպես նաև բողոքի բավարարումը մերժելու մասին վարչական մարմնի կողմից ընդունված անհատական ​​վարչաիրավական ակտ, կարող է ներկայացվել միայն այն դեպքում, եթե անհատական ​​վարչաիրավական ակտի կայացման համար հիմք ծառայած փաստական ​​կամ իրավական իրավիճակը փոխվել է շահագրգիռ անձի օգտին, կամ եթե կան նոր հայտնաբերված կամ նոր բացահայտված հանգամանքներ (ապացույցներ), որոնք պայմանավորում են դիմումատուի համար ավելի բարենպաստ անհատական ​​վարչաիրավական ակտի ընդունում։
2. Եթե դիմումում նշված չեն նոր հայտնաբերված կամ նոր բացահայտված հանգամանքները, վարչական մարմինը առանց դիմումը քննարկելու ընդունում է դիմումը մերժելու մասին անհատական ​​վարչաիրավական ակտ։ Անհատական ​​վարչաիրավական ակտում պետք է նշված լինի այն իրավական ակտը, որի հիման վրա մերժվել է դիմումի բավարարումը։
3. Վարչական վարույթը վերսկսելու մասին դիմումն ընդունվում է միայն այն դեպքում, եթե վարչական վարույթի ընթացքում այդ հանգամանքները կամ փաստերը չներկայացնելը դիմողի մեղքով չի եղել։
2005 թվականի հունիսի 24-ի Վրաստանի №1801 օրենք – ՎՕՏI, № 37, 14.07.2005, հոդվ 245

Գլուխ VII. Վարչական վարույթը կոլեգիալ վարչական մարմնում

Հոդված 103. Վարչական վարույթի կարգը կոլեգիալ վարչական մարմնում
1. Եթե օրենքով այլ բան նախատեսված չէ, կոլեգիալ մարմնում վարչական վարույթն ընթանում է սույն օրենսգրքի VI գլխով սահմանված կարգին համապատասխան և սույն գլխում նշված դրույթների նախատեսմամբ։
11. Եթե օրենքով այլ բան նախատեսված չէ, կոլեգիալ մարմնում վարչական մարմնի կողմից նորմատիվ վարչաիրավական ակտ ընդունելիս կիրառվում են հանրային վարչական վարույթի համար սահմանված կանոնները։
12. Կոլեգիալ վարչական մարմնի կողմից նորմատիվ վարչաիրավական ակտի ընդունման նկատմամբ տարածվում են Վրաստանի Սահմանադրությամբ, «Նորմատիվ ակտերի մասին» Վրաստանի օրենքով, սույն օրենսգրքով և այլ օրենսդրական ակտերով, ինչպես նաև դրանց հիման վրա ընդունված ենթաօրենսդրական ակտերով նախատեսված կանոնները։
2. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, կոլեգիալ մարմնին ներկայացված դիմումի հետ կապված որոշում է կայացնում միայն կոլեգիալ վարչական մարմինը։ Բացառություն է կազմում կոլեգիալ վարչական մարմնի իրավազոր պաշտոնատար անձի իրավունքը՝ դիմումը ուղարկել իրավազոր վարչական մարմին կամ վերադարձնել այն դիմումատուին, եթե դրանում բարձրացված հարցերի լուծումը չի պատկանում կոլեգիալ վարչական մարմնի լիազորությանը։
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ․, հոդվ․208

Հոդված 104. Կոլեգիալ մարմնի նիստն ընթանալու կարգը
1. Կոլեգիալ վարչական մարմնի նիստը բացում և հայտարարում է փակված այդ մարմնի ղեկավար պաշտոնատար անձը, իսկ նրա բացակայության դեպքում՝ օրենսդրությամբ սահմանված կարգով նշանակված (ընտրված) նիստի նախագահը։ 
2. Նիստի նախագահը նիստը վարում է օրակարգի համաձայն։

Հոդված 105. Քվորումը
1. Կոլեգիալ վարչական մարմնի նիստին պետք է հրավիրվեն նրա բոլոր անդամները։
2. Կոլեգիալ վարչական մարմինն իրավազոր է որոշում կայացնել, եթե նրա նիստին մասնակցում են անդամների կեսից ավելին, բայց ոչ պակաս, քան 3 անդամ։
3. Կոլեգիալ վարչական մարմնի որոշումը համարվում է ընդունված, եթե նրան կողմ է քվեարկել նիստին ներկա անդամների կեսից ավելին, բացառությամբ օրենքով նախատեսված դեպքերի։

Հոդված 106. Կոլեգիալ վարչական մարմնի նիստի արձանագրությունը
1. Կոլեգիալ վարչական մարմնի յուրաքանչյուր նիստում կազմվում է նիստի արձանագրություն, որում պետք է նշվի՝
ա) կոլեգիալ վարչական մարմնի անվանումը,
բ) նիստի ժամանակը և վայրը,
գ) նիստի նախագահի և անդամների ինքնությունը,
դ) քննարկման առարկան,
ե) քվեարկության արդյունքները,
զ) ընդունված որոշումը։
2. Նիստի արձանագրությունը ստորագրում են նիստի նախագահը, ինչպես նաև քարտուղարը, եթե նա մասնակցել է արձանագրության կազմմանը։

Հոդված 1061. Վարչական վարույթ սկսելը կոլեգիալ վարչական մարմնի կողմից՝ նորմատիվ վարչաիրավական ակտ ընդունելու համար
1. Նորմատիվ վարչաիրավական ակտ ընդունելու իրավունք ունեցող կոլեգիալ վարչական մարմնի կողմից նորմատիվ վարչաիրավական ակտ ընդունելու համար վարչական վարույթը կսկսվի նույն մարմնի որոշմամբ։
2. Նորմատիվ վարչաիրավական ակտ ընդունելու համար վարչական վարույթ սկսելու մասին որոշումը պետք է լինի գրավոր, և այն հանդիսանում է անհատական ​​վարչաիրավական ակտ։
3. Նորմատիվ վարչաիրավական ակտ ընդունելու վարչական վարույթը կարող է հարուցվել ֆիզիկական կամ իրավաբանական անձի, վարչական մարմնի դիմումի հիման վրա միայն օրենքով նախատեսված դեպքերում։
4. Վարչական վարույթ սկսելու մասին որոշումը բողոքարկելու նկատմամբ կիրառվում է սույն օրենսգրքի 177-րդ հոդվածի 4-րդ մասը։
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009, հոդվ․ 208

Հոդված 1062. Կոլեգիալ վարչական մարմնի նորմատիվ վարչաիրավական ակտի նախագծի հրապարակումը
1. Նորմատիվ վարչաիրավական ակտի նախագիծը պետք է հրապարակվի սույն օրենսգրքի 55-րդ և 56-րդ հոդվածներով նախատեսված կանոններին համապատասխան կամ կոլեգիալ վարչական մարմնի կայքում։
2. Նորմատիվ վարչաիրավական ակտի նախագծի հետ միասին պետք է հրապարակվի վարչական վարույթի մասին ծանուցումը։
3. Վարչական վարույթի մասին ծանուցման մեջ նշվում են՝
ա) այն կոլեգիալ վարչական մարմնի անվանումը, որտեղ իրականացվում է վարչական վարույթը,
բ) նորմատիվ վարչաիրավական ակտի ընդունման վերջնաժամկետը,
գ) այն կոլեգիալ վարչական մարմնի հասցեն, որտեղ կարող են ներկայացվել կարծիքներ,
դ) կարծիքներ ներկայացնելու վերջնաժամկետը։
4. Եթե նորմատիվ վարչաիրավական ակտի նախագիծը մեծ ծավալի է, և կոլեգիալ վարչական մարմինը չունի իր սեփական կայքը, կոլեգիալ վարչական մարմինն իրավազոր է հրապարակել միայն նորմատիվ վարչաիրավական ակտի ընդունման հետ կապված վարչական վարույթի մասին ծանուցումը։ Այդ դեպքում ծանուցման մեջ նշվում է նորմատիվ վարչաիրավական ակտի անվանումը և համառոտ բովանդակությունը։
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ․, հոդվ․208

Հոդված 1063. Վարչական մարմինների կամ հանրային փորձագետի կողմից եզրակացության ներկայացումը
1. Կոլեգիալ վարչական մարմնի նորմատիվ վարչաիրավական ակտի նախագիծը պետք է ուղարկվի այն վարչական մարմիններին, որոնց իրավազորությանը վերապահված է այս նորմատիվ վարչաիրավական ակտով կամ նրա մասով նախատեսված իրավական հարաբերության կարգավորումը, ինչպես նաև, այն դեպքում, եթե դա ուղղակիորեն նախատեսված է օրենքով, կամ եթե օրենքը պահանջում է այս վարչական մարմինների կողմից եզրակացությունների ներկայացում այսպիսի նորմատիվ վարչաիրավական ակտի նկատմամբ։ 
2. Կոլեգիալ վարչական մարմնի նորմատիվ վարչաիրավական ակտի նախագիծը պետք է ուղարկվի նաև հանրային փորձագետի, եթե օրենքով պարտադիր է նրա կողմից կարծիք ներկայացնելը։
3. Վարչական մարմինները, ինչպես նաև հանրային փորձագետը, որին ուղարկվել է կոլեգիալ վարչական մարմնի նորմատիվ վարչաիրավական ակտի նախագիծը, պարտավոր են այդ նորմատիվ վարչաիրավական ակտի նախագծի վերաբերյալ ներկայացնել իրենց սեփական եզրակացությունները Վրաստանի օրենսդրությամբ կամ համապատասխան կոլեգիալ վարչական մարմնի կողմից սահմանված ժամկետում, որը չի կարող պակաս լինել 10 օրից։
4. Այլ վարչական մարմնի կողմից ներկայացված եզրակացությունը պետք է քննարկվի մինչև վարչական վարույթի ավարտը, և դրան գրավոր պետք է պատասխան տրվի։
5. Եթե օրենքով այլ բան որոշված չէ, սահմանված ժամկետում այլ վարչական մարմնի կամ հանրային փորձագետի կողմից եզրակացություն չներկայացնելը չի ​​կարող խոչընդոտել կոլեգիալ վարչական մարմնի կողմից նորմատիվ վարչաիրավական ակտի ընդունումը։
6. Կոլեգիալ վարչական մարմնի նորմատիվ վարչաիրավական ակտի ընդունումը թույլատրելի չէ առանց համապատասխան վարչական մարմնի եզրակացության առկայության, եթե եզրակացության առկայությունը պարտադիր է օրենքով կամ դրա հիման վրա ընդունված ակտով։
7. Եթե օրենքով այլ բան սահմանված չէ, բացասական եզրակացությունը խոչընդոտ չէ կոլեգիալ վարչական մարմնի կողմից նորմատիվ վարչաիրավական ակտի ընդունման համար։
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009, հոդվ․208

Հոդված 1064. Սեփական կարծիքի ներկայացումը
1. Յուրաքանչյուր ոք իրավունք ունի ներկայացնելու իր սեփական կարծիքը՝ կապված կոլեգիալ վարչական մարմնի նորմատիվ վարչաիրավական ակտի նախագծի հետ։
2. Նորմատիվ վարչաիրավական ակտի նախագծի վերաբերյալ յուրաքանչյուր կարծիք պետք է քննարկի համապատասխան կոլեգիալ վարչական մարմինը։ Դրան պատասխանելը պարտադիր չէ։
3. Անձն իրավունք ունի իր կարծիքը ներկայացնելիս չնշել իր ինքնությունը։
4. Կոլեգիալ վարչական մարմինը  մասնավոր անձանց կողմից ներկայացված կարծիքները գրանցումից հետո, մեկ օրվա ընթացքում ուղարկում է այլ համապատասխան վարչական մարմնի և հանրային փորձագետի։
2009 թվականի հոկտեմբերի 22-ի Վրաստանի №1886 օրենք – ՎՕՏ I, №33, 09.11.2009, հոդվ․208

Հոդված 1065. Նորմատիվ վարչաիրավական ակտի պատրաստման և ընդունման ժամկետը
Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, նորմատիվ վարչաիրավական ակտի պատրաստման և ընդունման ժամկետը սահմանվում է կոլեգիալ վարչական մարմնի որոշմամբ նորմատիվ վարչաիրավական ակտ ընդունելու համար վարչական վարույթ սկսելու մասին։
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ․, հոդվ․208

Գլուխ VIII. Պաշտոնական վարչական վարույթ
Հոդված 107. Անհատական ​​վարչաիրավական ակտի ընդունումը՝ օգտագործելով պաշտոնական վարչական վարույթը
1. Անհատական ​​վարչաիրավական ակտը պաշտոնական վարչական վարույթի հիման վրա ընդունվում է միայն այն դեպքում, եթե դա ուղղակիորեն նախատեսված է օրենքով։
2. Պաշտոնական վարչական վարույթն ընթանում է սույն օրենսգրքի VI գլխով սահմանված կարգի համաձայն, եթե օրենքով այլ բան նախատեսված չէ։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 108. Հետաքրքրված կողմի մասնակցությունը պաշտոնական վարչական վարույթին
1. Եթե օրենքով այլ բան սահմանված չէ, վարչական մարմինը տեղեկացնում է բոլոր շահագրգիռ կողմերին պաշտոնական վարչական վարույթ սկսելու մասին և ապահովում նրանց մասնակցությունը վարչական վարույթին։
2. Եթե օրենքով այլ բան սահմանված չէ, շահագրգիռ կողմի հրաժարվելը վարչական վարույթին մասնակցելուց չի կասեցնում պաշտոնական վարչական վարույթը։
3. Շահագրգիռ կողմին պետք է հնարավորություն տրվի ներկայացնելու իր կարծիքը կամ միջնորդությունը՝ կապված վարչական վարույթի բոլոր հանգամանքների հետ։

Հոդված 109. Վկան և փորձագետը պաշտոնական վարչական վարույթում
1. Պաշտոնական վարչական վարույթի ժամանակ վկան պարտավոր է ցուցմունք տալ, իսկ փորձագետը՝ եզրակացություն տալ։
2. (Հանվել է)։
3. Շահագրգիռ կողմին հնարավորություն է տրվում արտահայտելու իր կարծիքը՝ կապված փորձագետի եզրակացության կամ վկայության հետ։
4. Շահագրգիռ կողմն իրավունք ունի մասնակցել վկայի կամ փորձագետի հարցաքննությանը, հարցեր տալ, ծանոթանալ փորձագետի գրավոր եզրակացությանը, մասնակցել դեպքի վայրի զննմանը։
5. Շահագրգիռ կողմի  հրավիրված վկայի կամ փորձագետի ծախսերը հատուցվում են շահագրգիռ կողմի կողմից։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005, հոդվ․245

Հոդված 110. Բանավոր լսումը
1. Վարչական մարմինը որոշում է կայացնում միայն բանավոր լսումների անցկացման հիման վրա։
2. Շահագրգիռ կողմերը պետք է տեղեկացվեն բանավոր լսումների մասին դրա անցկացման օրվանից առնվազն 7 օր առաջ և հրավիրվեն բանավոր լսումներին մասնակցելու։
3. Հրավերում պետք է նշվի վարչական մարմնի լիազորությունը՝ գործը քննարկելու և որոշելու առանց շահագրգիռ կողմի մասնակցության, բացառությամբ օրենքով նախատեսված դեպքերի։
4. Եթե շահագրգիռ կողմերի թիվը գերազանցում է 50-ը, ապա վարչական մարմինն իրավազոր է հրավիրել շահագրգիռ կողմերին մասնակցելու բանավոր լսմանը՝ պաշտոնական տպագիր մարմնում ծանուցում հրապարակելու միջոցով։ Ծանուցման մեջ պետք է նշվի այն հարցը, որի վերաբերյալ պետք է անցկացվի բանավոր լսումը, լսումը կազմակերպող վարչական մարմնի անվանումը, վարչական վարույթը սկսելու հիմքը, բանավոր լսման ժամանակը և վայրը։
5. Բանավոր լսումը, որպես կանոն, չի տևում մեկ աշխատանքային օրից ավելի։

Հոդված 111. Բանավոր լսում անցկացնելու կարգը
1. Բանավոր լսման վերաբերյալ նիստը հրապարակային է։ Նիստի նախագահն իրավազոր է նիստը հայտարարել փակված՝ անձնական տվյալների, պետական, առևտրային կամ մասնագիտական ​​գաղտնիքների պաշտպանությունն ապահովելու նպատակով։
2. Նիստը բացում և վարում է վարչական մարմնի իրավազոր պաշտոնատար անձը։
3. Բանավոր լսմանը մասնակցելու իրավունք ունեն վարչական մարմնի իրավազոր պաշտոնատար անձը, վերադաս մարմնի ներկայացուցիչը, շահագրգիռ կողմը, լսմանը հրավիրված փորձագետը և վկան։
4. Նիստի նախագահը բանավոր լսման ժամանակ պարտավոր է ապահովել գործի համար կարևորություն ունեցող հանգամանքների ուսումնասիրում  և ներկա գտնվող շահագրգիռ կողմին իրավունք տալ արտահայտելու իր կարծիքը գործի վերաբերյալ։
5. Շահագրգիռ կողմն իրավունք ունի միջնորդություն ներկայացնել՝ կապված գործի համար կարևոր հանգամանքների քննության հետ։
6. Նիստում կարգուկանոնի պահպանումն ապահովում է նիստի նախագահը։ Նա իրավազոր է նախազգուշացնել կարգուկանոնը խախտող անձին, իսկ բացառիկ դեպքերում՝ նրան հեռացնել դահլիճից։
7. Նիստը կարող է շարունակվել առանց դահլիճից հեռացված անձի մասնակցության։
2012 թվականի մայիսի 25-ի Վրաստանի №6327 օրենք – կայք, 12.06.2012թ.

Հոդված 112. Բանավոր լսման նիստի արձանագրությունը
1. Նիստի ընթացքում կազմվում է արձանագրություն։
2. Նիստի արձանագրության մեջ պետք է նշվի՝
ա) այն վարչական վարույթի անվանումը, որի վերաբերյալ կազմակերպվում է լսումը,
բ) վարչական մարմնի անվանումը,
գ) լսման ժամանակը և վայրը,
դ) նիստի նախագահի, բանավոր լսմանը մասնակցող շահագրգիռ կողմի, փորձագետի և վկայի ինքնությունը,
ե) բանավոր լսման առարկան, ներկայացված դիմումի համառոտ վերլուծումը,
զ) վկաների և փորձագետների ցուցմունքների համառոտ նկարագրությունը,
է) դեպքի վայրի զննման արդյունքների նկարագրությունը։
3. Նիստի արձանագրությունը ստորագրում են նիստի նախագահը և քարտուղարը։
4. Շահագրգիռ կողմն իրավունք ունի ծանոթանալ արձանագրությանը և արձանագրությանը ծանոթանալու օրվանից հետո, 3 օրվա ընթացքում ներկայացնել դրա վերաբերյալ դիտողություններ, նշել դրա մեջ սխալ կամ թերի տեղեկության առկայությունը։ Եթե վարչական մարմինը համաձայն է դիտողության հետ, հաստատում է դրա ճշգրտությունը, իսկ եթե համաձայն չէ, ապա ընդունում է անհատական ​​վարչաիրավական ակտ՝ դիտողության մերժման մասին։
2001 թվականի մարտի 2-ի Վրաստանի №772 օրենք – ՎՕՏ I, №6, 20.03.2001, հոդվ․8
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005, հոդվ․245

Հոդված 113. Անհատական ​​վարչաիրավական ակտի ընդունումը
1. Եթե օրենքով այլ բան նախատեսված չէ, անհատական ​​վարչաիրավական ակտը ընդունվում է բանավոր լսում անցկացնելուց հետո 5 օրվա ընթացքում։
2. Անհատական ​​վարչաիրավական ակտը շահագրգիռ կողմին հանձնվում է սույն օրենսգրքով սահմանված կարգով։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005, հոդվ․245

Հոդված 114. Պաշտոնական վարչական վարույթ վարելը կոլեգիալ մարմնի կողմից 
1. Եթե կոլեգիալ մարմնում ընթանում է պաշտոնական վարչական վարույթ, ապա կոլեգիալ մարմնի բոլոր անդամներն իրավունք ունեն գործի հանգամանքների հետ կապված հարցեր տալ։
2. Անհատական ​​վարչաիրավական ակտի ընդունման հետ կապված անցկացված քվեարկությանը մասնակցելու իրավունք ունի միայն կոլեգիալ մարմնի այն անդամը, որը մասնակցել է գործի բանավոր լսմանը։ 
Վրաստանի 2005 թվականի հունիսի 24-ի №1801 օրենք – ՎՕՏI, №37, 14.07.2005, հոդվ․245

Գլուխ IX. Հանրային վարչական վարույթը
Հոդված 115. Անհատական ​​վարչաիրավական ակտի հրապարակումը հանրային վարչական վարույթի միջոցով 
1. Անհատական ​​վարչաիրավական ակտը սույն գլխով սահմանված կարգով հրապարակվում է միայն այն դեպքում, եթե դա ուղղակիորեն նախատեսված է օրենքով։ 
2. Պետական ​​կամ մունիցիպալ սեփականության տնօրինման, լիցենզավորման, շրջակա միջավայրի թույլտվությունների տրամադրման, ստանդարտացման և հեռահաղորդակցության հաճախականության բաշխման հետ կապված անհատական ​​վարչաիրավական ակտ ընդունելիս կիրառվում են սույն գլխով սահմանված կանոնները։
3. Անհատական ​​վարչաիրավական ակտը վարչական մարմնի որոշումով, սույն գլխով սահմանված կարգով կարող է ընդունվել նույնիսկ այն դեպքում, եթե այն վերաբերում է անձանց լայն շրջանակի շահերին։
4. Սույն հոդվածի 3-րդ մասով նախատեսված դեպքում որոշումը կայացնում է վարչական մարմնի պատասխանատու անձը վերադաս վարչական մարմնի (պաշտոնատար անձի) համաձայնությամբ։ Եթե վարչական մարմինը չունի վերադաս վարչական մարմին,  հանրային վարչական վարույթ սկսելու մասին որոշումը կայացնում է այդ վարչական մարմնի պատասխանատու պաշտոնատար անձը։
5. Հանրային վարչական վարույթն ընթանում է սույն օրենսգրքի VI գլխով սահմանված կարգի համաձայն՝ սույն գլխի դրույթների նախատեսմամբ, եթե օրենքով այլ բան սահմանված չէ։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ.245
2009 թվականի մարտի 27-ի Վրաստանի №1139 օրենք – ՎՕՏI №8, 08.04.2009թ., հոդվ.27

Հոդված 116. Հանրային քննարկման համար փաստաթղթերը ներկայացնելու վերաբերյալ ծանուցման հրապարակումը
1. Վարչական մարմինը պարտավոր է սույն օրենսգրքով սահմանված կարգով հրապարակել ծանուցում հանրային ծանոթացման համար փաստաթղթեր ներկայացնելու մասին։
2. Ծանուցման մեջ պետք է նշվեն՝
ա) վարչական մարմինը, որում ընթանում է վարչական վարույթը և դրա հասցեն։ Եթե վարչական վարույթի նյութերին կարելի է ծանոթանալ նաև այլ վարչական մարմնում՝ այդ մարմնի անվանումը և հասցեն,
բ) դիմումի և(կամ) վարչական վարույթ սկսելու վերաբերյալ վարչական մարմնի որոշման համառոտ բովանդակությունը, 
գ) անհատական ​​վարչաիրավական ակտ ընդունելու ժամկետը,
դ) սեփական կարծիքը ներկայացնելու ժամկետը։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ․, հոդվ․245

Հոդված 117. Հանրային ծանոթացման համար ներկայացվելիք փաստաթղթերի ցանկը
1. Հանրային ծանոթացման համար պետք է ներկայացվի՝
ա) դիմումը և դրան կից փաստաթղթերը, ինչպես նաև վարչական մարմնի որոշումը վարչական վարույթ սկսելու մասին,
բ) եզրակացություն կամ կարծիք, որն այս դիմումի հետ կապված ներկայացվել է վարչական մարմին,
գ) այն փաստաթղթերի ցանկը, որը ներկայացված չէ հանրային քննարկման։ 
2. Յուրաքանչյուր ոք իրավունք ունի առանց խոչընդոտի ծանոթանալ հանրային քննարկման ներկայացված փաստաթղթերին այն վարչական մարմնում, որում ընթանում է  հանրային վարչական վարույթ։ Օրենքով նախատեսված դեպքերում կամ վարչական մարմնի պատճառաբանված որոշումով հանրային վարչական վարույթի փաստաթղթերը կարող են հանրային քննարկման ներկայացվել այլ վարչական մարմին՝ վերջինիս համաձայնությամբ։ 
3. Յուրաքանչյուր ոք իրավունք ունի պահանջել հանրային քննարկման ներկայացված փաստաթղթերի պատճենները։

Հոդված 118. Սեփական կարծիքը ներկայացնելու կարգը
1. Յուրաքանչյուր ոք իրավունք ունի ներկայացնելու իր գրավոր կարծիքը 20 օրվա ընթացքում անհատական ​​վարչաիրավական ակտի ընդունման մասին դիմումի կամ անհատական ​​վարչաիրավական ակտի նախագիծը  հանրային ծանոթացմանը ներկայացնելու օրվանից։
2. Անձն իրավունք ունի իր կարծիքը ներկայացնելիս չնշել իր ինքնությունը։ Այս իրավունքը պետք է նշված լինի փաստաթուղթը հանրային քննարկման ներկայացնելու մասին ծանուցման մեջ։
3. Վարչական մարմինը պարտավոր է փաստաթղթի վրա նշել դրա գրանցման ամսաթիվը։
4. Վարչական մարմինը պարտավոր է մասնավոր անձանց կողմից ներկայացված կարծիքները գրանցումից հետո մեկ օրվա ընթացքում ուղարկել այլ համապատասխան վարչական մարմնի և հանրային փորձագետի։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 119. Անհատական ​​վարչաիրավական ակտի նախագծի պատրաստումը և հանրային քննարկման ներկայացումը
Եթե օրենքով կամ դրա հիման վրա ընդունված ենթաօրենսդրական ակտով այլ ժամկետ սահմանված չէ, վարչական մարմինը պարտավոր է դիմումի գրանցումից հետո մեկ ամսվա ընթացքում պատրաստել անհատական ​​վարչաիրավական ակտի նախագիծ։
Վրաստանի 2005 թվականի հունիսի 24-ի №1801 օրենք – ՎՕՏI, №37, 14.07.2005թ․, հոդվ․245

Հոդված 120. Բանավոր լսում։ Անհատական ​​վարչաիրավական ակտի ընդունումը
1. Հանրային վարչական վարույթի ժամանակ անցկացվում է բանավոր լսում, որի ընթացքում կիրառվում են սույն օրենսգրքի 110-րդ–112-րդ հոդվածների դրույթները։ Վարչական մարմինը անհատական ​​վարչաիրավական ակտը հրապարակում  է բանավոր լսումն անցկացնելուց հետո 10 օրվա ընթացքում։
2. Եթե օրենքը կամ դրա հիման վրա ընդունված ենթաօրենսդրական ակտը նախատեսում է անհատական ​​վարչաիրավական ակտի ընդունման ժամկետը հետաձգելու հնարավորություն, վարչական մարմինը նախապես հայտարարում է անհատական ​​վարչաիրավական ակտի ընդունման ժամկետը հետաձգելու մասին։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 121. Անհատական ​​վարչաիրավական ակտի հրապարակումը
Հանրային վարչական վարույթի հիման վրա ընդունված անհատական ​​վարչաիրավական ակտը անպայման պետք է հրապարակվի։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

  Հոդված 142. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

  Հոդված 143. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

  Հոդված 144. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 
 
  Հոդված 145. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

  Հոդված 146. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

  Հոդված 147. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 
 
  Հոդված 148. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

 Հոդված 149. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

 Հոդված 150. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

Հոդված 151. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

 Հոդված 152. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

 Հոդված 153. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

 Հոդված 154. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216
 
Հոդված 155. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

Հոդված 156. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

[bookmark: part_185]Հոդված 157. (Հանվել է) 
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999 թ., հոդվ․216 

Գլուխ XI. Անկախ մարմնի կողմից անհատական ​​վարչաիրավական ակտի ընդունման կարգը
   2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245
Հոդված 158. Անկախ մարմնի միջոցով անհատական ​​վարչաիրավական ակտի հրապարակման պարտադիր լինելը
1. Անհատական ​​վարչաիրավական ակտ պետք է ընդունի  միայն անկախ մարմինը (պարտադիր հանձնարարական) հետևյալ դեպքերում՝
ա) (հանվել է՝ 04.05.2018թ., №2278),
բ) պետական ​​(մունիցիպալ) գույքի (ձեռնարկության) մասնավորեցման վերաբերյալ որոշում կայացնելիս, եթե գինը գերազանցում է 100 000 լարին։
2. Օրենքը կարող է սահմանել նաև անկախ մարմնի կողմից այլ տեսակի անհատական ​​վարչաիրավական ակտ ընդունելու պարտադիր լինելը։  
3. Անկախ մարմինը անհատական ​​վարչաիրավական ակտ ընդունում է  վարչական վարույթի համար  սույն օրենսգրքով սահմանված կարգով։
4. Անկախ մարմնի նկատմամբ տարածվում են սույն օրենսգրքի 8-րդ և 92-րդ հոդվածների պահանջները։
1999 թվականի սեպտեմբերի 9-ի Վրաստանի №2372 օրենք – ՎՕՏI, №43(50), 21.09.1999թ., հոդվ․216
2005 թվականի հունիսի 2-ի Վրաստանի №1517 օրենք – ՎՕՏI, №26, 06.06.2005թ., հոդվ․177
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245
2018 թվականի մայիսի 4-ի Վրաստանի №2278 օրենք – կայք, 24.05.2018թ.

Հոդված 159. Անկախ մարմնի նշանակումը
1. Անկախ մարմինը կարող է բաղկացած լինել մեկ կամ մի քանի ֆիզիկական կամ իրավաբանական անձանցից, որոնք ունեն համապատասխան որակավորում և կարող են ապահովել հարցի անաչառ լուծում։
2. Անկախ մարմնին բաց հայտամրցույթի հիման վրա նշանակում է այն վարչական մարմինը, որի իրավասությանը պատկանում է տվյալ հարցի լուծումը։ 

Հոդված 160. Վրաստանի նախագահի և Վրաստանի վարչապետի կողմից անկախ մարմնի նշանակումը 
Վրաստանի նախագահը և Վրաստանի վարչապետն իրավազոր են վարչական բողոքը լուծելու համար նշանակել անկախ մարմին։
2013 թվականի սեպտեմբերի 20-ի Վրաստանի №1263 օրենք – կայք, 08.10.2013թ.

Հոդված 161. Վարչական բողոք ներկայացնելու անթույլատրելիությունը
Անթույլատրելի է անկախ մարմնի կողմից ընդունված անհատական ​​վարչաիրավական ակտի դեմ վարչական բողոք ներկայացնել վերադաս ատյան։ Այն կարող է բողոքարկվել միայն դատարանում։
2005 թվականի հունիսի 24-ի Վրաստանի №1801 օրենք – ՎՕՏI ժողով, №37, 14.07.2005թ., հոդվ․245

Գլուխ XII. Անհատական ​​վարչաիրավական ակտի կատարումը

2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 162. Անհատական ​​վարչաիրավական ակտի կատարման համար լիազորված մարմինը
1. Եթե օրենսդրությամբ այլ բան սահմանված չէ, անհատական ​​վարչաիրավական ակտը կատարում է այն ընդունող վարչական մարմինը։
2. Անհատական ​​վարչաիրավական ակտն ընդունող մարմնի հանձնարարությամբ անհատական ​​վարչաիրավական ակտի կատարումը կարող է իրականացնել ստորադաս կամ նաև այլ վարչական մարմին։ Այս դեպքում կիրառվում են վարչական մարմինների փոխօգնության վերաբերյալ սույն օրենսգրքի II գլխի դրույթները։
3. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, վարչական մարմինը կարող է անհատական ​​վարչաիրավական ակտը կատարելու լիազորությունը պատվիրակել ինչպես միանվագ, այնպես էլ սահմանված ժամկետով։   
4. Կատարման իրավունք ունի միայն այն պաշտոնատար անձը, որին պաշտոնապես հանձնարարված է անհատական ​​վարչաիրավական ակտը կատարելու պարտականությունը։
5. Անձը պարտավոր է ունենալ համապատասխան իրավունքը հավաստող անձը հաստատող փաստաթուղթ և ներկայացնել այն անձանց պահանջով, որոնց նկատմամբ իրականացվում է կատարումը։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի № 1801 օրենք – ՎՕՏI, №37, 14.07.2005թ., հոդվ․245

Հոդված 163. Անհատական ​​վարչաիրավական ակտի կատարման կարգը
1. Կատարման համար պատասխանատու վարչական մարմինը (պաշտոնատար անձը) պարտավոր է իրականացնել իրեն օրենքով շնորհված  լիազորությունը միայն այն սահմաններում, որոնք անհրաժեշտ են անհատական ​​վարչաիրավական ակտի կատարումն ապահովելու համար։
2. Կատարման համար պատասխանատու վարչական մարմնի (պաշտոնատար անձի) լիազորությունը կարող է սահմանափակվել վերադաս վարչական մարմնի (պաշտոնատար անձի) անհատական ​​վարչաիրավական ակտով։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 164. Իրավազոր վարչական մարմնի պահանջը կատարելու պարտադիր լինելը 
1. Բոլորը պարտավոր են կատարել անհատական ​​վարչաիրավական ակտի կատարման հետ կապված իրավազոր վարչական մարմնի (պաշտոնատար անձի) օրինական պահանջը։
2. Եթե օրենքով կամ դրա հիման վրա ընդունված ենթաօրենսդրական ակտով այլ բան նախատեսված չէ, անձն իրավունք ունի հրաժարվել կատարողականի հետ կապված պահանջը կատարելուց, եթե դա հակասում է օրենքով նրան վերապահված  պարտավորությանը կամ կարող է հանգեցնել անձնական տվյալների, պետական, առևտրային կամ մասնագիտական ​​գաղտնիքների բացահայտման, որի պաշտպանության պարտավորություն իրեն օրենքով է վերապահված։
2012 թվականի մայիսի 25-ի Վրաստանի №6327 օրենք – կայք, 12.06.2012թ.

Հոդված 165. Կատարումն ապահովելու մասին որոշումը
1. Անհատական ​​վարչաիրավական ակտի կատարման նպատակով վարչական մարմինը (պաշտոնատար անձը) կարող է օրենքով նախատեսված որևէ գործողություն ձեռնարկել այլ անձի նկատմամբ միայն այն դեպքում, եթե ընդունվել է որոշում կատարումն ապահովելու մասին։ 
2. Կատարումն ապահովելու մասին դիմում ներկայացնելու դեպքում վարչական մարմինը հարցը լուծում է 10 օրվա ընթացքում։ Կատարումն ապահովելու մասին որոշումը  գրավոր է և հանդիսանում է անհատական ​​վարչաիրավական ակտ։
3. Կատարման ենթակա անհատական ​​վարչաիրավական ակտը կարող է ներառել կատարման ապահովման մասին որոշումը։
4. Կատարման ապահովման մասին որոշման մեջ պետք է նշված լինի  այն  անհատական ​​վարչաիրավական ակտը, որի կատարման համար այն ընդունվել է։  
6. Կատարման ապահովման մեկ միջոցի կիրառման անհնարինության դեպքում պետք է ընդունվի անհատական ​​վարչաիրավական ակտ  մեկ այլ կատարման միջոցի կիրառման վերաբերյալ։
7. Կատարման ապահովման մասին որոշման մեջ պետք է նշվի ծախսերի չափը և հատուցման կարգը։ Վարչական մարմինն իրավազոր է հետագայում փոփոխել ծախսերի չափը՝ համաձայն անհատական ​​վարչաիրավական ակտի կատարման համար ձեռնարկված գործողությունների։
2001 թվականի մարտի 2-ի Վրաստանի № 772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 166. Վարչական վարույթը՝ կապված կատարման ապահովման մասին որոշում ընդունելու հետ
1. Կատարման ապահովման մասին որոշում ընդունելու հետ կապված վարչական վարույթի նկատմամբ չեն կիրառվում սույն օրենսգրքի 95-րդ և 98-րդ հոդվածներով սահմանված պահանջները։ 
2. Անհետաձգելի դեպքում, երբ վտանգ է ստեղծվում  պետական ​​կամ հասարակական անվտանգությանը, բնակչության առողջությանը, մարդկային կյանքին, կամ այլ կերպ անհնար է կանխել հանցավոր արարքը, կատարման ապահովման մասին որոշումը կարող է կայացվել բանավոր։
3. Կատարման ապահովման մասին որոշումը պետք է ընդունվի գրավոր, կատարման ապահովման չափի իրականացման օրվանից հետո, 3 օրվա ընթացքում՝ համաձայն սույն օրենսգրքի IV գլխի։

Հոդված 167. Անհատական ​​վարչաիրավական ակտի կամավոր կատարման ժամկետը
1. Անձին, որի նկատմամբ կիրառվում է կատարման ապահովման միջոց, պետք է ժամկետ տրվի անհատական ​​վարչաիրավական ակտը կամավոր կատարելու համար։
2. Վարչական մարմինը պարտավոր է ճշգրիտ սահմանել, թե ինչ գործողություն է պարտավոր անձը կատարել անհատական ​​վարչաիրավական ակտը կատարելու համար։
3. Անձն իրավունք ունի կատարել համապատասխան պարտավորությունը իրեն առավել հարմար միջոցով։
4. Այն ​​անձի նկատմամբ, որը սահմանված ժամկետի ընթացքում կկատարի  կատարման ապահովման մասին որոշման մեջ նշված պարտավորությունը, չի կիրառվում կատարողական ապահովման միջոց։ Անձի կողմից սահմանված ժամկետում համապատասխան պարտավորությունը կատարելու դեպքում կատարման մասին որոշումը դադարեցնում է իր գործողությունը։
5. Սույն օրենսգրքի 166-րդ հոդվածում նշված անհետաձգելի դեպքում ժամկետ կարող է չսահմանվել։
2001 թվականի մարտի 2-ի Վրաստանի №772 օրենք – ՎՕՏI , №6, 20.03.2001թ., հոդվ․8
2005 թվականի հունիսի 24-ի Վրաստանի № 1801 օրենք – ՎՕՏI , №37, 14.07.2005թ., հոդվ․245

Հոդված 168. Կատարման հետ կապված ծախսերի հատուցումը
1. Եթե օրենքով կամ դրա հիման վրա ընդունված անհատական ​​վարչաիրավական ակտով այլ բան սահմանված չէ, անհատական ​​վարչաիրավական ակտի կատարման հետ կապված ծախսերը կրում է այն անձը, որը պատասխանատու է անհատական ​​վարչաիրավական ակտի կատարման համար։
2. Եթե սույն օրենսգրքի 167-րդ հոդվածի 5-րդ մասով նախատեսված դեպքում անձին չի տրվել անհատական ​​վարչաիրավական ակտի կամավոր կատարման ժամկետ, կատարման հետ կապված ծախսերը կրում է համապատասխանաբար պետությունը կամ համապատասխան մունիցիպալիտետը, բացառությամբ այն դեպքի, երբ անհետաձգելի անհրաժեշտությունը հարուցված էր այն անձի գործողությամբ, որը պետք է կատարեր անհատական ​​վարչաիրավական ակտը։
2001 թվականի մարտի 2-ի Վրաստանի №772 օրենք – ՎՕՏI , №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI , №37, 14.07.2005թ., հոդվ․245
2009 թվականի սեպտեմբերի 24-ի Վրաստանի №1698 օրենք – ՎՕՏI , №29, 12.10.2009թ., հոդվ․181
2020 թվականի հուլիսի 15-ի Վրաստանի №6880 օրենք – կայք, 28.07.2020թ․

Հոդված 169. Կիրառման ապահովման միջոցը
1. Վարչական մարմինն իրավազոր է  անհատական ​​վարչաիրավական ակտի կամավոր կատարման մասին անձին տրված ժամկետը լրանալուց հետո անհատական ​​վարչաիրավական ակտի կատարման համար կիրառել կատարման հետևյալ միջոցներից որևէ մեկը․  
ա) անհատական ​​վարչաիրավական ակտը կատարելու համար մեկ այլ անձի հրաման տալը,
բ) տուգանք,
գ) ուղղակի հարկադրանք։
2. Վարչական մարմինն իրավազոր է օգտագործել կատարումն ապահովելու միայն այն միջոցը, որը նախատեսված է կատարումն ապահովելու մասին որոշմամբ։
3. Վարչական մարմինն իրավազոր է ընտրել միայն կատարումն ապահովելու այն միջոցը, որն ապահովում է անհատական ​​վարչաիրավական ակտի ամենաարագ և պակաս ծախսերով կատարումը  և  վնաս չի հասցնի հասարակությանը և համապատասխան անձին։
4. Կատարման ապահովման միջոցի կիրառումը պետք է դադարեցվի անհատական ​​վարչաիրավական ակտի կատարումից անմիջապես հետո։
2005 թվականի հունիսի 24-ի Վրաստանի №1801 օրենք – ՎՕՏI, № 37, 14.07.2005թ., հոդվ․245

Հոդված 170. Անհատական ​​վարչաիրավական ակտի կատարման հանձնարարումն այլ անձի
1. Եթե հնարավոր է այլ անձի կողմից անհատական ​​վարչաիրավական ակտի կատարում, վարչական մարմինն իրավազոր է կատարումը հանձնարարել այլ անձի՝ համաձայն սույն օրենսգրքով և Վրաստանի այլ օրենսդրական ակտերով սահմանված կարգի։
2. Վարչական մարմինը անհատական ​​վարչաիրավական ակտի կատարման հետ կապված ծախսերը  հատուցել կտա համապատասխան ֆիզիկական կամ իրավաբանական անձին։
2001 թվականի մարտի 2-ի Վրաստանի №772 օրենք – ՎՕՏI, № 6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 171. Կատարման ապահովումը տուգանքով
1. Տուգանքը, որպես կատարման քաղաքացիաիրավական միջոց, կիրառվում է այն դեպքերում, երբ անհատական ​​վարչաիրավական ակտի կատարումը հնարավոր է միայն համապատասխան անձի կամքի դրսևորմամբ։
2. Տուգանքը, որպես կատարման ապահովման միջոց, կարող է կիրառվել նաև այն դեպքերում, երբ գոյություն ունի մեկ այլ անհատական ​​վարչաիրավական ակտի կատարման հետ կապված գործողության հանձնարարման հնարավորություն։ 
3. Տուգանքի չափը պետք է սահմանված լինի կատարման ապահովման մասին որոշումով։ Տուգանքի չափը կարող է սահմանվել որպես ընդհանուր գումար կամ որպես գումար անհատական ​​վարչաիրավական ակտի խախտման յուրաքանչյուր օրվա կամ անհատական ​​վարչաիրավական ակտի խախտմամբ կատարված յուրաքանչյուր գործողության համար։
4. Տուգանքի ընդհանուր գումարը չի կարող գերազանցել 1000 լարին ֆիզիկական անձի համար և 5000 լարին իրավաբանական անձի համար։
5. Անհատական ​​վարչաիրավական ակտի խախտման յուրաքանչյուր օրվա կամ անհատական ​​վարչաիրավական ակտի խախտմամբ կատարված յուրաքանչյուր գործողության համար տուգանքի չափը չի կարող գերազանցել 50 լարին ֆիզիկական անձի համար և 200 լարին իրավաբանական անձի համար։
6. Տուգանքի նվազագույն չափը 5 լարի է։
7. Տուգանքի գումարը համապատասխանաբար փոխանցվում է պետության կամ տարածքային միավորի բյուջե։
2005 թվականի հունիսի 24-ի Վրաստանի №1801 օրենք – ՎՕՏ I, №37, 14.07.2005թ., հոդվ․ 245

Հոդված 172. Ուղղակի հարկադրանք
1. Եթե, չնայած սույն օրենսգրքի 170-րդ և 171-րդ հոդվածներում նշված հարկադրանքի ապահովման միջոցների կիրառմանը, անհատական ​​վարչաիրավական ակտը չի կատարվել, հարկադրանքի համար պատասխանատու վարչական մարմինը լիազորված է ապահովել անհատական ​​վարչաիրավական ակտի կատարումը ուղղակի հարկադրանքի միջոցով։
2. Ուղղակի հարկադրանք կարող է կիրառվել նաև սույն օրենսգրքի 166-րդ հոդվածի 2-րդ մասով նախատեսված դեպքում։
3. Վարչական մարմինը պարտավոր է օգտագործել ուղղակի հարկադրանքի այն միջոցը, որը նախատեսված է օրենքով կամ դրա հիման վրա ընդունված ենթաօրենսդրական ակտով։ 
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 173. Կատարողական գործողությունը մունիցիպալիտետի մարմինների նկատմամբ
Վարչաիրավական ակտի կատարման հետ կապված սույն գլխի դրույթները չեն տարածվում մունիցիպալիտետի մարմինների վրա։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245
2009 թվականի սեպտեմբերի 24-ի Վրաստանի №1698 օրենք – ՎՕՏI, №29, 12.10.2009թ․, հոդվ․181
2020 թվականի հուլիսի 15-ի Վրաստանի №6880 օրենք – կայք, 28.07.2020թ․

Հոդված 174. Անհատական ​​վարչաիրավական ակտի կատարումը արտակարգ կամ ռազմական դրության ժամանակ
Արտակարգ կամ ռազմական դրության ժամանակ, ինչպես նաև ոստիկանության կողմից անհատական ​​վարչաիրավական ակտի կատարման հետ կապված, օրենքով կարող է սահմանվել սույն օրենսգրքից տարբերվող կարգ։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005, հոդվ․245

Հոդված 175. Դրամական գումար  վճարել տալու հետ կապված անհատական ​​վարչաիրավական ակտի կատարման հատուկ կարգը
1. Դրամական գումարի վճարման հետ կապված անհատական ​​վարչաիրավական ակտի կատարման նկատմամբ չեն կիրառվում սույն օրենսգրքի 169-րդ հոդվածում նշված կատարումն ապահովելու միջոցները։
2. Դրամական գումարը վճարել տալու հետ կապված անհատական ​​վարչաիրավական ակտի կատարման համար անհրաժեշտ է համապատասխան վարչական մարմնի որոշում կատարումն ապահովելու մասին։ 
3. Եթե անհատական ​​վարչաիրավական ակտի հիման վրա պարտավոր անձը հրաժարվում է վճարել դրամական գումարը, վարչական մարմինն իրավազոր է որոշում կայացնել կատարման ապահովման մասին, որի համաձայն իրավազոր անձը պարտապանին պարտավորություն կնշանակի իրեն փոխանցվելիք դրամական գումարը փոխանցելու վարչական մարմնի հաշվեհամարին։ 
4. Անձից դրամական միջոցների հարկադիր գանձումը և գույքի վրա կալանք դնելը կատարվում են կատարողական ծանուցագրի հիման վրա՝ «Կատարողական վարույթների մասին» Վրաստանի օրենքով սահմանված կարգով։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստան№1801 օրենք – ՎՕՏI, №37, 14.07.2005թ., հոդվ․245

Հոդված 176. Կատարման ապահովման մասին որոշման բողոքարկումը
1. Կատարման ապահովման մասին որոշումը բողոքարկվում է սույն օրենսգրքով սահմանված կարգով։
2. Եթե կատարման ապահովման մասին որոշման մեջ ընտրված ապահովման միջոցը և կատարման ժամկետը անմիջականորեն բխում են այն անհատական ​​վարչաիրավական ակտից, որի կատարման համար այն ընդունվել է, այն կարող է բողոքարկվել միայն համապատասխան անհատական ​​վարչաիրավական ակտի հետ միասին։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Գլուխ XIII. Վարչական բողոքների հետ կապված վարչական վարույթը 

Հոդված 177. Վարչաիրավական ակտի բողոքարկման իրավունքը
1. Շահագրգիռ կողմն իրավունք ունի բողոքարկել վարչական մարմնի կողմից կայացված վարչաիրավական ակտը։
2. Վարչական մարմնի կողմից վարչաիրավական ակտ ընդունելու համար սահմանված ժամկետի խախտումը համարվում է վարչաիրավական ակտի ընդունման մերժում, և այն կբողոքարկվի սույն գլխով սահմանված կարգով։
3. Վարչական մարմնի գործողությունը, որը կապված չէ վարչաիրավական ակտի ընդունման հետ, բողոքարկվում է սույն գլխով սահմանված կարգով։
4. Առանձին բողոքարկման ենթակա չէ վարչական վարչական վարույթի հետ կապված ընդունված վարչական մարմնի որոշումը, բացառությամբ այն դեպքի, եթե դա ուղղակիորեն նախատեսված է օրենքով կամ համապատասխան վարչաիրավական ակտից անկախ խախտում է անձի իրավունքը կամ օրինական շահը։ 
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001, հոդվ․8

Հոդված 178. Վարչական բողոքը քննարկող իրավազոր վարչական մարմինը
1. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, վարչական բողոքը քննարկում և որոշում է վարչաիրավական ակտն ընդունող վարչական մարմինը, եթե կա վարչաիրավական ակտն ընդունող պաշտոնատար անձի կամ կառուցվածքային ստորաբաժանման վերադաս պաշտոնատար անձ։
2. Վարչական մարմնի ղեկավար պաշտոնատար անձի կողմից ընդունված վարչաիրավական ակտի վերաբերյալ ներկայացված բողոքը քննարկում և որոշում է վերադաս վարչական մարմինը։ 
3. Անձը կարող է դիմել դատարան իր իրավունքների և ազատությունների պաշտպանության համար՝ Վրաստանի վարչական դատավարության օրենսգրքով սահմանված կարգով։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2007 թվականի դեկտեմբերի 28-ի Վրաստանի №5671 օրենք – ՎՕՏI, №1, 03.01.2008թ., հոդվ․3 

Հոդված 179. Վարչական բողոքը
1. Վարչական վարույթը սույն գլխով սահմանված կարգի համաձայն կսկսվի վարչական բողոք ներկայացնելու դեպքում։
2. Վարչական բողոքը պետք է կազմված լինի գրավոր և պետք է պատասխանի սույն օրենսգրքի պահանջներին։

Հոդված 180. Վարչաիրավական ակտի բողոքարկման ժամկետը
1. Վարչական բողոքը պետք է ներկայացվի վարչաիրավական ակտի հրապարակման կամ պաշտոնական ծանոթացման օրվանից հետո մեկ ամսվա ընթացքում, եթե օրենքով այլ բան սահմանված չէ։
2. Վարչական մարմնի գործողությունը պետք է բողոքարկվի մեկամսյա ժամկետում՝ սկսած այն օրվանից, երբ համապատասխան շահագրգիռ կողմը տեղեկացել է այդ գործողությունների կատարման կամ դրանց իրականացումից ձեռնպահ մնալու մասին։ 
3. Վարչական մարմնի կողմից վարչաիրավական ակտ ընդունելու ժամկետի խախտման դեպքում բողոքարկման ժամկետ չի կարող սահմանվել։
4. Վարչաիրավական ակտը բողոքարկելու համար սահմանված ժամկետը բաց թողնելու դեպքում այն ​​պետք է վերականգնվի, եթե այդ ժամկետը բաց է թողնվել անհաղթահարելի ուժի կամ այլ հարգելի պատճառով։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 181. Վարչական բողոքի բովանդակությունը
1. Վարչական բողոքում պետք է նշված լինի՝
ա) այն վարչական մարմնի անվանումը, որին ներկայացվում է վարչական բողոքը,
բ) վարչական բողոք ներկայացնող անձի ինքնությունը և հասցեն,
գ) այն վարչական մարմնի անվանումը, որի վարչաիրավական ակտը կամ գործողությունը բողոքարկվում է,
դ) բողոքարկվող վարչաիրավական ակտի անվանումը,
ե) պահանջը,
զ) այն հանգամանքները, որոնց վրա հիմնված է պահանջը,
է) վարչական բողոքին կից փաստաթղթերի ցանկը, եթե բողոքին կցված է որևէ փաստաթուղթ:
11. Վարչական բողոքում կարող է նշվել վիճարկվող վարչաիրավական ակտի անհամապատասխանությունն այն օրենքին, որի վրա հիմնվում է վարչական բողոքի պահանջը: Վարչական բողոքը կարող է նաև նշել «Մարդու իրավունքների և հիմնարար ազատությունների պաշտպանության մասին» եվրոպական կոնվենցիայի և դրա լրացուցիչ արձանագրությունների նորմերը և նմանատիպ իրավական հարցի վերաբերյալ Մարդու իրավունքների եվրոպական դատարանի նախադեպերը, որոնց անհամապատասխանության վրա կարող է հիմնվել վարչական բողոքի պահանջը։
2. Եթե վարչական բողոք ներկայացնող անձին տրամադրվել է վարչաիրավական ակտ, դրա պատճենը կցվում է վարչական բողոքին։
2022 թվականի հոկտեմբերի 18-ի Վրաստանի № 1922 օրենք – կայքէջ, 24.10.2022թ․

Հոդված 182. Վարչական բողոքը ընդունելուց կամ քննարկելուց հրաժարվելը
1. Վարչական մարմինը չի քննարկում վարչական բողոքը, եթե՝
ա) վեճի նույն առարկայի վերաբերյալ կա դատարանի որոշում կամ վճիռ՝ հայցվորի կողմից պահանջը մերժելու, պատասխանողի կողմից պահանջը ճանաչելու կամ կողմերի հաշտություն հաստատելու մասին,
բ) դատարանի վարույթում է գործ նույն կողմերի միջև, նույն առարկայի մասին և նույն հիմքով,
գ) նույն հարցի վերաբերյալ կա այս մարմնի կամ ավելի բարձր վարչական մարմնի որոշում,
դ) նույն վարչական բողոքի վերաբերյալ ավելի բարձր վարչական մարմնում ընթանում է վարչական վարույթ,
ե) (հանվել է՝ 20.03.2015թ., № 3382),
զ) վարչական բողոքը ներկայացվել է ոչ իրավազոր անձի կողմից,
է) լրացել է վարչական բողոք ներկայացնելու համար օրենքով սահմանված ժամկետը։
2. Վարչական մարմինը պարտավոր է մինչև վարչական բողոքի ընդունումը կամ քննարկումը մերժելու մասին որոշման կայացումը վարչական բողոք ներկայացնող անձին հնարավորություն տա ներկայացնելու իր սեփական կարծիքը հարցի վերաբերյալ։ Վարչական մարմինը վարչական բողոքը բավարարելու մասին որոշումը կայացնում է 5 օրվա ընթացքում։
2001 թվականի մարտի 2-ի Վրաստանի № 772 օրենք – ՎՕՏI, № 6, 20.03.2001թ., հոդվ․ 8
2015 թվականի մարտի 20-ի Վրաստանի № 3382 օրենք – կայք, 31.03.2015թ․

Հոդված 183. Վարչական բողոքի քննարկման ժամկետը
1. Եթե օրենքով կամ դրա հիման վրա ընդունված ենթաօրենսդրական ակտով այլ բան նախատեսված չէ, իրավազոր վարչական մարմինը պարտավոր է քննարկել վարչական բողոքը և համապատասխան որոշում կայացնել մեկ ամսվա ընթացքում։
2. Օրենսդրությամբ նախատեսված դեպքերում, եթե գործի համար էական նշանակություն ունեցող հանգամանքները պարզելու համար անհրաժեշտ է վարչական բողոքը քննարկելու համար օրենսդրությամբ սահմանված ժամկետից ավել ժամանակ, վարչական մարմինն իրավազոր է կայացնել հիմնավորված որոշում վարչական բողոքի քննարկման ժամկետը երկարաձգելու վերաբերյալ։
3. Վարչական մարմինը պարտավոր է սույն հոդվածի 2-րդ մասում նշված որոշումը կայացնել վարչական վարույթը սկսվելուց հետո ոչ ուշ, քան 7 օրվա ընթացքում և անհապաղ տեղեկացնել վարչական բողոք ներկայացնող անձին։
4. Եթե օրենքով կամ դրա հիման վրա ընդունված վարչաիրավական ակտով այլ բան նախատեսված չէ, վարչական բողոքի քննարկման ժամկետը կարող է երկարաձգվել ոչ ավելի, քան մեկ ամսով։

Հոդված 184. Վարչաիրավական ակտի գործողության կասեցումը վարչական բողոք ներկայացնելիս
1. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, բողոքարկվող ակտի գործողությունը կասեցվում է վարչական բողոքի գրանցման պահից: Վարչական մարմինն այս հարցի վերաբերյալ ընդունում է անհատական ​​վարչաիրավական ակտ:
2. Վարչաիրավական ակտի գործողությունը չի կասեցվի, եթե՝
ա) կհանգեցնի պետական ​​կամ համայնքային ծախսերի ավելացման,
բ) հանդիսանում է ոստիկանության վարչաիրավական ակտ, որն ընդունվել է հասարակական կարգի պաշտպանության առնչությամբ, 
գ) ընդունվել է արտակարգ կամ պատերազմական դրության ժամանակ՝ համապատասխան օրենքի հիման վրա,
դ) կատարման հետաձգումը կհանգեցնի զգալի նյութական վնասի կամ էական վտանգ կստեղծի հասարակական կարգին կամ անվտանգությանը:
3. Սույն հոդվածի 2-րդ մասի հիման վրա վարչաիրավական ակտի գործողության շարունակման վերաբերյալ որոշումը կայացնում է վարչաիրավական ակտն ընդունողը կամ նրա վերադաս վարչական մարմինը: 
4. Սույն հոդվածի 3-րդ մասում նշված վարչական մարմնի որոշումը կարող է բողոքարկվել դատարանում՝ օրենքով սահմանված կարգով։
5. Հետաքրքրված կողմն իրավունք ունի օրենսդրությամբ դատարանից պահանջել, որ կասեցված վարչաիրավական ակտի գործողությունը շարունակվի։
2001 թվականի մարտի 2-ի Վրաստանի №772 օրենք – ՎՕՏI, № 6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, № 37, 14.07.2005թ., հոդվ․245
2009 թվականի սեպտեմբերի 24-ի Վրաստանի №1698 օրենք – ՎՕՏI, № 29, 12.10.2009թ., հոդվ․ 181
2020 թվականի հուլիսի 15-ի Վրաստանի №6880 օրենք – կայք, 28.07.2020թ․ 

Հոդված 185. Վարչական բողոքի քննարկման կարգը
Եթե սույն գլխով այլ բան սահմանված չէ, վարչական բողոքի վերաբերյալ վարչական վարույթի հետ կապված կիրառվում են սույն օրենսգրքի VI գլխի դրույթները։

Հոդված 186. Վարչական բողոքի քննարկումը և լուծումը կոլեգիալ վարչական մարմնի կողմից
Վարչական բողոքը կոլեգիալ վարչական մարմնի կողմից քննարկելիս և լուծելիս կիրառվում են նաև սույն օրենսգրքի VII գլխով սահմանված կանոնները։

Հոդված 187. Վարչական բողոքի քննարկմանը բողոքարկված վարչաիրավական ակտը հրապարակող պաշտոնատար անձի մասնակցության անթույլատրելիությունը 
Թույլ չի տրվում վարչաիրավական բողոքի լուծմանը  մասնակցի անձ, որը մասնակցում էր բողոքարկված վարչաիրավական ակտի նախապատրաստմանը կամ ընդունմանը։ 

Հոդված 188. Վարչաիրավական ակտը փոփոխելու կամ անվավեր ճանաչելու իրավունքը
1. Վարչական բողոքի ներկայացումը չի կասեցնում վարչաիրավական ակտն ընդունող վարչական մարմնի իրավունքը՝ սույն օրենսգրքով սահմանված կարգով այն փոփոխելու, ուժը կորցրած կամ անվավեր ճանաչելու։
2. Վարչաիրավական ակտը փոփոխելու կամ անվավեր ճանաչելու դեպքում վարչական մարմինը պարտավոր է 5 օրվա ընթացքում տեղեկացնել վարչական բողոքը քննարկող վարչական մարմնին։

Հոդված 189. Վարչաիրավական ակտ ընդունելու պարտավորությունը
1. Եթե վարչական բողոք է ներկայացվում վարչաիրավական ակտ ընդունելու համար սահմանված ժամկետի խախտման հետ կապված, վարչական բողոքի ներկայացումը չի կասեցնում համապատասխան վարչական մարմնի՝ վարչական իրավական ակտ ընդունելու պարտավորությունը, բացառությամբ օրենքով սահմանված դեպքերի։
2. Եթե օրենքով այլ բան սահմանված չէ, համապատասխան վարչական մարմնի կողմից վարչաիրավական ակտ ընդունելու դեպքում, անհատական ​​վարչաիրավական ակտ չընդունելու պատճառով վարչական բողոքի հետ կապված վարչական վարույթը պետք է դադարեցվի։
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 190. Վարչական վարույթի շարունակումը վարչաիրավական ակտի փոփոխման կամ չեղարկման դեպքում
Բողոքարկված վարչաիրավական ակտն ընդունող վարչական  մարմնի կողմից վարչաիրավական ակտի փոփոխման կամ ուժը կորցրած հայտարարելու դեպքում, վարչական բողոքի քննարկումը պետք է շարունակվի, եթե շահագրգիռ կողմը պահանջում է անվավեր հայտարարել վարչաիրավական ակտը։

Հոդված 191. Վարչական բողոքի մերժումը
1. Վարչական բողոք ներկայացնող անձն իրավունք ունի մինչև վարչական մարմնի կողմից որոշում կայացնելը հրաժարվել վարչական բողոքից։
2. Վարչական բողոքի մերժումը պետք է հայտարարվի գրավոր։ Բանավոր լսման ժամանակ շահագրգիռ կողմն իրավունք ունի նաև բանավոր հրաժարվել վարչական բողոքից։
3. Վարչական բողոքի մերժումը չի կասեցնում դրա քննարկումը, եթե բողոքը չքննարկելը կարող է հանգեցնել պետական ​​կամ հասարակական շահերի խախտման կամ էական վնասման։

Հոդված 192. Վարչական մարմնի իրավունքը ճանաչելու վարչական բողոքը
1. Բողոքարկված վարչաիրավական ակտն ընդունող մարմինն իրավունք ունի ճանաչելու վարչական բողոքը, եթե դա չի հակասում օրենսդրությանը։
2. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, վարչական բողոքը քննարկող վարչական մարմինն իրավունք ունի շարունակել վարչական վարույթը՝ անկախ վարչական բողոքը վարչաիրավական ակտը կայացրած մարմնի կողմից ճանաչվելուց։

Հոդված 193. Վարչական բողոքի հետ կապված վարչական վարույթի ծավալը
1. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, վարչական բողոքը քննարկող վարչական մարմինը վարչական բողոքը քննարկում է դրանում նշված պահանջի շրջանակներում, իսկ օրենքով նախատեսված դեպքում՝ կարող է դուրս գալ դրանից։
2. Եթե անհնար է որոշում կայացնել վարչաիրավական ակտի միայն վիճարկվող մասի վերաբերյալ, վարչական բողոքը քննարկող մարմինը, վարչական բողոք ներկայացնող անձի գրավոր համաձայնությամբ որոշում է կայացնում ամբողջ վարչաիրավական ակտի նկատմամբ, իսկ այդ անձի մերժման դեպքում՝ որոշում է կայացնում վարչական բողոքն առանց քննարկման թողնելու մասին, եթե դա չի հակասում օրենքին։

Հոդված 194. Վարչական բողոքի հետ կապված վարչական վարույթին շահագրգիռ կողմի մասնակցությունը
1. Վարչական մարմինը պարտավոր է վարչական վարույթին մասնակցող շահագրգիռ կողմին հնարավորություն տալ ներկայացնելու իր կարծիքը։
2. Վարչական մարմինը պարտավոր է վարչական բողոքի հետ կապված վարչական վարույթի սկսման մասին գրավոր տեղեկացնել բոլոր այն անձանց, որոնք մասնակցում էին բողոքարկված վարչաիրավական ակտի կայացման հետ կապված վարչական վարույթին և ապահովել նրանց մասնակցությունը վարչական վարույթին։ 
3. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, շահագրգիռ կողմի մերժումը՝ ներկայացնելու սեփական կարծիքը, լրացուցիչ տեղեկություն կամ ներկա գտնվել բանավոր քննարկմանը, չի կասեցնում վարչական բողոքի հետ կապված վարչական վարույթը։ 

Հոդված 195. Վիճարկվող վարչաիրավական ակտն ընդունող  վարչական մարմնի մասնակցությունը վարչական բողոքի հետ կապված վարչական վարույթին
1. Վարչական բողոքը քննարկող վարչական մարմինը գրանցումից հետո 5 օրվա ընթացքում վարչական բողոքը և դրան կից փաստաթղթերի պատճենն ուղարկում է վարչաիրավական ակտն ընդունող վարչական մարմնին։
2. Բողոքարկված վարչաիրավական ակտն ընդունող մարմինը պարտավոր է վարչական բողոքի պատճենը ստանալուց հետո, 5 օրվա ընթացքում վարչական բողոքը քննարկող վարչական մարմնին ներկայացնել տվյալ վարչաիրավական ակտին վերաբերող վարչական վարույթի բոլոր նյութերը և վարչական բողոքի վերաբերյալ իր սեփական գրավոր եզրակացությունը։
3. Եթե օրենքով այլ բան նախատեսված չէ, բողոքարկված վարչաիրավական ակտն ընդունող վարչական մարմինը վարչական բողոքի հետ կապված վարչական վարույթում օգտվում է նույն իրավունքներից, որոնք տրվում են վարչական վարույթին մասնակցող շահագրգիռ կողմին։
4. Վիճարկվող վարչաիրավական ակտն ընդունող մարմինը վարչական վարույթում ներկայացված է վարչաիրավական ակտն ընդունող պաշտոնատար անձի կամ այլ իրավազոր անձի կողմից, իսկ եթե վարչաիրավական ակտն ընդունվել է կոլեգիալ մարմնի կողմից՝ կոլեգիալ մարմնի ղեկավարի կողմից։
5. Վիճարկվող վարչաիրավական ակտն ընդունող մարմինը վարչական վարույթում կարող է ներկայացվել այլ աշխատակցի կողմից միայն վարչական բողոքը քննարկող վարչական մարմնի համաձայնությամբ։

Հոդված 196. Շահագրգիռ կողմերի կողմից լրացուցիչ տեղեկությունների ներկայացումը 
1. Եթե օրենքով այլ բան սահմանված չէ, վարչական բողոք ներկայացնող անձը, ինչպես նաև այլ շահագրգիռ կողմ, պետք է ներկայացնեն իրենց կարծիքը, ինչպես նաև գործի հետ կապված լրացուցիչ փաստաթղթերը  ներկայացնել մինչև բանավոր նիստ անցկացնելը, ոչ ուշ, քան 5 օր առաջ։
2. Վարչական մարմինը պարտավոր է վարչական վարույթի մասնակցին գրավոր տեղեկացնել բանավոր լսման ամսաթվի մասին ոչ ուշ, քան դրա անցկացումից 5 օր առաջ։

Հոդված 197. Վարչական վարույթի նյութերին ծանոթանալը
1. Վարչական վարույթին մասնակցող կողմերը վարչական գործի նյութերին ծանոթանում են սույն օրենսգրքի 99-րդ հոդվածին համապատասխան։
2. (Հանվել է)։
3. (Հանվել է)։

Հոդված 198. Բանավոր լսման անցկացման կարգը
1. Բանավոր լսումն անցկացվում է սույն օրենսգրքի VIII գլխով սահմանված կարգով։
2. Վարչական վարույթին մասնակցող կողմերին կարեղ են լսել միմյանց բացակայությամբ, եթե դա անհրաժեշտ է անձնական տվյալների, պետական ​​կամ առևտրային գաղտնիք համարվող տեղեկության բացահայտումը կանխելու համար, և եթե այլ կերպ անհնար է պարզել գործի համար էական նշանակություն ունեցող հանգամանքները։
3. Սույն հոդվածի 2-րդ մասում նշված հարցի վերաբերյալ պատճառաբանված որոշում կայացնում է վարչական մարմինը՝ շահագրգիռ կողմի պահանջի հիման վրա։
4. Եթե օրենքով կամ դրա հիման վրա ընդունված ենթաօրենսդրական ակտով այլ բան սահմանված չէ, բանավոր լսման նիստը բաց է։
5. Բանավոր լսման նիստը բաց է, եթե վարչական բողոքը ներկայացված է հանրային վարչական վարույթի հիման վրա ընդունված վարչաիրավական ակտի դեմ։

Հոդված 199. Վարչական բողոքի քննարկումը և լուծումը առանց բանավոր լսման
1. Վարչական մարմինը իրավազոր է քննարկել և լուծել վարչական բողոքը առանց բանավոր լսման անցկացման, եթե՝
ա) կա վարչական բողոքը քննարկելուց հրաժարվելու հիմք,
բ) վարչական վարույթին մասնակցող բոլոր շահագրգիռ կողմերը համաձայն են գործը քննարկել առանց բանավոր լսման։
2. Վարչական մարմինը պարտավոր է վարչական բողոքի հետ կապված կայացված վարչաիրավական ակտում նշել բանավոր լսում անցկացնելուց հրաժարվելու հիմքը։

Հոդված 200. Գործին մասնակցող շահագրգիռ կողմի կողմից սեփական կարծիքի ներկայացումը բանավոր լսում անցկացնելուց հետո
Եթե բանավոր լսում անցկացնելուց հետո վարչական բողոքը քննարկող վարչական մարմինը տեղեկանում է գործի համար էական նշանակություն ունեցող նոր հանգամանքի մասին, վարչական վարույթին մասնակցող շահագրգիռ կողմերին պետք է տեղեկացվի այդ մասին և նրանց հնարավորություն տրվի ներկայացնելու իրենց կարծիքները տվյալ հարցի վերաբերյալ։

Հոդված 201. Վարչական մարմնի որոշումը՝ կապված վարչական բողոքի քննարկման հետ
1. Վարչական մարմինը վարչական բողոքի քննարկման արդյունքում կայացնում է հետևյալ որոշումներից մեկը՝
ա) վարչական բողոքը բավարարելու մասին,
բ) վարչական բողոքի բավարարումը մերժելու մասին,
գ) վարչական բողոքը մասնակի բավարարելու մասին։
2. Եթե անհրաժեշտ է ստանալ գործի վերաբերյալ լրացուցիչ նյութեր, վարչական մարմինը որոշում է կայացնում գործի քննարկումը հետաձգելու մասին, ինչը տեղեկացվում է կողմերին։
3. Վարչական մարմինը վերանայում է վարչական բողոքին վերաբերող վարչական ակտի օրինականությունը և նպատակահարմարությունը։
4. Վարչական բողոքը քննարկող վարչական մարմինը պարտավոր է ստուգել, թե արդյոք ​​վարչական ակտը բավարարում է օրենքի այն պահանջը, որը վարչական բողոք ներկայացնող անձին տալիս է որևէ իրավունք կամ առավելություն։

Հոդված 202. Վարչական բողոքի հետ կապված վարչական ակտի ընդունումը
Վարչական բողոքի քննարկման վերաբերյալ վարչական մարմնի կողմից կայացված որոշումը համարվում է անհատական ​​վարչաիրավական ակտ, և այն պետք է բավարարի անհատական ​​վարչաիրավական ակտի համար սույն օրենսգրքով սահմանված պահանջները։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 203. Բողոքարկված վարչաիրավական ակտի փոփոխումը, անվավեր ճանաչումը կամ ուժը կորցրած հայտարարումը։ Նոր վարչաիրավական ակտի ընդունումը
Վարչական մարմինն իրավազոր է անվավեր կամ ուժը կորցրած հայտարարել, ինչպես նաև փոփոխել բողոքարված վարչաիրավական ակտը։
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245

Հոդված 204. Վարչական բողոքի քննարկման հետ կապված վարչական վարույթի ծախսերը
1. Վարչական բողոքի քննարկման համար պետական ​​տուրք կամ որևէ այլ հարկ չի կարող սահմանվել։
2. Յուրաքանչյուր կողմ պարտավոր է հատուցել վարչական բողոքի հետ կապված իր կրած վարչական վարույթի ծախսերը։
3. Բողոքի բավարարման դեպքում վարչական մարմինը վարչական վարույթին մասնակցող կողմի կողմից փաստաբանի կամ այլ ներկայացուցչի համար կատարված ծախսերը հատուցում է միայն վարչական վարույթին մասնակցող կողմի անվճարունակության դեպքում։
4. (Հանվել է):
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․ 8

Հոդված 205. (Հանվել է)
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8

Հոդված 206. (Հանվել է)
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․ 8

Գլուխ XIV. Վարչական մարմնի պատասխանատվությունը

Հոդված 207. Վրաստանի քաղաքացիական օրենսգրքի կիրառումը վարչական մարմնի կողմից պատճառված վնասի հատուցման ժամանակ
Եթե սույն օրենսգրքով այլ բան սահմանված չէ, վարչական մարմնի կողմից պատճառված վնասի հատուցման ժամանակ կիրառվում է Վրաստանի քաղաքացիական օրենսգրքով սահմանված կարգը։

Հոդված 208. Պետության կամ մունիցիպալիտետի պատասխանատվության հատուկ կարգը
1. Պետությունը պատասխանատու է պետական ​​վարչական մարմնի, ինչպես նաև նրա պաշտոնատար անձի կամ այդ մարմնի այլ պետական ​​ծառայողի կամ հանրային ծառայողի (բացառությամբ սույն հոդվածի 2-րդ մասով սահմանված հանրային ծառայողի) կողմից իր ծառայողական պարտականությունները կատարելիս պատճառված վնասի համար։
2. Մունիցիպալիտետի մարմնին, ինչպես նաև նրա պաշտոնատար անձի կամ այլ ծառայողի կողմից իր ծառայողական պարտականությունը կատարելիս պատճառված վնասի համար պատասխանատու է մունիցիպալիտետը։ 
3. Եթե մասնավոր անձը որևէ գործունեություն է իրականացնում պետական ​​մարմնի կամ մունիցիպալիտետի մարմնի կողմից պատվիրակման կամ առաջադրանքի հիման վրա,  այդ գործունեության իրականացման ընթացքում պատճառված վնասի համար պատասխանատու է պետությունը կամ մունիցիպալիտետը։
2009 թվականի սեպտեմբերի 24-ի Վրաստանի №1698 օրենք – ՎՕՏI, №29, 12.10.2009թ․, հոդվ․81
2015 թվականի հոկտեմբերի 27-ի Վրաստանի №4355 օրենք – կայք, 11.11.2015թ․
2016 թվականի դեկտեմբերի 21-ի Վրաստանի №159 օրենք – կայք, 28.12.2016թ․
2020 թվականի հուլիսի 15-ի Վրաստանի №6880 օրենք – կայք, 28.07.2020թ․

Հոդված 209. Պետական ​​մարմնի կամ մունիցիպալիտետի պատասխանատվությունը օրինական վարչաիրավական ակտով պատճառված վնասի համար
1. Եթե հանրային անհրաժեշտության համար Վրաստանի օրենսդրությանը համապատասխան ընդունված վարչաիրավական ակտով հավասարության սկզբունքին հակառակ էական վնաս է հասցվում միայն որևէ մասնավոր անձի կամ անձանց խմբի, պետական ​​մարմինը կամ մունիցիպալիտետի ղեկավարությունը պարտավոր է հատուցել այդ վարչաիրավական ակտով պատճառված վնասը։ 
2. Վնասի հատուցման չափը որոշվում է հանրային և մասնավոր անձի շահերի գնահատման հիման վրա։
2009 թվականի սեպտեմբերի 24-ի Վրաստանի №1698 օրենք – ՎՕՏI, №29, 12.10.2009թ., հոդվ․181
2020 թվականի հուլիսի 15-ի Վրաստանի №6880 օրենք – կայք, 28.07.2020թ.

Գլուխ XV. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208

Հոդված 210. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208

Հոդված 211. (Հանվել է)
2001 թվականի մարտի 2-ի Վրաստանի №772 օրենք – ՎՕՏI, №6, 20.03.2001թ., հոդվ․8
2005 թվականի հունիսի 24-ի Վրաստանի №1801 օրենք – ՎՕՏI, №37, 14.07.2005թ., հոդվ․245
2009 թվականի հոկտեմբերի 22-ի Վրաստանի №1886 – ՎՕՏI, №33, 09.11.2009թ., հոդվ․208

Հոդված 212. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208
 Հոդված 213. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208
 Հոդված 214. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208
 Հոդված 215. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208
 Հոդված 216. (Հանվել է)
2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208
 Հոդված 217. (Հանվել է)
[bookmark: part_250]2009 թվականի հոկտեմբերի 22-ի Վրաստանի №1886 օրենք – ՎՕՏI, №33, 09.11.2009թ., հոդվ․208

 
Գլուխ XVI. Անցումային դրույթներ
Հոդված 218. Օրենսգիրքն ուժի մեջ մտնելու հետ կապված կազմակերպչական հարցերը
1. Սույն օրենսգիրքն ուժի մեջ մտնելու հետ կապված Վրաստանի արդարադատության նախարարությունը մինչև 1999 թվականի նոյեմբերի 15-ը պատրաստի համապատասխան օրենսդրական ակտերում փոփոխությունների նախագծեր։
2. Չի կարելի մինչև սույն օրենսգրքի ուժի մեջ մտնելը հրապարակված կամ հաստատված լիազորող վարչական ակտը անվավեր կամ ուժը կորցրած հայտարարել, եթե անձն իրականացրել է իրավաբանական նշանակություն ունեցող որևէ գործողություն այս ակտի հիման վրա,  բացառությամբ սույն օրենսգրքի 60-րդ հոդվածի առաջին մասի «բ» ենթակետով և սույն օրենսգրքի 61-րդ հոդվածի երկրորդ մասի «ա», «բ» և «գ» ենթակետերով նախատեսված դեպքերի։ 
3. Սույն հոդվածի 2-րդ մասի գործողությունը չի տարածվում այն ​​վարչական ակտերի վրա, որոնք վերաբերում են Վրաստանի վարչական դատավարության օրենսգրքի VII2 գլխով նախատեսված պաշտոնատար անձի, նրա ընտանիքի անդամի, մերձավոր ազգականի կամ փոխկապակցված անձի ապօրինի և անհիմն գույքին, և ընդունվել (հրապարակվել) է օրենսդրության պահանջների խախտմամբ։ 
4. Մինչև 2013 թվականի սեպտեմբերի 1-ը համապատասխան մարմիններն (պաշտոնատար անձինք) ապահովեն սույն օրենսգրքի 28-րդ հոդվածի 2-րդ մասով և 37-րդ հոդվածի 4-րդ մասով նախատեսված ենթաօրենսդրական նորմատիվ ակտերի ընդունումը (հրապարակումը):
2001 թվականի հոկտեմբերի 26-ի Վրաստանի № 1138 օրենք – ՎՕՏI, № 33, 10.11.2001թ., հոդվ․134
2004 թվականի փետրվարի 13-ի Վրաստանի № 3399 օրենք – ՎՕՏI, № 6, 09.03.2004թ., հոդվ․29
2012 թվականի մայիսի 25-ի Վրաստանի № 6327 օրենք – կայք, 12.06.2012թ.

Գլուխ XVII․Եզրափակիչ դրույթներ
Հոդված 219. Օրենսգիրքն ուժի մեջ մտնելը
Սույն օրենսգիրքն ուժի մեջ մտնի 2000 թվականի հունվարի 1-ից։

Հոդված 220. Սոււյն օրենսգրքի ուժի մեջ մտնելու հետ կապված ուժը կորցրած օրենսդրական ակտերի ցանկը
Սույն օրենսգիրքն ուժի մեջ մտնելու կապակցությամբ ուժը կորցրած ճանաչվի՝ 
ա) Վրաստանի 1993 թվականի դեկտեմբերի 24-ի «Պետական ​​մարմիններում, ձեռնարկություններում, հիմնարկներում և կազմակերպություններում (անկախ դրանց կազմակերպաիրավական ձևից) դիմումների, բողոքների և դիմումների քննարկման կարգի մասին» Վրաստանի օրենքը,
բ) (Հանվել է)։
1999 թվականի սեպտեմբերի 9-ի Վրաստանի №2372 օրենք – ՎՕՏ I, №43(50), 21.09.1999 թ․., հոդվ․216
 

Վրաստանի նախագահ Էդուարդ Շևարդնաձե։
Թբիլիսի,
1999 թվականի հունիսի 25։
№2181–IIՆ
 




57

